
ᐅᓪᓗᑐᐃᓐᓇᖅ, ᓯᑎᐱᕆ 10, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓯᑎᐱᕆ 10, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:00-ᒧᐊᖅᑎᓪᓗᒍ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐋᓚᓐ ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ. ᒥᔅᑕ ᕿᕐᖑᖅ ᒪᑐᐃᖅᓯᖁᓪᓗᒍ ᑐᒃᓯᐊᕐᓂᒃᑯᑦ, ᒥᔅᑕ 

ᕿᕐᖑᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ ᐊᒻᒪᓗ ᑕᐃᒃᑯᐊ ᑕᑯᓐᓇᖅᑐᑦ ᑕᓚᕖᓴᒃᑯᑦ 

ᓈᓚᒃᑐᓪᓗ ᓈᓚᐅᑎᒃᑯᑦ.  

 

ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᖁᕐᓗᖅᑐᕐᒥᐅᑦ ᒪᓕᒐᓕᐅᖅᑎ ᓇᒡᒐᔾᔭᒥ ᑕᒡᕗᓐᖓᓛᖅᑐᖅ ᓯᑎᐱᕆ 13-ᖑᓕᖅᐸᑦ.  

 

ᑲᑎᒪᔾᔪᑎᒃᓴᓄᑦ. ᒥᓂᔅᓴᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 671 - 5(2): ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᒃᑯᒃᑯᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐊᕐᕕᐊᕐᒥᐅᑦ ᐅᓪᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓄᓇᕗᒻᒥ ᓱᕐᕋᒍᔾᔭᐅᕙᓪᓕᐊᓕᖅᑐᒍᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᒪᒃᑯᒃᑐᕗᑦ 

ᓇᓗᓇᐃᖅᓯᖃᑦᑕᐸᓪᓕᐊᓕᖅᑐᑦ ᐃᓱᒫᓘᑎᒋᔭᕐᒥᓂᒃ ᐊᑦᑐᐃᕙᓪᓕᐊᓕᕐᓂᖓᓄᑦ ᐅᕙᑦᑎᓐᓂᒃ 

ᐱᐅᒍᓐᓃᐸᓪᓕᐊᑐᐃᓐᓇᕐᓂᐊᕐᓂᖓᓂᓪᓗ ᐊᑦᑐᐃᓂᖃᖅᐸᓪᓕᐊᓂᐊᕐᓂᖓᓄᓪᓗ ᑭᖑᕚᕇᓂᒃ ᓄᓇᕗᒻᒥᓂᒃ. 

ᑕᐃᒪᐃᒻᒪᑦ ᐱᓕᕆᕕᑦᑎᓐᓂ ᐋᖅᑭᑦᓯᓯᒪᓕᖅᑐᒍᑦ ᒪᒃᑯᒃᑐᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ. 

 

ᐅᖃᖅᑎᑦᑎᔩ, ᖁᕕᐊᑦᑐᖓ ᓇᓗᓇᐃᖅᓯᒍᓐᓇᕋᒪ ᑎᒃᑯᐊᖅᓯᓯᒪᓕᕋᒪ ᐱᖓᓲᔪᖅᑐᓂᒃ ᒪᒃᑯᒃᑐᓂᒃ 

ᑲᑎᒪᔨᕋᓛᖅᑖᖅᑲᐅᓄᑦ. ᐃᓚᒋᔭᐅᔪᑦ ᕿᑭᖅᑖᓗᒻᒦᖔᖅᑐᑦ ᕿᑎᕐᒥᐅᓂᓪᓗ, ᓯᕗᓂᑦᓴᑎᓐᓂᓗ, ᑕᑯᔪᒪᓛᖅᑐᒍᑦ 

ᒪᒃᑯᒃᑐᓂᒃ ᑭᕙᓪᓕᕐᒥᐅᓂᒃ ᐃᓚᒋᔭᐅᖁᔨᓪᓗᑕ. 

 

ᑐᕌᒐᖃᕐᓂᐊᖅᑐᑦ ᑲᑎᒪᔨᕋᓛᑦ ᑐᓐᖓᕕᓕᐅᕐᓂᕐᒧᑦ ᖃᐅᔨᒪᓂᐅᔪᓂᒃ, ᐱᔪᓐᓇᕐᓂᐅᔪᓂᒃ, ᐱᓕᕆᔾᔪᑎᑦᓴᓂᓪᓗ 

ᒪᒃᑯᒃᑐᓄᑦ ᑐᑭᓯᐅᒪᓕᒃᑲᓐᓂᖁᓪᓗᒋᑦ ᑲᒪᖃᑦᑕᖁᓪᓗᒋᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓅᖓᔪᓂᒃ. 

ᐃᓚᐅᖃᑕᐅᑎᑦᓯᓂᖅ ᓄᓇᕗᒻᒥᐅᓂᒃ ᒪᒃᑯᑦᑎᓪᓗᒋᑦ ᑐᓐᖓᕕᓕᐅᕐᓂᐅᔪᖅ ᓴᐱᓕᖅᑕᐃᓕᒍᓐᓇᓂᕐᒥᒃ 

ᐱᔪᓐᓇᕐᓂᖅᑖᒃᑲᓐᓂᖅᑎᑦᓯᓂᕐᒥᓪᓗ ᖃᓄᐃᓕᒋᐊᕈᑎᖃᕈᓐᓇᓂᕐᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑕᐅᑦᓯᒃᑯᑦ 

ᓂᐱᖃᒃᑲᓐᓂᖅᑎᑦᓯᒍᑕᐅᓗᓂ ᓄᓇᓕᓐᓃᖔᖅᑐᓂᒃ. 

2 

ᐅᖃᖅᑎᑦᑎᔩ, ᒪᒃᑯᒃᑐᐃᑦ ᓇᓗᓇᐃᖅᓯᓯᒪᓕᖅᑐᑦ ᐃᓱᒫᓘᑎᖃᕐᓂᕐᒥᓂᒃ ᑐᐊᕕᕐᓇᖅᑑᓂᖓᓂᒃ ᓄᓇᕐᔪᐊᒥ ᓯᓚ 

ᐊᓯᔾᔨᖅᐸᓪᓕᐊᓂᖓᓄᑦ. ᑕᑯᖃᑦᑕᖅᓯᒪᔪᒍᑦ ᐃᓕᓐᓂᐊᕐᕕᒻᒥ ᐊᓂᑐᐃᓐᓇᖅᑐᓂᒃ, ᐊᑭᕋᖅᑐᕐᓂᕐᒥᓂᒃ 

ᑲᑎᖃᑎᒌᒍᑎᖃᖅᓯᒪᔪᓂᒃ, ᐊᒥᓲᓪᓗᑎᓪᓗ ᑲᑎᖃᑦᑕᖅᑐᓂᒃ ᐊᑲᖅᓴᓐᖏᓐᓂᕋᖅᑐᑎᒃ ᐊᕐᕌᒍᒐᓚᐅᓯᒪᔪᓂ. 

ᐅᐸᖃᑕᐅᖃᑦᑕᓚᐅᖅᑐᑦ ᐊᓯᓕᒫᖏᓪᓗ ᒪᒃᑯᒃᑐᑦ ᓄᓇᕗᒻᒥᐅᑦ ᖃᐅᔨᒪᒋᐊᓖᑦ ᓈᓚᒃᑲᑦᑕ ᓂᕆᐅᑦᓯᐊᖅᑐᑕᓗ 

ᐱᓕᕆᐊᖑᓂᐊᖅᑐᓄᑦ ᑖᒃᑯᓄᖓ ᑲᑎᒪᔨᕋᓛᓄᑦ. 

 

ᑭᖑᕚᕆᓂᐊᖅᑕᕗᑦ ᓄᓇᕗᒻᒥ ᓯᕗᓂᑦᓴᑎᓐᓂ ᓯᕗᓕᖅᑎᑦᓴᕆᒻᒪᒋᑦ, ᖁᕕᐊᒻᒪᕆᑦᑐᖓᓗ ᑐᓴᖃᑦᑕᕐᓂᐊᕋᒪ ᖃᓄᖅ 

ᐅᖃᐅᓯᑦᓴᖃᕐᒪᖔᑕ, ᖃᓄᕐᓗ ᐱᐅᓂᖅᓴᒥᒃ ᓄᓇᕗᒻᒥᒃ ᐃᓘᓐᓇᑎᓐᓄᑦ ᓴᖅᑭᖅᑎᑦᓯᕙᓪᓕᐊᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᐅᖏᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 672 - 5(2): ᓄᕙᕐᔪᐊᕐᓇᖅ-19-ᒧᑦ ᑲᐴᑎ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ ᓄᓇᕗᒻᒥᐅᑦ. ᐅᖃᖅᑎᑦᑎᔨ, ᐅᑭᐊᒃᓴᓕᕐᒥᑎᓪᓗᒍ ᐅᑉᓗᑦ 

ᓇᐃᒡᓕᕙᓪᓕᐊᓕᕐᒥᑎᓪᓗᒋᑦ, ᓂᒡᓕᕙᓪᓕᐊᓕᖅᑎᓪᓗᒍᓗ ᓄᓇᕗᑦ ᐊᓃᑲᑕᓐᖏᓐᓂᖅᓴᐅᖑᔭᖅᐸᓪᓕᐊᓂᐊᓕᕐᒥᒐᑉᑕ. 

ᐃᓄᐃᑦ ᑎᑎᕋᕐᕕᖕᒥᓂᒃ ᐃᑎᖅᓯᒪᓂᖅᒐᔪᖕᓂᖅᓴᐅᓕᕐᓗᑎᒃ, ᐊᐃᓯᒪᒐᔪᖕᓂᖅᓴᐅᓕᕐᓗᑎᒃ ᐊᒻᒪ ᐃᓕᓐᓂᐊᖅᑐᑦ 

ᐃᓕᓐᓂᐊᕐᕕᖕᒦᑲᑕᖕᓂᖅᓴᐅᓂᐊᓕᕐᒥᖕᒥᑕ. ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᓄᕙᖕᓃᑦ 

ᓯᐊᒻᒪᒃᓴᕋᐃᓐᓂᖅᓴᐅᓂᐊᓕᕐᒥᖕᒥᑕ ᐊᓂᖅᓵᖅᑐᕐᓂᕐᒧᓪᓗ ᑕᒪᒃᑯᐊ ᐊᒃᑐᐊᔭᐅᕙᒃᑐᑦ ᓲᕐᓗ ᓄᕙᒡᔪᐊᕐᓇᖅ 19. 

ᑕᐃᒪᓐᓇᐃᑎᓪᓗᒍ ᐅᕙᑉᑎᓐᓂᒃ ᐊᓐᓂᐅᒪᑦᓯᐊᕆᐊᖃᕋᑉᑕ ᑕᒪᒃᑯᓂᖓᓗ ᑲᐱᔭᐅᖃᑦᑕᕆᐊᖃᕋᓗᐊᕋᑦᑕᐃᓛᒃ 

ᑕᒪᓐᓇ ᓯᐊᒻᒪᖁᓇᒍ.  

 

ᐅᖃᖅᑎᑦᓯᔨ, ᐋᒐᓯ 31-ᒧᑦ ᑭᒡᓕᖃᖅᖢᒍ 81%-ᒥᒃ ᓄᓇᕗᒻᒥᐅᑕᐃᑦ 12-ᓂᒃ ᐅᖓᑖᓄᓪᓗ ᑲᐱᔭᐅᓯᒪᓕᖅᑐᑦ 

ᐊᑕᐅᓯᕐᒥᒃ ᐊᒻᒪ ᑕᒪᒃᑮᓂᒃ ᑲᐱᔭᐅᓯᒪᓕᖅᑐᑦ ᑕᒫᓂ 72%-ᒦᖦᖢᑎᒃ ᓄᕙᒡᔪᐊᕋᐃᒃᑯᒧᑦ ᑲᐱᔭᐅᓯᒪᔪᑦ. ᑕᒪᓐᓇ 

ᐱᒋᐊᕈᑎᑦᓯᐊᕚᓗᒃ ᐅᖃᖅᑎᑦᓯᔨ ᑭᓯᐊᓂ ᐱᕚᓪᓕᒃᑲᓐᓂᕈᓐᓇᖅᑐᒍᑦ ᓱᓕ. 

 

ᒫᓐᓇ ᑲᐱᔭᐅᔪᓐᓇᓐᖏᑦᑐᑦ 12 ᑐᖔᓂ ᐅᑭᐅᓖᑦ ᐃᒻᒪᖄ 25%ᖏᓐᓃᒻᒪᑕ ᓄᓇᕗᒻᒥᐅᑦ ᑕᒪᕐᒥᒃ ᑕᐅᑐᒃᖢᒋᑦ. 

ᑖᒃᑯᐊᓗ ᒥᐊᓂᕆᔭᐅᔪᓐᓇᕋᑎᒃ ᑲᐱᔭᐅᓯᒪᔪᓐᓇᓐᖏᒻᒪᑕ ᓱᓕ. ᑕᐃᒪᓐᓇᐃᑎᓪᓗᒍ ᐊᒥᓲᓂᖅᓴᐃᑦ 12ᓂᒃ ᐅᑭᐅᓖᑦ 

ᑲᐱᔭᐅᔪᓐᓇᖅᑐᑦ ᑲᐱᔭᐅᓯᒪᓕᖅᐸᑕ, ᑕᒪᒃᑯᐊ ᑲᐱᔭᐅᔪᓐᓇᓐᖏᑦᑐᑦ ᓄᑕᖅᑲᐃᑦ ᐊᒻᒪ ᐃᓚᖏᑦ ᐃᓐᓇᑐᖃᐃᑦ 

ᒥᐊᓂᕆᔭᐅᑦᓯᐊᕐᓂᖅᓴᐅᓇᔭᕐᒪᑕ ᑕᒡᕘᓇ ᑲᐱᔭᐅᓯᒪᓂᖅᓴᐃᑦ ᐊᒥᓲᓂᖅᓴᐅᒃᐸᑕ. 

 

ᐅᖃᖅᑎᑦᓯᔨ, ᐱᒋᐊᕐᓂᐊᓕᕐᒥᑎᓪᓗᒍ ᐃᓕᓐᓂᐊᕐᓂᖅ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓂᒃ ᐃᓕᓐᓂᐊᖅᑐᓕᕆᔨᓂᒃ ᑲᐳᐃᕙᓪᓕᐊᖕᒪᑕ ᑕᒪᒃᑯᓂᖓ ᓄᓇᑕᖅᑲᓂᒃ 

ᑲᐱᔭᐅᔪᓐᓇᖅᑐᓂᒃ ᐃᓕᓐᓂᐊᕐᕕᖕᓂ. 

 

ᐃᓕᓐᓂᐊᕐᕕᖕᓄᑦ ᐅᕐᓂᒍᑎᖃᑦᑕᖅᓯᒪᓕᖅᑐᒍᑦ ᓄᓇᓕᖕᓄᑦ ᐊᒥᓱᓄᑦ ᐊᒻᒪ ᑕᒪᓐᓇ ᑲᔪᓯᓂᐊᖅᖢᓂ ᑕᒪᐃᓐᓄᑦ 

ᓄᓇᓕᖕᓄᑦ ᑎᑭᓚᐅᖅᑳᕐᓇᑕ. ᐅᖃᖅᑎᑦᓯᔨ, ᐅᔾᔨᕈᓱᒋᐊᖃᖅᑰᕋᑉᑕ ᐊᒥᓲᓂᖅᓴᐃᑦ ᑲᐱᔭᐅᓯᒪᓕᖅᐸᑕ ᓄᓇᑉᑎᓐᓂ 

ᑕᒪᒃᑯᐊ ᐅᓗᕆᐊᓇᖅᑐᑦ ᐊᒥᓲᔪᓐᓃᖅᐹᓪᓕᕋᔭᕐᒪᑕ ᐊᒻᒪ ᐱᑦᑕᐃᓕᓃᑦ ᐊᒥᓲᔪᓐᓃᖅᐹᓪᓕᕋᔭᕆᑉᓗᑎᑦᑕᐅᖅ ᑕᒪᓐᓇ 

ᓄᕙᒡᔪᐊᕐᓂᖅ ᐅᓗᕆᐊᓇᓐᖏᓐᓂᖅᓴᐅᓕᕋᔭᕐᒪᑦ. 

 

ᐅᖃᖅᑎᑦᓯᔨ, ᓄᓇᕗᒻᒥᒃ ᑕᑯᓯᒪᔪᑦ ᑕᑯᑎᑦᓯᓯᒪᔪᓪᓗ ᑕᒪᓐᓇ ᐱᓕᕆᐊᕆᑦᓯᐊᕈᓐᓇᕋᑉᑎᒍᑦ ᓯᐊᒻᒪᒃᑕᐃᓕᒪᓂᕆᔭᖓ 

ᑖᑉᓱᒪ ᓄᕙᒡᔪᐊᕐᓇᖅ 19. ᐊᒥᓱᑦ ᓄᓇᕗᒻᒥᐅᑦ ᑖᑉᓱᒥᖓ ᒪᓕᒐᕐᓂᒃ ᒪᓕᑦᓯᐊᖅᓯᒪᔪᑦ ᑭᓯᐊᓂ ᑕᐃᑯᖓ 852%ᒧᑦ 

ᑎᑭᑦᑐᓐᓇᖦᖤᕈᑉᑕ ᑕᐃᑲᑦᓯᐊᑯᓘᓕᕋᓗᐊᕐᒪᑦ ᓇᓗᓇᓐᖏᑦᑐᖅ ᖃᓱᓂᖅᓴᒻᒪᕆᐊᓘᓇᔭᖅᑐᑦ ᑕᒪᒃᑯᐊ 

ᐱᑦᑕᐃᓕᔭᐅᖃᑦᑕᕐᓃᑦ ᒪᑐᐊᖅᓯᒪᔭᕆᐊᖃᕐᓃᓪᓗ ᓄᓇᕗᑦ ᐃᓗᐊᓂ. 

ᑕᒪᓐᓇ ᑲᐴᑦ ᐅᓗᕈᐊᓇᓐᖏᑦᑐᖅ, ᐊᒻᒪ ᓇᓗᓇᐃᖅᓯᒪᔪᖅ ᐱᕚᓪᓕᕈᑕᐅᖃᑦᑕᖅᑐᖅ ᑲᐱᔭᐅᓯᒪᔪᓄᑦ. ᐅᖃᖅᑎᑦᓯᔨ, 

ᑕᒪᒃᑯᐊ ᑲᐴᑏᑦ ᐊᑐᐃᓐᓇᐅᔪᑦ ᓱᓕ ᓄᓇᓕᖕᓂ ᑕᒪᐃᓐᓂ. ᑲᐱᔭᐅᔪᓐᓇᖅᓯᑐᐊᕈᕕᑦ ᑲᐱᔭᐅᓯᒪᓐᖏᓪᓗᑎᓪᓗ ᓱᓕ, 

ᑖᑉᑯᐊ ᐋᓐᓂᐊᕐᕖᑦ ᓄᓇᑉᓯᓐᓂ ᖃᐅᔨᒋᐊᕐᕕᒋᖃᑦᑕᕋᔭᕋᑉᓯ ᑲᐱᔭᐅᔪᓐᓇᕐᓂᑉᓯᓐᓂ ᐊᒻᒪ ᑕᒡᕙᓂ ᐃᖃᓗᖕᓂ 

ᑲᐱᔭᐅᓯᒪᓐᖏᑦᑐᑦ ᐅᖁᒪᐃᓐᓂᖅᓯᐅᕐᕕᖕᒧᑦ ᑕᐃᑯᖓ ᖃᐅᔨᒋᐊᖃᑦᑕᕈᓐᓇᖅᑐᑦ ᑲᐱᔭᐅᔪᒪᓂᕆᔭᒥᖕᓂᒃ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 673 - 5(2): ᐋᖅᑭᒋᐊᕐᕕᒃ ᐃᑲᔪᖅᑕᐅᕕᐅᑉ ᐋᓐᓂᐊᕕᖓᑕ ᒪᑐᐃᖅᑕᐅᓂᖓ 

(Hᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐋᖅᑭᒋᐊᕐᕕᒃ 

ᐃᑲᔪᖅᑕᐅᕝᕕᒃ, ᐃᓛᒃ ᑕᐃᓐᓇ ᐊᓄᓪᓚᒃᓰᕕᒃ ᐱᔭᕇᖅᑕᐅᓯᒪᓕᕐᒪᑦ.  

 

ᐊᒻᒪᓗ ᒪᑐᐃᓐᖔᓕᖅᑎᓪᓗᒍ ᐋᖅᑭᒋᐊᕐᕕᒃ. ᒫᓐᓇ ᑕᐃᒪ ᑕᐃᒃᑯᐊ ᐊᓗᕆᐊᓇᕐᓂᖅᐹᖑᔪᑦ 

ᐊᓄᓪᓚᒃᓯᐊᕆᔭᐅᔭᕆᐊᓖᑦ ᑕᐃᑲᓃᑦᑐᓐᓇᖅᓯᔪᑦ ᐊᒻᒪᓗ ᐃᑲᔪᖅᑕᐅᓗᑎᒃ. 

 

ᐅᖃᖅᑎ, ᑖᓐᓇ ᐸᕐᓈᕆᔭᐅᕙᓪᓕᐊᑎᓪᓗᒍ ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ ᑕᐃᒃᑯᐊ ᐃᓐᓇᐃᑦ ᑲᑎᒪᔨᕋᓛᖏᑦ. 

ᑖᓐᓇ ᐃᓄᖕᓄᑦ ᑐᕌᖓᓂᖅᓴᐅᖁᓪᓗᒍ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᐅᖅᑲᖅᑕᐅᓗᑎᒃ. ᐆᒃᑑᑎᒋᓗᒍ 

ᐋᖅᑭᒋᐊᕐᕕᒃ ᐃᓐᓇᐃᑦ ᑲᑎᒪᕝᕕᖃᓕᖅᑐᑦ ᑲᑎᒪᖃᑎᖃᖃᑦᑕᕈᓐᓇᕐᓂᐊᕐᒪᑕ ᐊᓄᓪᓚᒃᓯᐊᕆᔭᐅᔪᓄᑦ 

ᐅᓗᕆᐊᓇᓐᖏᑦᑐᒦᓪᓗᑎᒃ.  

 

ᑲᖏᖅᖠᓂᕐᒥ ᒪᒥᓴᕐᕕᒃ ᑕᐃᑲ ᑐᓐᖓᕕᖃᓗᐊᖅᑐᑦ ᒪᓂᓴᕐᒥᒃ ᐅᐊᑦᓯᔭᐅᑐᐃᓐᓇᓐᖏᓪᓗᑎᒃ ᑕᐃᒃᑯᐊ ᒪᓕᒐᓂᒃ 

ᓯᖁᒥᑦᑎᔪᕕᓃᑦ.  

 

ᐃᖅᑲᓇᐃᔭᖅᑏᑦ ᑖᒃᑯᐊ ᑲᒪᒋᔭᖃᕐᓂᐊᖅᑐᑦ ᐊᐅᓚᑦᓯᓗᑎᒡᓗ ᐋᖅᑭᒋᐊᕐᕕᒃ 112ᓂᒃ ᐃᓐᓄᒃᑕᐅᔪᓐᓇᖅᑐᖅ 

ᒪᕐᕈᐊᖅᑎᓪᓗᐊᕐᓗᒍ ᓄᕈᑎᓂᖅᓴᖅ ᐃᑲᔪᖅᑎᐅᕝᕕᐅᓚᐅᖅᓯᒪᔪᒥᑦ ᐊᒻᒪᓗ ᖃᓪᓗᓈᓄᑦ 

ᐊᐅᓪᓚᖅᑎᑕᐅᓐᖏᓐᓂᖅᓴᐅᓕᕐᓗᑎᒃ. 

 

ᐃᓚᖓᑦ ᑲᑎᒪᔨ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᐊᖏᓂᖅᓴᐅᔪᖅ ᑖᓐᓇ ᓯᕗᓂᒃᓴᕗᑦ ᐃᓱᒪᒋᓗᒋᑦ ᐊᕐᕌᒍᓪᓗ ᐊᒡᒋᖅᑐᑦ.  

 

ᐅᖃᖅᑏ ᒪᓕᒐᓕᐅᖅᑏᓪᓗ, ᓂᕆᐅᒃᐳᖓ ᑖᓐᓇ ᐱᔭᕇᖅᑕᐅᓂᐊᕐᓂᖓᓂᒃ ᐊᒻᒪᓗ ᓄᑖᖅ 

ᐱᓕᕆᐊᓐᖑᖅᑎᑕᐅᓯᒪᔪᖅ ᐱᔨᑦᑎᕈᑏᓪᓗ ᓴᖅᑭᔮᖅᑎᑕᐅᓕᕐᓗᑎᒃ ᑖᓐᓇ ᐃᒡᓗ ᐱᔭᕇᖅᑕᐅᒃᐸᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᑉ ᐅᖃᐅᓯᖓ 674 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2021-ᒥ ᓗᐊᕋ ᐅᓪᓗᕆᐊᖅ ᒎᑦᑎᐊ 

ᐃᓕᓐᓂᐊᕈᑎᒃᓴᖅᑖᖅᑐᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᐅᓪᓛᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᓕᒫᑦ.  

(ᑐᓵᔨᒃᑰᖏᑦᑐᖅ) ᐅᖃᖅᑎ, (ᑐᓵᔨᒃᑯᑦ) ᑕᐃᒪᓐᖓᓕᒫᑦ ᐅᑭᐊᒃᓵᖅᓯᐅᒻᒥ ᑲᑎᒪᕐᔪᐊᓕᖅᑎᓪᓗᑕ ᑯᓪᓕᒃᑯᑦ 

ᓴᖅᑭᑦᑎᖃᑦᑕᖅᑕᖓ ᓘᕋ ᐅᓪᓗᕆᐊᖅ-ᒎᑎᐊ ᑮᓇᐅᔭᖅᑖᖅᑎᑦᑎᔾᔪᑦ ᓇᓗᓇᐃᖃᑦᑕᕋᒃᑯᑦ ᑕᐃᒪᐃᒻᒥᔪᖅ ᑕᒪᑐᒪᓂ.  

ᖁᕕᐊᓱᒃᑐᖓ ᔮᓐ ᑕᐃᐅᓪ ᐃᖃᓗᖕᒥᐅᑕᖅ ᐃᑲᔫᓯᐊᖅᑖᓚᐅᕐᒪᑦ $5 ᑕᐅᓴᓂᒃ. ᒥᔅ ᑕᐃᐅᓪ ᑖᓐᓇ ᐅᐊᑕᓘᒥ 

ᐋᓐᓂᐊᖃᕐᓇᓐᖏᑦᑐᓕᕆᕐᒥᒃ ᐃᓕᓐᓂᐊᕈᑎᒃᓴᓂᒃ ᐱᒋᐊᓕᓵᖅᑐᖅ.  

 

ᐊᕐᕌᒎᖕᓄᑦ ᒪᕐᕉᖕᓄᑦ ᒥᔅ ᑕᐃᐅᓪ ᓄᓇᕗᑦ ᒐᕙᒪᒃᑯᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᓯᒪᔪᖅ 

ᐊᒻᒪᓗ ᐅᖁᒪᐃᓐᓂᕐᓂᐊᕐᕕᖕᒥ ᑐᑭᒧᐊᒃᑎᒋᔭᐅᓯᒪᓪᓗᓂ ᓘᒃᑖᕐᔪᐊᑉ ᑎᑎᕋᕐᕕᐊᓂ. ᓄᓇᕐᔪᐊᕐᒥ 

ᓄᕙᒡᔪᐊᕐᓇᖅᑕᖃᖅᑎᓪᓗᒍ ᑖᓐᓇ ᐃᓕᓐᓂᐊᕈᒪᓕᓚᐅᖅᑐᖅ. ᐃᓕᓐᓂᐊᕌᓂᒃᑯᓂ ᓄᓇᕗᒻᒧᑦ ᐅᑎᕈᒪᓂᐊᖅᑐᖅ 

ᐊᒻᒪᓗ ᐃᑲᔪᒃᑲᓐᓂᕐᓗᓂ ᐊᕗᖓᐅᔾᔨᓯᒪᔪᓂᒃ ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑦ.  

 

ᐊᒻᒪᓗ ᐃᖅᑲᓇᐃᔮᖓᑕ ᒥᒃᓵᓄᑦ ᑖᓐᓇ ᒥᔅ ᑕᐃᐅᓪ ᓄᓇᓕᖕᓂ ᐃᑲᔪᖃᑦᑕᖅᓯᒪᔪᖅ ᐊᒻᒪᓗ ᐃᓕᓐᓂᐊᖅᑕᒥᖕᓂᒃ 

ᖁᕝᕙᕆᐊᖅᑎᑦᑎᕙᓪᓕᐊᓪᓗᓂ ᐃᖅᑲᓇᐃᔮᖓᑕ ᓯᓚᑖᒍᑦ ᐊᒻᒪᓗ ᓂᔾᔭᐅᓯᔭᕐᓂᕐᒥᒃ, ᐃᖃᐃᓕᓴᕐᓂᕐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓕᓐᓂᐊᖅᑐᓕᕆᓂᕐᒥᒡᓗ ᐱᓕᕆᐊᖃᓗᐊᖅᑐᖅ. ᒥᔅ ᑕᐃᐅᓪ ᓄᓇᕗᒻᒥᐅᓂᒃ 

ᐊᒃᓱᕉᑎᖃᖅᓯᒪᔪᖅ ᐱᒋᐊᓕᓵᖅᑲᐅᑎᓪᓗᒍ. ᐅᐱᕐᖔᖑᓚᐅᖅᑐᖅ ᐃᓕᓴᖅᑎᓂᒃ ᐃᓕᓴᐃᔨᓂᒡᓗ 

ᐃᓕᓐᓂᐊᕐᕕᐊᓗᖕᓂ ᐊᐱᖅᓱᖃᑦᑕᓚᐅᖅᑐᖅ ᓄᓇᕗᒻᒥ ᓴᓇᐅᒐᕕᓂᕐᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔪᒪᓪᓗᓂ. 

ᐃᓄᐃᑦ ᐱᖅᑯᓯᖏᓐᓄᑦ ᑐᕌᖓᔪᓂᒃ ᑕᑯᒃᑲᓐᓂᕈᒪᔪᖅ ᓯᕗᓂᒃᓴᒥ ᐃᓕᓐᓂᐊᕐᕖᑦ ᐃᓗᐊᓂ.  

 

ᖁᕕᐊᓱᒃᑐᖓ ᑖᓐᓇ ᐊᒃᓱᕈᖅᑐᒧᑦ ᑐᓂᔪᓐᓇᕋᑦᑎᒃᑯᒃ ᑮᓇᐅᔭᖅ ᓄᓇᕗᒻᒥᐅᑦ ᐃᑲᔪᒃᑲᓐᓂᕈᒪᓪᓗᒋᑦ ᑕᒪᓐᓇ 

ᓇᓗᓈᕿᓂᖅ ᐊᑐᖅᑎᓪᓗᒍ. ᖁᕕᐊᓲᑎᕙᕋ ᑖᓐᓇ ᐱᕙᓪᓕᐊᑎᑦᑎᓇᓱᒃᑲᓐᓂᖅᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᓪᓗᒍ ᓄᓇᕗᑦ ᐃᓗᐊᓂ. (ᑐᓵᔨᒃᑰᖏᑦᑐᖅ) ᖁᐊᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 675 - 5(2): ᐊᖏᕐᕋᖃᓐᖏᑦᑐᓄᑦ ᑐᓴᐅᒪᑦᑎᑎᔩᑦ ᓄᓇᕗᒥ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐅᖃᖅᑎᑦᑎᔨ, ᓄᓇᕘᓕᒫᒥ ᐱᔭᕆᐊᖃᓪᓚᕆᖕᒪᑕ 

ᐃᑲᔪᖅᓱᖅᑕᐅᕐᔪᐊᕆᐊᖃᖅᖢᑎᒃ ᐊᖏᕐᕋᖃᓐᖏᑦᑐᑦ ᐊᖏᕐᕋᖃᕈᓐᓃᓕᒑᔪᓪᓗ. ᖃᔅᓯᑲᓪᓛᓗᖕᓂᒃ ᓄᓇᓕᖕᓂ 

ᐊᖏᕐᕋᖃᓐᖏᑦᑐᓄᑦ ᐃᓂᒃᓴᖅᑕᖃᓐᖏᒻᒪᑦ ᐃᓄᖕᓄᑦ ᐃᓂᒃᓴᖃᕈᓐᓃᖅᐸᒃᑐᓄᑦ.  

 

ᐅᐱᒍᓱᑦᑎᐊᖅᖢᖓ ᑐᓴᖅᑎᑦᑎᓂᐊᖅᐳᖓ ᐊᐅᔭᐅᕋᑖᖅᑐᒥᒃ, ᐃᖅᑲᓇᐃᔭᖅᑎᑖᑦᑎᐊᓵᕋᑦᑕ ᐱᖓᓱᓂᒃ 

ᐃᖅᑲᓇᐃᔭᖅᑎᑖᖅᖢᑕ ᐱᓕᕆᕝᕕᑦᑎᓐᓂ ᐃᑲᔪᖅᑎᒋᔭᐅᓂᐊᖅᑐᓂᒃ ᓄᓇᓕᖕᓂ ᐃᑲᔪᖅᓱᖅᑕᐅᔪᓄᑦ 

ᐊᖏᕐᕋᖃᓐᖏᑦᑐᓄᑦ. ᐅᑯᐊ ᐃᖅᑲᓇᐃᔮᒃᓴᑦ ᑕᐃᔭᐅᔪᑦ ᐊᖏᕐᕋᖃᓐᖏᑦᑐᓄᑦ ᑐᓴᐅᒪᑎᑦᑎᔨᑦ, ᐃᓂᖃᖅᖢᑎᒡᓗ 

ᐃᖃᓗᒃᑑᑦᑎᐊᒥ, ᑲᖏᖅᖠᓂᕐᒥ ᐊᒻᒪ ᒥᑦᑎᒪᑕᓕᖕᒥ. ᐱᖓᓱᑦ ᓄᓇᕗᒻᒥ ᐊᕕᒃᑐᖅᒪᔪᒦᑦᑐᑦ.  

 

ᐊᖏᕐᕋᖃᓐᖏᑦᑐᓄᑦ ᑐᓴᐅᒪᑎᑦᑎᔨᑦ ᐱᓕᕆᖃᑎᒌᑦᑎᐊᖃᑦᑕᕐᓂᐊᖅᑐᑦ ᐱᑕᖃᖅᐸᒌᖅᑐᑦ ᐱᓕᕆᐊᓂᒃ ᐊᒻᒪ 

ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᕐᓗᒋᑦ ᐃᓄᐃᑦ ᐊᖏᕐᕋᖃᓐᖏᑦᑐᑦ. 

ᐱᓕᕆᖃᑎᖃᖃᑦᑕᕐᓂᐊᕐᒥᔪᑦ ᓄᓇᓕᖕᓂ ᐱᕙᓪᓕᐊᑎᑦᑎᑎᓪᓗᒋᑦ ᖃᓄᑐᐃᓐᓇᖅ ᐱᓕᕆᐊᖑᕙᓪᓕᐊᔪᒪᔪᓂᒃ 

ᐅᕝᕙᓘᓐᓃᑦ ᐱᓕᕆᐊᓂᒃ ᐊᒃᑐᐊᓂᓕᖕᓂᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᓲᕐᓗ ᐃᑲᔪᖅᐸᒡᓗᒋᑦ ᓄᓇᓖᑦ 

ᐱᕙᓪᓕᐊᑎᑦᑎᑎᓪᓗᒋᑦ ᑐᒃᓯᕋᐅᑎᓂᒃ ᐊᖏᕐᕋᖃᓐᖏᑦᑐᓄᑦ ᐃᓂᒋᔭᐅᔪᓐᓇᖅᑐᒥᒃ ᐱᑕᖃᓕᖅᑎᑦᑎᓗᑎᒃ.  

 

ᐅᖃᖅᑎᑦᑎᔨ, ᐅᖃᒃᑲᓐᓂᕈᒪᕗᖓ ᐱᓕᕆᕝᕕᒃᑲ ᐃᑲᔪᕐᓂᐊᖅᑐᑦ ᓇᓕᐊᖕᓂᑐᐃᓐᓇᖅ ᓄᓇᓕᖕᓂ 

ᐊᖏᕐᕋᖃᓐᖏᑦᑐᓄᑦ ᐃᓂᑖᖅᑎᑦᑎᔪᒪᔪᓄᑦ, ᐃᑲᔪᖅᐸᒡᓗᒋᑦ ᐱᕙᒌᔭᖅᐸᓪᓕᐊᑎᓪᓗᒋᑦ ᑐᒃᓯᕋᐅᓯᐅᕐᓂᕐᒧᑦ 

ᑮᓇᐅᔭᓂᒃ ᐱᓕᕆᕝᕕᖕᒧᑦ, ᐊᓂᒍᖅᑎᑕᐅᑦᑎᐊᖅᐸᓪᓗ, ᐊᑐᐃᓐᓇᕈᕐᕕᒋᓗᒋᑦ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ.  

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᓂᕆᐅᒃᑲᓗᐊᖅᐳᒍᑦ ᑖᒃᑯᐊ ᐊᖏᕐᕋᖃᓐᖏᑦᑐᓄᑦ ᑐᓴᐅᒪᑎᑦᑎᔨᐅᓂᐊᖅᑐᑦ ᐃᑲᔪᒃᑲᓐᓂᕈᓐᓇᖁᓪᓗᒋᑦ 

ᐊᖏᕐᕋᖃᓐᖏᑦᑐᓄᑦ ᓄᓇᕗᒥᐅᓄᑦ, ᐃᑲᔪᖅᓱᕐᓗᒋᓪᓗ ᓄᓇᓖᑦ ᐱᕙᓪᓕᐊᑎᑦᑎᔪᓐᓇᕐᓗᑎᒃ ᐱᔨᑦᑎᕋᐅᑎᓂᒃ ᐊᒻᒪ 

ᐱᓕᕆᐊᓂᒃ ᓄᓇᖅᑲᑎᖏᑦᑕ ᐱᔭᕆᐊᖃᖅᑕᖏᓐᓄᑦ ᐊᖑᒻᒪᑎᔪᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 676 - 5(2): ᖁᓕᓄᑦ ᐊᕐᕌᒍᓄᑦ ᐊᖁᑦᑐᖅᓯᐅᑎ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᐅᓪᓛᒃᑯᑦ, ᖁᑦᑎᒃᑐᒥᐅᑦ ᐅᓪᓛᒃᑰᑦᑎᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑎ ᖁᕕᐊᓱᓪᓚᕆᑉᐳᖓ ᒫᓐᓇ ᐱᕕᖃᕋᒪ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑦᑕ 

ᓇᓗᓇᐃᖅᓯᒍᓐᓇᕋᒪ ᐊᓯᔾᔨᖅᓯᒪᔭᑦᑎᓐᓂᒃ ᓄᓇᓯᐅᒻᒥᒃ ᐊᖁᑦᑐᖅᓯᐅᑎᓕᕆᓂᕐᒧᑦ ᒪᓕᒐᐅᔪᓂᒃ.  

 

ᓄᓇᕗᒻᒥᐅᑕᕐᓂᒃ ᐊᖁᑦᑐᖅᓯᐅᑦ ᑖᓐᓇᑐᐊᑦᑎᐊᖅ ᑭᓇᐅᖕᒪᖔᖅᐱᑦ ᓇᓗᓇᐃᖅᓯᒍᑎᒋᒍᓐᓇᖅᐸᒻᒥᒐᕕᐅᒃ 

ᐊᕐᕌᒍᒐᓛᓗᖕᓂᒃ ᑕᐃᒪ ᐊᓂᒍᖅᓯᒪᔪᓂ. ᑖᓐᓇ ᐱᓕᕆᕕᐅᔪᖅ ᐊᑐᖅᑕᐅᑲᐃᓐᓇᕆᐊᖃᕐᓂᐊᖅᑐᓂ ᐸᐃᑉᐹᓂᒃ 

ᑐᓂᓯᖃᑦᑕᕆᐊᖃᖅᓯᒪᒻᒪᑕ ᓚᐃᓴᖏᑦ ᓄᖑᓯᒪᑎᓪᓗᒋᑦ. ᐃᓛᓐᓂᒃᑯᑦ ᐊᐅᓪᓚᕈᓐᓇᐃᓪᓕᑲᐃᓐᓇᖃᑦᑕᖅᓯᒪᔪᐃᑦ 

ᓄᖑᕈᔾᔭᐅᓯᒪᒐᐃᒐᒥᒃ ᓇᓗᓇᐃᒃᑯᑕᒥᓂᒃ. ᑕᒪᓐᓇᓗ ᐃᓱᒪᒃᑯᑦ ᐊᔅᓱᕈᕐᓇᖅᑐᐊᓘᓯᒪᓪᓗᓂ. ᐊᕐᕌᒍᒐᓚᑲᓪᓚᓂᒃ 

ᐊᓂᒍᖅᓯᒪᔪᓂ ᐃᓐᓇᐃᑦ ᑲᓇᑕᒥ ᖁᓕᓄᑦ ᐊᕐᕌᒍᓄᑦ ᑲᓇᑕᐅᑉ ᓯᓚᑖᓅᖅᑐᖅᓯᐅᑎᓂᒃ ᐱᒍᓐᓇᖃᑦᑕᖅᓯᒪᒻᒪᑕ. 

 

>>ᐸᑦᑕᑐᖅᑐᑦ 

 

ᑕᐃᒫᓕᒃ ᑐᑭᓯᓇᑐᐃᓐᓇᕐᒥᔪᖅ ᐊᖁᑦᑐᖅᓯᐅᑏᑦᑕᐅᖅ ᑕᐃᒪᐃᒍᓐᓇᖅᑲᑕ ᐊᑐᖅᑕᐅᓂᖅᓴᕕᔾᔪᐊᕌᓘᕙᑦᑐᑎᒃ 

ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᑎᖏᓐᓂ. ᖁᓕᓄᑦᑕᐅᖅ ᐊᕐᕌᒍᓄᑦ ᐊᑐᐃᓐᓇᐅᒍᓐᓇᖅᑲᑕ.  

 

ᐅᖃᖅᑎ, ᒪᓕᒐᕋᓛᖏᑦ ᐋᖅᑭᒋᐊᖅᓯᒪᓕᖅᑕᕗᑦ ᐃᓐᓇᕈᖅᓯᒪᔪᐃᑦ ᒫᓐᓇᕈᓗᒃ ᓇᓖᕌᕈᓐᓇᓛᓕᖅᑐᐃᑦ ᐊᕐᕌᒍᓄᑦ 

ᑕᓪᓕᒪᓄᑦ ᓚᐃᓴᖏᓐᓂᒃ ᐊᖁᑦᑐᖅᓯᐅᑎᖏᓐᓂᒃ ᓄᑖᕈᕆᐊᖅᓯᒍᒪᒻᒪᖔᖏᓐᓂᒃ ᐅᕝᕙᓘᓐᓃᑦ ᖁᓕᓄᑦ ᐊᕐᕌᒍᓄᑦ 

ᐊᑐᕈᓐᓇᓂᐊᖅᑐᓂ ᓇᓗᓇᐃᒃᑯᑕᖅᑖᕈᒪᒻᒪᖔᕐᒥᓂᒃ ᐱᒍᓐᓇᖃᑦᑕᕐᓂᐊᓕᖅᑐᐃᑦ.  

 

ᒫᓐᓇ ᐊᓯᔾᔨᖅᑕᐅᕙᓪᓕᐊᓕᖅᑐᐃᑦ ᑕᒪᒃᑯᐊ ᑖᓐᓇᓗ ᖁᓕᓄᑦ ᐊᕐᕌᒍᓄᑦ ᐊᖁᑦᑐᖅᓯᐅᑏᑦ ᓄᕙᒻᐸ 2021ᒥ 

ᐱᔭᐅᖃᑦᑕᕈᓐᓇᓛᓕᖅᑐᐃᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ ᓈᓴᐅᑎᓕᒃ 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ ᒥᔅᑕ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 971 - 5(2): ᐋᓐᓂᐊᖅᓯᐅᑎᑭᓗᐊᕐᓂᖏᑦ ᓄᓇᕗᑦ ᓄᓇᓕᖏᓐᓂ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᑉᓛᒃᑰᖅᐸᒃᑲ ᓄᑦᑎᓕᖕᒥᐅᑕᐅᖃᑎᒃᑲ, ᒪᓕᒐᓕᐅᖅᑎᐅᖃᑎᒋᔭᒃᑲᓗ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐋᓐᓂᐊᓯᐅᖅᑎᑭᓗᐊᕐᓂᕆᓗᐊᖅᑕᑎᓐᓂᒃ ᓄᓇᓕᓐᓂ.  

ᐅᖃᖅᑎ, ᐃᓕᓴᖅᓯᔪᖓᐃᓛᒃ ᐊᔅᓱᕈᖅᓇᑐᒃᑰᖅᑐᐊᓘᒻᒪᑕ ᐋᓐᓂᐊᓯᐅᖅᑏᑦ ᑲᓇᑕᓕᒫᑦᑎᐊᒥ ᐊᒻᒪᑦᑕᐅᖅ 

ᑐᑭᓯᓯᒪᒻᒥᔪᖓ ᓄᓇᕗᑦ ᒐᕙᒪᖓ ᐊᔅᓱᕈᖅᓯᒪᒻᒪᑦ ᐋᓐᓂᐊᓯᐅᖅᑎᑖᕋᓱᐊᖅᑐᑎᒃ ᓄᓇᕗᓕᒫᒥ. 

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᐱᐅᓐᖏᓕᕙᓪᓕᐊᑐᐃᓐᓇᖅᑑᔮᕐᖓᑦ ᐊᒻᒪ 

ᓂᕈᐊᖅᑕᐅᓯᒪᔫᖃᑎᒃᑲᓗᑦᑕᐅᖅ ᐅᖃᐅᓯᖃᖃᑦᑕᒥᖕᒪᑕ ᐋᓐᓂᐊᕖᑦ ᒪᑯᔭᐅᑲᐃᓐᓇᖃᑦᑕᕆᐊᖃᕐᓂᖓᕐᖓᑕᒎᖅ 

ᐃᖅᑲᓇᐃᔭᖅᑎᑭᓗᐊᕐᓂᑯᒧᑦ. ᑕᐃᒃᑯᐊᓗ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑑᒐᓗᐊᑦ ᐃᑲᕐᕋᒐᓈᓗᓐᓂᒃ 

ᐃᖅᑲᓇᐃᔭᕆᐊᖃᑉᐸᒻᒪᑕ ᑕᖃᕙᑦᑐᑎᓪᓗ. ᑖᓐᓇ ᐅᐱᕐᖔᒃᑯᑦ ᐃᔅᓯᕙᑎᓪᓗᑕ ᐅᖃᐅᓯᐅᔪᒻᒥᔪᖅ.  

 

ᔪᓚᐃ 16ᖑᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐱᕙᓪᓕᐊᔪᓄᑦ ᑐᓴᖅᑕᐅᑎᑦᑎᔪᒻᒪᑦ 7ᒎᖅ 

ᐋᓐᓂᐊᕖᑦ ᐊᐅᔭᖅ ᒪᑐᓯᒪᑲᐃᓐᓇᖃᑦᑕᕆᐊᖃᕐᓂᐊᕐᖓᑕ. ᑕᒪᓐᓇ ᐃᓱᒫᓗᓐᓇᓪᓚᕆᑦᑐᖅ. ᓄᓇᓕᓐᓂ ᐃᓄᖁᑎᕗᑦ 

ᐅᖃᐅᔾᔭᐅᒋᐊᓖᑦ ᐋᓐᓂᐊᕕᓕᐊᕐᕕᖃᖃᑦᑕᕈᓐᓇᓂᐊᕐᖓᑕ.  

 

ᐅᖃᖅᑎ, ᓇᓗᓐᖏᑎᐊᖅᑐᖓ ᐊᒥᓲᓂᖅᓴᓂᒃ ᐋᓐᓂᐊᓯᐅᖅᑎᑖᕈᓐᓇᕈᑦᑕ ᐋᓐᓂᐊᓯᐅᖅᑎᑖᕆᐊᖃᕐᓂᕗᑦ 

ᓯᕗᓪᓕᐅᑎᑕᐅᒋᐊᖃᓪᓚᕆᑦᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐊᒻᒪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᓯᓚᑦᑐᖅᓴᕐᕕᐅᓪᓗ ᒥᓂᔅᑕᖓᓄᑦ ᓯᕗᓪᓕᐅᑎᑕᐅᔭᕆᐊᖃᕐᒥᔪᖅ. 

ᑕᐃᒫᒃ ᓇᓗᓇᓐᖏᑦᑎᐊᓪᓚᕆᒻᒪᑦ ᐋᖅᑭᑦᑕᐅᒍᓐᓇᕐᖓᑦ ᑕᒪᓐᓇ ᐊᒥᓲᓂᖅᓴᓂᒃ ᓄᓇᕗᒻᒥᐅᓂᒃ 

ᐃᓕᓐᓂᐊᖅᑎᑕᐅᔪᖃᖅᑲᑦ, ᐱᓕᒻᓚᓴᖅᑕᐅᔪᖃᖅᑲᓪᓗ ᐃᖅᑲᓇᐃᔭᖃᑦᑕᕈᓐᓇᓂᐊᖅᑐᓂᒃ ᑕᐃᒫᒃ.  

 

ᐅᖃᖅᑎ, ᓈᒻᒪᓈᓕᖅᑲᑦ ᑕᒪᓐᓇ ᐊᐱᖅᑯᑎᔅᓴᖃᕐᕕᒋᓂᐊᕐᒥᒐᒃᑯ ᐅᖃᖅᑎ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ 

ᒪᓕᒐᓕᐅᖅᑎ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 972 - 5(2): 2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᑎᑭᕋᕐᔪᐊᒥ (ᒪᐃᓐ)  

 

ᒪᐃᓐ: ᐅᑉᓛᒃᑯᑦ ᓂᕈᐊᖅᑎᒋᔭᒃᑲ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ.  

 

ᐅᖃᖅᑎᑦᓯᔨ, ᑕᐃᒪ ᑕᖅᑭᐅᓚᐅᖅᑐᒥ ᐋᒐᔅᖑᑎᓪᓗᒍ ᓱᓕ ᑎᑭᕋᕐᔪᐊᓕᐊᖅᑑᓪᓗᐊᓚᐅᕋᒪ 

ᐃᓕᓐᓂᐊᕌᓂᖕᓇᖅᓯᐅᓚᐅᖅᑎᓪᓗᒋᑦ ᒪᒃᑯᒃᑐᖅ ᑕᓪᓕᒪᑦ ᑖᕙᓂ. ᖃᑉᓗᓛᑐᑦ grade 12 ceremony, grade 12 

graduation. ᖁᕕᐊᓇᓪᓚᕆᓚᐅᕐᒪᑦ ᖃᐃᖁᓚᐅᕋᑉᓯᓐᖓ ᒪ’ᓇ. ᐅᑯᐊᖑᓚᐅᕐᒪᑕ ᐃᓕᓐᓂᐊᕌᓂᒃᑐᑦ, ᐊᑎᖏᑦ 

ᑕᐃᓂᐊᕋᑉᑭᑦ:  

 

 ᐳᕈᓪ ᐋᓐ ᕿᑎᖅᖠᖅ,  

 ᒥᐊᓕ ᐋᖑ,  

 ᑖᓇ ᐅᑲᓕᖅ,  

 ᒫᒃ ᐋᖑ ᐊᒻᒪ  

 ᓴᐃᓚᓐ ᖁᒃᓱᒃ.  

 

ᑖᒃᑯᐊ ᐅᐱᒋᕙᒃᑲ ᐊᒻᒪᓗ ᐊᔭᐅᖅᑐᒃᑲᓐᓂᖅᐸᒃᑲ ᐃᓕᓐᓂᐊᕆᐊᒃᑲᓐᓂᖁᑉᓗᒋᑦ ᓇᒧᑦ ᓄᓇᓕᖏᑦᑕ ᓯᓚᑖᓄᑦ, 

ᐃᓱᒪᖅᓱᕐᒪᑕ ᓇᒧᑦ ᐃᓕᓐᓂᐊᕈᐊᕐᒪᖔᑕ ᒍᕋᐃ 12 ᓄᖅᑲᖅᑕᕐᕕᐅᒋᐊᖃᓐᖏᒃᑲᓗᐊᕐᒪᑦ, ᑕᐃᒪᐅᖕᒪᑕ ᓱᓕ 

ᐃᓕᓐᓂᐊᒐᒃᓴᑦ ᐊᒃᓱᒥᐊᖅ.  

 

ᐅᑯᐊᓕ ᐃᓕᑕᕆᒍᐊᖅᖢᒋᑦ ᐃᓱᒪᑕᕆᔭᐅᔪᑦ ᐃᓕᓐᓂᐊᕐᕕᖕᒥ ᐄᕙ ᐋᖑ, ᒪ’ᓇᑦᓯᐊᒥᐊᖅ ᐊᒻᒪᓗ ᒪᐃᔭᒋᔭᐅᔪᖅ 

ᐴᓯ ᖃᑉᓗᓈᖅ.  

ᐅᑯᐊᓗ ᐳᑭᖅᑕᓖᑦ ᑎᑭᕋᕐᔪᐊᕐᒥ ᒪ’ᓈᕈᐊᖅᖢᒋᑦ ᓴᖑᐃᔭᖃᑎᒋᔭᐅᓚᐅᕐᒪᑕ ᓄᓇᓕᐅᑉ ᐃᓗᐊᓂᑦ ᒪᓕᒐᖅ 

ᒪᓕᒃᑐᕋᐅᓚᐅᕐᒪᑕ ᐳᑭᖅᑕᓖᑦ ᓄᓇᒃᑰᕈᑎᖏᓐᓂᒃ ᐅᑭᐅᑉᓗᑎᒃ ᐃᓕᓐᓂᐊᕌᓂᒃᑐᑦ. ᑕᒪᓐᓇ ᑕᑯᕋᓐᓂᓚᐅᖅᑐᑦ 

ᓴᕆᒪᓱᒃᑕ’ᓈᖑᓚᐅᕐᒪᑕ ᐳᑭᖅᑕᓖᑦ ᒪ’ᓈᖅᖢᒋᑦ.  

 

ᐊᒻᒪᓗ ᑭᖑᓪᓕᖅᐹᕐᒥᒃ ᐃᓴᑎᒃ ᑯᐋᑉ ᓯᓂᒃᑕᕐᕕᒃ ᓂᕆᑎᑦᓯᓚᐅᕐᒥᖕᒪᑕ ᒪ’ᓈᖅᖢᒋᑦ. ᑕᐃᒪᓐᖓᓂᒃ ᐅᖃᖅᑎᑦᓯᔨ, 

ᑎᑭᕋᕐᔪᐊᓕᐊᖅᑕᕆᐊᕋᒪ, ᐃᓛᒃ ᓂᕈᐊᖅᑕᐅᓚᐅᕋᒪ ᑐᓐᖓᓇᐃᓐᓇᐅᔭᖅᖢᑎᒃ ᒫᓐᓇᒧᑦ ᓱᓕ ᑎᑭᖦᖢᒍ ᒪ’ᓈᖅᖢᒋᑦ 

ᑎᑭᕋᕐᔪᐊᕐᒥᐅᑦ. ᒪ’ᓇ ᐅᖃᖅᑎᑦᓯᔨ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᐊᖓᔪᖅᑳᖅ, ᐊᐃ, ᒪᓕᒐᓕᐅᖅᑎᐅᔪᖅ 

ᐃᖃᓗᐃᑦ-ᒪᓂᕋᔭᖓᓄᑦ ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 973 - 5(2): ᓱᕈᓰᑦ ᖁᓄᔪᕐᓂᐊᖅᑕᐅᓂᖏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᔫᓂᐅᑎᓪᓗᒍ ᒪᓕᒐᓕᐅᕐᕕᕗᑦ ᓈᓚᓐᓂᖃᖅᑎᑦᑎᔪᒻᒪᑦ ᑕᓚᕖᓴᒃᑯᑦ 

ᕿᒥᕐᕈᓂᖃᖅᑐᑕ ᐅᓂᒃᑳᓕᐊᒥᓂᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ ᑭᒡᒐᖅᑐᐃᔨᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ. 

ᓈᓚᓐᓂᖃᖅᑎᑦᑎᑎᓪᓗᑕ ᐊᒥᓱᕈᓘᔮᓗᓐᓂᒃ ᐃᓱᒫᓗᒋᔭᐅᔪᓂᒃ ᓵᓐᖓᔭᐅᒋᐊᖃᖅᐸᑦᑐᓂᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᓄᓇᕗᒻᒥ ᐅᖃᐅᓯᖃᓚᐅᖅᑐᒍᑦ ᐊᒻᒪᑦᑕᐅᖅ ᐱᒡᒐᓇᖅᑐᖅᓯᐅᕐᓂᕆᕙᑦᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ 

ᐊᑐᐃᓐᓇᐅᑎᑕᐅᔭᕆᐊᓕᓐᓂᒃ ᐱᔨᑦᑎᕋᐅᑎᓂᒃ ᓴᐳᒻᒥᑦᑎᔭᐅᓂᕐᓂᓪᓗ.  

 

ᑕᒪᓐᓇᓗᑦᑕᐅᖅ ᓱᕈᓰᑦ ᖁᓄᔪᕐᓂᐊᖅᑕᐅᓂᖏᑦᑕᐅᖅ ᐅᖃᐅᓯᐅᖃᑦᑕᔪᒻᒥᒻᒪᑦ. ᓄᓇᕗᒻᒥ ᓱᕈᓰᑦ ᒪᒃᑯᒃᑐᐃᓪᓗ 

ᖁᓖᕋᓗᐊᕐᓂᖅᓴᒻᒪᕆᐅᓪᓗᒍ ᐋᓐᓂᖅᑕᐅᖃᑦᑕᖅᑐᐃᑦ ᑲᓇᑕᒥᐅᑕᐅᖃᑎᒥᓂᒃ ᐊᒻᒪᑦᑕᐅᖅ ᐊᒥᓲᓂᖅᐹᖑᔪᐃᒡᒎᖅ 

ᖁᓄᔪᕐᓂᐊᖅᑕᐅᖃᑦᑕᖅᑐᐃᑦ ᓄᓇᕗᒻᒥ ᑲᓇᑕᓕᒫᒥ. ᓄᓇᕗᒻᒥ ᒐᕙᒪᒃᑯᒋᔭᖏᑦ ᑖᒃᑯᐊ ᐱᓕᕆᐊᕆᒋᐊᓕᒥᓂᒃ 

ᐱᓕᕆᒋᐊᖃᖅᑐᕆᓪᓚᕆᒃᑲᓗᐊᕋᒃᑭᑦ ᖃᐅᔨᒪᑦᑎᐊᕋᓱᓪᓗᑎᒃ ᓱᕈᓰᑦ ᓴᐳᒻᒥᔭᐅᒐᓗᐊᕐᒪᖔᑕ ᐊᒻᒪᓗᑦᑕᐅᖅ 

ᓯᕗᓂᑐᖃᑦᑎᓐᓄᑦ ᐋᓐᓂᖅᑕᐅᓯᒪᔪᐃᑦ ᐃᓱᒪᓕᕆᔭᐅᖃᑦᑕᕈᓐᓇᕆᐊᖃᖅᑐᑎᒃ. 

 

ᓱᕈᓰᑦ ᐋᓐᓂᖅᑕᐅᖃᑦᑕᖅᓯᒪᓂᖏᑦ ᐃᓱᒫᓗᓐᓇᖅᓯᒪᓕᕐᖓᑦ ᐊᕐᕌᒍᕋᓵᓗᓐᓂᒃ. 2019-ᖑᑎᓪᓗᒍ ᓯᕗᓕᖅᑎ 

ᐊᐱᕆᓚᐅᖅᓯᒪᔭᕋ ᖁᓄᔪᖕᓂᐊᕐᓂᐅᖃᑦᑕᖅᑐᐃᑦ ᓱᕈᓯᕐᓂᒃ ᑐᐊᕕᕐᓇᖅᑐᒦᓕᓐᖏᒃᑲᓗᐊᕐᒪᖔᑦ 

ᐅᖃᖁᓚᐅᖅᓯᒪᒐᒃᑯ. ᑕᒪᒃᑯᐊ ᓴᐳᔾᔭᐅᒋᐊᖃᓪᓚᕆᒻᒪᑕᐃᓛᒃ ᒐᕙᒪᒃᑯᓐᓄᑦ ᓱᕈᓰᑦ ᐋᓐᓂᖅᑕᐅᔭᕆᐊᑭᑦᑐᐃᑦ. 

 

ᑭᐅᓪᓚᕆᑦᑕᐅᓚᐅᖅᓯᒪᓐᖏᓐᓇᒪ ᐊᒻᒪᓗ ᒐᕙᒪᒃᑯᑦ ᐅᖃᓚᐅᖅᓯᒪᒻᒥᓇᑎᒃ ᑕᒪᓐᓇ ᐱᓕᕆᐊᖑᕐᔪᐊᕐᓂᐊᓕᕐᒪᖔᑦ. 

ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᑎᓪᓗᑕ ᔫᓂᐅᑎᓪᓗᒍ ᑭᒡᒐᖅᑐᐃᔨ ᓱᕈᓯᕐᓂᒃ ᒪᒃᑯᒃᑐᓄᑦ ᑕᐃᒫᔅᓴᐃᓐᓇᖅ 

ᐊᐱᖅᓱᔪᒐᒃᑯ, ᑕᒪᓐᓇ ᑐᐊᕕᕐᓇᓕᕐᒪᖔᑦ. ᑭᐅᓪᓚᕆᔪᔪᖅ ᑕᐃᓐᓇ ᐊᖏᖅᑐᓂ. ᐅᖃᖅᑎ, ᓈᒻᒪᓈᓕᖅᑲᑦ ᐅᓪᓗᒥ 

ᐊᐱᖅᑯᑎᒋᓂᐊᕋᒃᑯ ᑖᓐᓇ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ ᐊᒻᒪ ᒪᒥᐊᑉᐳᖓ ᒥᓂᔅᑕᐅᑎᑕᒻᒪᕆᐊᓗᒋᕋᑖᕋᒃᑭᑦ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ, ᑲᖏᖅᓯᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ ᐊᒻᒪ ᐃᓪᓗᓕᒑᕐᔪᒻᒧᑦ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 974 - 5(2): ᐃᒡᓗᓕᒑᕐᔪᒻᒥ ᐱᖅᑯᓯᓕᕆᕝᕕᒃ (ᑕᐅᑐᓐᖏ)  

 

ᑕᐅᑐᓐᖏ (ᑐᓵᔨᑎᒍᑦ): ᒫᓐᓇ ᐊᐅᔭᐅᓚᐅᖅᑐᒥ ᐃᓪᓗᓕᒑᕐᔪᒻᒨᔪᒐᑦᑕ ᐱᖅᑯᓯᓕᕆᕝᕕᒻᒥ.  

 

(ᑐᓵᔨᒃᑰᕈᓐᓃᖅᑐᖅ) ᑕᐃᑲᓂ ᐃᒡᓗᓕᒑᕐᔪᖕᒥ ᐅᒃᑯᐃᖅᓯᓚᐅᕋᑦᑕ ᐱᖅᑯᓯᓕᕆᕝᕕᖕᒥᒃ ᐃᒡᓗᓕᒑᕐᔪᖕᒥᐅᑕᕐᓄᑦ 

ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᕈᒪᓪᓗᖓ ᒥᓂᔅᑕᒋᔭᖅᐳᖅ ᐱᖅᑯᓯᓕᕆᓂᕐᒧᑦ ᒫᒡᒍᓚ ᓇᑲᓱᒃ 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓃᑦᑐᓐᓇᓚᐅᕐᒪᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖓᑦ ᑯᓄᒃ ᑕᑦᑐᐃᓂ, ᑐᓐᖓᕕᒃᑯᑦ 

ᐊᖓᖅᑳᖓᑦ ᐊᓗᑭ ᑰᑦᑎᖅ ᐊᒻᒪ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᖏᓕᕆᔭᐅᔪᖅ ᑕᐃᕕᑦ ᖁᒃᓱᒃ. ᐊᒥᓱᑦ 

ᓯᕗᓕᖅᑏᑦ ᑕᐃᑲᓃᓚᐅᕐᒪᑕ ᐊᒻᒪᓗ ᐃᒡᓗᓕᒑᕐᔪᖕᒥᐅᑕᐃᑦ ᖁᔭᓐᓇᒦᖅᐸᒃᑲ ᑐᓐᖓᓵᕆᑦᑎᐊᓚᐅᕐᒪᑕ. 

 

ᑕᐃᓐᓇ ᐱᖅᑯᓯᓕᕆᕝᕕᒃ ᐱᐅᔪᕐᔪᐊᒻᒪᕆᐊᓘᖕᒧᑦ. ᐃᑎᓕᖅᓱᒍ ᑕᓕᖅᐱᖕᒧᑦ ᓂᐅᕕᕐᕕᖁᑎᖃᖅᓱᓂ ᒥᖅᓱᖅᑕᐅᔪᑦ 

ᓴᓇᓐᖑᐊᖅᑕᐅᔪᑦ ᑕᐃᑲᓂ ᓂᐅᕕᖅᑕᐅᔪᓐᓇᕋᔭᖅᓱᑎᒃ, ᒥᖅᓱᕐᕕᖃᖅᓱᓂ, ᑕᐃᑲᓂ ᑕᑯᓚᐅᕋᒪ ᐊᒥᓱᓂᒃ ᐱᔭᒃᓴᓂᒃ, 

ᒥᖅᓲᑎᓪᓗ ᐊᑐᐃᓐᓇᐅᓪᓗᑎᒃ ᐊᒻᒪᑦᑕᐅᖅ ᓴᓇᕝᕕᖃᖅᓱᓂ ᐊᖑᑎᓄᑦ, ᓴᒃᑯᓕᐅᕈᒪᔪᓄᑦ, ᖃᒧᑎᓕᐅᕈᒪᔪᓄᑦ 

ᑕᐃᒪᓐᓇ. 

 

ᑕᐃᑲᓂ ᓂᕆᐅᖕᓇᖅᑐᖅ ᓯᕗᓂᖓᓂ ᖃᓄᖅ ᐱᓕᕆᔪᒪᔪᑦ ᐃᒡᓗᓕᒑᕐᔪᖕᒥ ᐱᖅᑯᓯᓕᕆᕝᕕᖓ ᐊᑐᖅᑕᐅᖁᓪᓗᒍ 

ᑭᕙᓪᓕᕐᒥᐅᑕᓄᑦ. ᐊᒻᒪᑦᑕᐅᖅ ᐊᑦᑎᖅᑕᐅᓚᐅᕐᒪᑦ ᓚᓄᑦ ᐳᑐᓕᒃ ᐱᖅᑯᓯᓕᕆᕝᕕᒃ. ᑖᓐᓇ ᐅᐱᓐᓇᑦᑎᐊᓚᐅᖅᑐᖅ 

ᐊᒥᓱᐃᓪᓗ ᐃᒡᓗᓕᒑᕐᔪᖕᒥᐅᑕᐃᑦ ᐅᒃᑯᐃᖅᓯᑎᓪᓗᒍ ᑕᐃᑲᓂ ᑕᑯᔭᖅᑐᓚᐅᕐᒪᑕ. ᖁᕕᐊᓇᖅ. ᐸᑦᑕᒃᑐᖅᑕᐅᑦᑎᐊᕐᓕᑦ 

ᐊᒥᓱᓄᑦ ᐅᑭᐅᓄᑦ ᐃᒡᓗᓕᒑᕐᔪᒃ ᓄᑖᒥᒃ ᐊᖏᔪᒥᒃ ᐃᒡᓗᕐᔪᐊᒥᒃ ᓴᖅᑭᑦᑐᖃᖅᓯᒪᓐᖏᒻᒪᑦ ᓴᖅᑭᑦᑐᖃᓚᐅᕐᒪᑦ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ ᒥᓂᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 975 - 5(2): 2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᐃᒃᐱᐊᕐᔪᒻᒥ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐋᒡᒋᔅ 27-ᖑᑎᓪᓗᒍ ᑲᒥᓯᓇᕗᑦ ᐄᕙ 

ᐋᕆᐊᒃ, ᒥᓂᔅᑕ ᔪᐊᓇᓯ, ᐊᒻᒪᓗ ᒥᓂᔅᑕ ᓯᐅᑎᐊᐱᒃ ᐃᑉᐱᐊᕐᔪᓕᐊᖃᑎᒋᓚᐅᕋᒃᑭᑦ ᑕᑉᐱᑯᖓ 

ᖁᕕᐊᓱᒋᐊᖅᑐᖅᓯᒪᓪᓗᑕ ᑖᒃᑯᐊ ᐃᓕᓐᓂᐊᕐᕕᒻᒥ ᐱᔭᕇᕋᑖᖅᑐᐊᐃᓐᓄᐃᑦ 8-ᖑᓪᓗᑎᒃ ᐱᔭᕇᖅᓯᓪᓗᑎᒃ 

ᐃᓚᖏᓐᓂᓪᓗ ᓂᕆᖃᑎᖃᖅᓱᑕ. ᑕᐃᒪᓐᓇ ᖁᕕᐊᓇᓚᐅᖅᓱᓂ.  

 

ᑖᓐᓇᑦᑕᐅᖅ ᑲᒥᓯᓇᕗᑦ ᐄᕙ ᐋᕆᐊᒃ ᖃᐅᑎᓪᓗᒍ ᑖᔅᓱᒥᖓ ᑭᒡᒐᖅᑐᐃᓪᓗᓂ ᒐᕗᓄ ᔨᐊᓄᓗ ᒥᐊᓕ ᓴᐃᒪᓐᒥᒃ 

ᐃᓕᓴᖅᓯᓚᐅᕐᒪᑦ ᑖᔅᓱᒥᖓ ᐃᓐᓇᖁᑎᑦᑎᓐᓂᒃ, ᖄᐱᒃ ᐊᑕᒍᑦᓯᐊᕐᒥᒃ. ᑖᓐᓇ ᖁᕝᕙᓯᓐᓂᖅᐹᒥᒃ ᐃᓕᓴᕆᔭᐅᓪᓗᓂ 

ᑕᐃᒪᓐᓇ ᐱᑖᖅᑎᑕᐅᓪᓗᓂ ᓴᖅᑭᔮᓚᐅᕐᒪᑦ. ᑖᓐᓇ ᐅᐱᒋᔭᐅᕐᔪᐊᖅᓱᓂ ᐅᐱᒋᔭᐃᓐᓇᕆᓪᓗᑎᒍ ᖁᕕᐊᓱᒃᓱᑕ 

ᑖᒃᑯᐊᓪᓗ ᓂᐅᕐᕈᔪᐊᐃᓐᓅᓚᐅᖅᑐᐃᑦ ᖁᔭᓐᓇᒦᕈᒪᓪᓗᒋᑦ ᑕᑉᐸᐅᓐᖓᕈᓐᓇᓚᐅᕐᒪᑕ ᐊᒻᒪᓗ ᑕᐃᒃᑯᐊ 

ᐱᔭᕇᖅᑐᐊᐃᓐᓄᐃᑦ, ᐊᑏ ᑲᔪᓰᓐᓇᕆᔅᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ. ᐊᑎᖃᑎᖃᕈᓐᓃᕋᒪ. ᑲᔪᓯᒋᐊᖅᑕ ᐊᓯᖏᓐᓄᑦ 

ᑲᑎᒪᔾᔪᑎᔅᓴᒧᑦ. ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᓈᓴᐅᑎᓕᒃ 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐱᑕᖃᓐᖏᑦᑐᖅ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᕐᒧᑦ ᒪᓕᒐᓕᐅᖅᑎ 

ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1410 - 5(2): ᐱᔨᑦᑎᕈᑏᑦ ᓱᕈᓯᕐᓄᑦ ᖁᓄᔪᕐᓂᐊᖅᑕᒥᓂᕐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᕆᔭᐅᔪᒧᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ.  

 

ᐅᖃᖅᑏ, ᒪᑐᐃᖅᓯᔾᔪᑎᖓ ᐅᖃᐅᓯᐅᓪᓗᓂ ᓄᓇᕗᒻᒥ ᑭᒡᒐᖅᑐᐃᔨᖓᓄᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 2019-2020-ᒥ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᖏᓐᓂᒃ. ᖁᐊᖅᓵᖅᓯᒪᓂᕋᓪᓚᕆᒻᒪᑦ ᐊᒥᓲᓂᐊᓗᖏᓐᓄᑦ 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓄᔪᕐᓂᐊᖅᑕᐅᓯᒪᔪᑦ ᐋᓐᓂᖅᑕᐅᓯᒪᔪᓪᓗ ᓄᓇᕗᒻᒥ ᒪᒃᑯᑦᑐᐃᑦ ᐊᒻᒪᑦᑕᐅᖅ ᐃᓄᓕᕆᔨᒃᑯᑦᑕᐅᖅ ᑐᓂᓯᓯᒪᒻᒥᒻᒪᑕ 

ᑐᑭᓯᒃᑲᓐᓂᕈᑎᔅᓴᐅᔪᓂᒃ ᐋᓐᓂᖅᑐᒥᓂᕐᓂᒃ ᐃᓅᔪᓐᓃᖅᑐᒥᓂᕐᓂᓪᓗ ᒪᒃᑯᑦᑐᓂᒃ ᓄᓇᕗᒻᒥ. 

ᐋᓐᓂᐊᖅᑕᐃᓕᓕᓕᕆᔩᑦ ᐱᖃᑕᐅᖃᑦᑕᖅᓯᒪᒻᒪᑕ ᖃᓄᕈᓘᔭᕐᖏᓛᒃ ᑐᑭᓯᓇᑦᑎᐊᕋᓱᔅᓱᓂ ᖃᓄᖅ 

ᐅᓂᒃᑳᓕᐅᕈᑕᐅᖃᑦᑕᖅᓯᒪᒻᒪᖔᑕ. ᒥᓂᔅᑕ ᖃᐅᔨᒪᔪᔅᓴᐅᒻᒪᓂᓛᒃ ᑕᒪᔅᓱᒥᖓ.  

 

ᒥᓂᔅᑕ ᐊᖏᖃᑎᒋᔪᓐᓇᖅᑳᖓ ᒪᒃᑯᑦᑐᐃᑦ ᐋᓐᓂᖅᑕᐅᖃᑦᑕᕐᓂᖏᑦ ᖁᓄᔪᓐᓂᐊᖅᑕᐅᖃᑦᑕᕐᓂᖏᓪᓗ 

ᑐᐊᕕᕐᓇᖅᑑᓕᕐᖓᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᖏᖃᑎᒋᔭᕋ ᐅᖃᐅᓯᖓ. ᒪᐅᓇ 

ᐅᕙᓐᓄᓪᓕ ᖃᓄᑐᐃᓐᓇᑦᑎᐊᖅ ᐋᓐᓂᖅᑕᐅᑎᓪᓗᒋᑦ ᓱᕈᓰᑦ ᑐᐊᕕᕐᓇᖅᓯᓂᐅᓴᑐᐃᓐᓇᖅᑐᖅ 

ᐋᓐᓂᖅᑕᐅᔪᖃᕋᐃᒻᒪᑦ ᓱᕈᓯᕐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᖁᔭᓐᓇᒦᖅᐸᕋ ᑭᐅᔾᔪᑎᖓᓂᒃ ᒥᓂᔅᑕᐅᔫᑉ. ᐊᖏᖃᑎᒋᕙᕋ ᑕᒪᒃᑯᐊ 

ᖁᓄᔪᕐᓂᐊᓂᐅᕙᑦᑐᑦ ᓄᓕᐊᕐᓂᓗᓐᓂᐅᕙᑦᑐᑦ ᐊᑦᑕᓇᖅᑐᒦᓐᓂᕋᖅᑕᐅᔭᕆᐊᖃᕐᒪᑦ.  

 

ᐅᖃᖅᑏᑦ, ᓈᓚᓐᓂᖃᔪᒐᑉᑕ ᑕᓚᕖᓴᒃᑯᑦ ᑕᑯᔅᓴᐅᔪᔪᓂᒃ ᔫᓂᒥ ᑐᓴᖅᑳᖅᖢᑕᓗ ᐃᓱᒪᓕᕆᔨᖃᓐᖏᒻᒪᒡᒎᖅ 

ᐃᑲᔪᕈᓐᓇᖅᑐᒥᒃ 15, 16, 17 ᐅᑭᐅᖃᖅᑐᓂᒃ. ᑕᐃᒪ ᓱᕈᓯᓕᕆᔨᒥᒃ ᐃᓱᒪᓕᕆᓂᕐᒧᑦ ᐱᓕᕆᓲᒥᒃ ᑐᓴᔪᒐᑉᑕ 

ᐅᒥᖕᒪᒃ ᓴᓴᐃᔭᑎᒃᑯᓐᓄᑦ ᑲᑐᔾᔨᖃᑎᒌᑦᑐᒥᒃ.  

 

ᑕᐃᒪ ᑕᒪᒃᑯᐊ ᓄᑕᖅᑲᑦ ᓄᓕᐊᖕᓂᓗᒃᑕᐅᕙᒃᑐᑦ ᐱᔾᔪᑎᒋᓪᓗᒋᑦ ᓈᒻᒪᑐᐃᓐᓇᕆᐊᖃᓐᖏᒻᒪᑕ ᑕᒪᒃᑯᐊ 

ᐃᑲᔪᕈᑎᐅᓇᓱᒃᐸᒃᑐᑦ ᐃᒫᒃ ᖁᐊᖅᓵᕐᓂᒃᑰᖅᓯᒪᑎᓪᓗᒋᑦ ᐃᓅᓯᕐᒥᓂᓪᓗ ᐊᒃᑐᐃᓂᖃᕐᓂᐊᖅᑎᓪᓗᒍ. ᐃᒫᒃ 

ᖃᐅᔨᒪᔭᐅᑦᓯᐊᓐᖏᖦᖢᑎᒃ ᑕᒪᒃᑯᐊ ᖁᓄᔪᖕᓂᓐᐊᖅᐸᑦᑐᒥᓃᓪᓗ ᖁᓄᔪᖕᓂᐊᖅᑕᐅᖃᑦᑕᕐᓂᑯᒥᓂᐅᑉᓗᑎᒃ. 

 

ᑕᒪᒃᑯᐊ ᑭᓯᐊᓂ ᓄᑕᖅᑲᑦ ᐃᑲᔪᖅᑕᐅᑦᓯᐊᖁᑉᓗᒋᑦ ᐊᓂᒍᐃᕈᓐᓇᑦᓯᐊᓕᕋᔭᖁᑉᓗᒋᑦ ᑕᒪᒃᑯᐊ ᐱᓂᕐᓗᓐᓂᐅᕙᑦᑐᑦ 

ᐃᓱᓕᒐᔭᕈᑦᑎᒍᑦ. ᖃᑦᓯᑦ ᑕᐃᒪ ᑕᒪᒃᑯᐊ ᖁᓄᔪᖕᓂᐊᖅᑕᐅᓂᑯᐃᑦ ᓄᑕᖅᑲᑦ ᐃᑲᔪᖅᑕᐅᕙᑉᐸᑦ ᖃᑦᓯᑦ 

ᐃᓱᒪᓕᕆᔨᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓯᒪᑦᓯᓐᖏᑦᑐᖓ ᖃᑦᓯᓂᒃ, ᐃᓛᒃ 

ᐃᓗᓕᒻᒪᕆᖏᓐᓂᒃ ᖃᐅᔨᒪᓐᖏᖦᖢᖓ ᖃᑦᓯᑦ ᓄᑕᖅᑲᑦ ᐃᓅᓱᑦᑐᑦ ᐃᓱᒪᓕᕆᔨᒧᑦ ᐃᑲᔪᖅᑕᐅᕙᒻᒪᖔᑕ 

ᐊᓯᐊᓄᓪᓘᓐᓃᑦ. ᑕᒪᒃᑯᐊ ᐱᓯᒪᓐᖏᑐᐃᓐᓇᖅᑕᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᖓ ᐊᐱᖅᑯᑎᖓ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᐃᓛᒃ ᐃᓕᑕᕆᔪᒪᒐᓗᐊᖅᑕᕋ ᑕᒪᓐᓇ ᐱᔭᕆᑐᒧᑦ 

ᐅᖃᐅᓯᕆᔭᖓ ᒪᒥᐊᓇᐅᒐᓗᐊᖅ ᑕᐃᒪᓐᓇ ᑕᓪᓕᒻᒥᕐᒥ ᐅᖃᐅᓯᖃᖅᑳᕋᒪ ᐅᖁᒪᐃᑦᑐᒥᒃ.  

 

ᐊᓯᐊᓄᐊᕐᓗᖓ, ᐃᓛᒃ ᐅᔾᔨᕆᓪᓗᒍᓗ ᒐᕙᒪᕗᑦ ᐋᓐᓂᐊᖅᑐᓕᕆᔨᒃᑯᓪᓗ ᐊᒃᓱᑦ ᑮᓇᐅᔭᓂᒃ ᐊᑐᖅᓯᒪᒻᒪᑕ 

ᐃᓱᒪᓕᕆᔨᑖᕐᓂᖅᓴᐅᓕᖅᓯᒪᒻᒪᑕ ᓄᓇᕗᒻᒥ ᑭᓯᐊᓂ ᖃᐅᔨᒪᓐᖏᓚᒍᑦ ᖃᑦᓯᑦ ᐃᓕᓐᓂᐊᖅᓯᒪᒻᒪᕆᒻᒪᖔᑕ 

ᑕᒪᒃᑯᓇᓐᖓᑦ ᖁᓄᔪᕐᓂᐊᖅᑕᐅᖃᑦᑕᕐᓂᑯᓂᒃ ᖁᐊᖅᓵᕐᓂᑰᔪᓂᒃ.  

 

ᑐᓴᖅᑎᑦᑐᓐᓇᖅᐱᑎᒍᑦ ᒥᓂᔅᑕᐅᑉ ᑖᒃᑯᐊ ᐃᓱᒪᓕᕆᔨᐅᔪᑦ ᐃᓕᓐᓂᐊᖅᑎᑕᐅᓯᒪᑦᓯᐊᖅᐸᓂᐊᒃᓂᖏᓐᓂᒃ? 

ᖁᔭᓐᓇᒦᒃ ᐅᖃᖅᑎ. 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖁᕕᐊᒋᑦᓯᐊᖅᐸᕋ ᐊᐱᖅᓱᖅᑕᐅᒐᒪ 

ᑕᒪᑐᒪ ᒥᔅᓵᓄᑦ. ᐅᖃᐅᓯᐅᒃᑲᓐᓂᕆᐊᖃᖅᐸᑦ ᑕᓪᓕᕐᒥᐅᑉᐸᑦ, ᓇᒡᒐᔾᔭᒥᓪᓘᓐᓃᑦ ᐅᖃᖅᑎ, ᖃᖓᑐᐃᓐᓇᑦᓯᐊᖅ 

ᖁᕕᐊᒋᔭᕋ.  

 

ᐅᖃᖅᑎ, ᐱᓕᕆᕝᕕᕗᑦ ᐊᒃᓱᕈᖅᓯᒪᕗᒍᑦ ᐃᓱᒪᓕᕆᔩᑦ ᓄᓇᕗᒻᒨᖁᑉᓗᒋᑦ ᑕᒪᓐᓇ ᐊᒃᓱᕉᑎᒋᕙᑦᑕᕗᑦ 

ᐱᓕᕆᕝᕕᑎᓐᓂ. ᐱᓇᓱᕌᖓᑕ ᐊᔪᓐᖏᑦᑐᓂᒃ ᐃᓱᒪᓕᕆᔨᓂᒃ ᐸᐃᕆᑦᓯᔨᐅᔪᓂᒃ ᓄᓇᕗᒻᒥ. ᑕᕝᕗᖓᖃᐃ 

ᐃᓱᒪᓕᕆᔨᑖᖅᐸᒃᑲᓗᐊᖅᐳᒍᑦ ᐱᔪᓐᓇᕐᓂᕗᑦ ᒪᓕᒃᑐᒍ ᖃᐅᔨᒪᒐᑦᑎᒍᑦ ᓈᓴᐅᑏᑦ ᐃᑲᔪᖅᑐᐸᒃᑐᑦ ᐃᓅᓱᒃᑐᓂᒃ 

ᓄᑕᖅᑲᓂᓪᓗ ᐃᓱᒪᓕᕆᔭᐅᑦᓴᕆᐊᖃᖅᑐᓂᒃ. ᐃᓱᒪᓕᕆᔨᖃᐅᕐᕕᖃᑦᑕᓕᓂᑰᔪᓂᒃ ᐃᓚᖏᓐᓂᒃ ᑖᒃᑯᐊ 

ᐱᓂᓕᐅᓗᐊᓐᖏᑦᑐᑦ ᐱᓕᕆᖃᑎᒋᕙᓐᓂᐊᖅᐸᕗᑦ ᖃᓄᖅ ᑕᒪᓐᓇ ᐱᖃᓯᐅᔾᔭᐅᒍᓐᓇᕐᒪᖔᑦ ᐃᓱᒪᓕᕆᓂᕐᒧᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᐅᖅᑎ ᐊᕐᕕᐊᕐᒧᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1411 - 5(2): ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᖃᓄᐃᓕᖓᓂᖏᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᖃᖅᑎᑦᓯᔨ, (ᑐᓵᔨᑎᒍᑦ) ᐊᐱᖅᑯᑎᒐ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐱᔾᔪᑎᖃᖅᐳᖅ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᐊᒻᒪ ᐃᑲᔫᑎᖃᕈᑎᐅᕙᑦᑐᑦ ᑮᓇᐅᔾᔭᒃᓵᓄᒃ 

ᐃᖅᑲᓇᐃᔭᖅᑎᐅᕙᑦᑐᓄᑦ.  

  

ᐄ, ᐋᓐᓂᐊᖅᑐᓕᕆᒃᑯᑦ ᒥᓂᔅᑕᖓᓄᑦ ᑎᑎᕋᓚᐅᖅᓯᒪᒐᒪ ᐋᓐᓂᐊᖅᑐᓕᕆᔨᒃᑯᑦ ᑭᐅᔪᓐᓇᑦᓯᐊᓚᐅᖅᓱᑎᒃ 

ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᐸᓐᓂᖏᑦ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ ᖃᓄᐃᓕᕐᒪᖔᑕ 

ᐃᖅᑲᓇᐃᔮᖅᑖᖅᑎᑕᐅᒐᑎᒃ.  

 

ᐅᖃᖅᑎ, ᑭᓯᐊᓂ ᐊᐃᑦᑖᖑᒐᓗᐊᖅ ᓈᓴᐅᑏᑦ ᑕᑯᑉᓗᒋᑦ ᑭᐅᔾᔪᑎᐅᔪᓂᒃ ᐅᓄᓕᐊᓐᖏᒻᒪᑕ ᑕᑯᑉᓗᒋᑦ 14, 37-

ᖑᔪᓂᒃ ᐃᓂᐅᔪᓂᑦ ᐊᕐᕕᐊᓂ ᐃᓐᓄᒃᓯᒪᓐᖏᑦᑐᑦ 2021-ᖑᑎᓪᓗᒍ. 8-ᖑᔪᓪᓗ ᑎᑭᕋᕐᔪᐊᕐᒥ 16-ᖑᔪᓂᒃ, 

ᒪᑐᐃᖓᓪᓗᑎᒃ ᓱᓕ.  

 

ᐋᓐᓂᐊᖅᑐᓕᕆᔨᒃᑯᑦ ᑭᐅᔾᔪᑎᖓᑦ ᐅᕙᒻᓄᑦ, ᑭᐅᓚᐅᖅᐳᑦ ᐱᔾᔪᑎᖃᓚᐅᕐᒪᑕᒎᖅ 

ᐃᖅᑲᓇᐃᔭᖅᑎᑖᓐᖏᓗᐊᖅᓯᒪᓂᖏᑦ ᐋᓐᓂᐊᖅᑐᓕᕆᔨᒃᑯᓐᓂ. ᐃᖅᑲᓇᐃᔮᖅ ᐃᒡᓗᑭᒃᓴᕐᓂᖅ ᐱᔾᔪᑕᐅᑉᓗᓂ. ᑖᓐᓇ 

ᐊᐱᖅᑯᑎᒋᖃᑦᑕᖅᓯᒪᓪᓗᒍ ᒥᓂᔅᑕᒧᑦ ᐊᐱᖅᑯᑎᒪ ᓯᕗᓪᓕᖅᐹᖅ ᒥᓂᔅᑕᒧᑦ, ᖃᑦᓯᑦ ᐊᒥᒐᖅᐸᑦ? ᖃᑦᓯᑦ ᐃᒡᓗᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑭᓐᖑᕋᔭᓐᖑᐊᖅᑕᖏᑦ ᐃᖅᑲᓇᐃᔭᖅᑎᖃᕆᐊᓕᕌᖓᑕ ᐋᓐᓂᐊᖅᑐᓕᕆᔨᐅᔪᓂᒃ ᓄᓇᕗᑦ 

ᓄᓇᓕᖁᑎᖏᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓈᓴᐅᑎᓪᓚᑦᑖᓂᒃ 

ᓇᕝᕚᖅᓯᒪᓐᖏᒃᑲᓗᐊᖅᑐᖓ ᓄᓇᓕᓐᓂ ᑭᓯᐊᓂ ᐃᒡᓗᖃᖅᑎᑦᓯᕙᓐᓂᕗᑦ ᐱᕕᖃᓗᐊᓐᖏᓐᓇᑦᑕ 

ᐃᖅᑲᓇᐃᔭᖅᑎᑎᓐᓄᑦ. ᒫᓐᓇ ᐊᑐᖅᑕᕗᑦ ᒪᓕᒃᖢᒍ ᐊᒻᒪ ᐃᓪᓗᑭᒃᓴᕐᓂᖅ ᐃᖅᑲᓇᐃᔮᑦᓴᐃᑦ ᐊᑐᐃᓐᓇᐅᓚᕿᑦᑐᑦ 

ᐃᖅᑲᓇᐃᔮᑦᓴᐅᔪᑦ ᐃᓪᓗᖃᖃᓯᐅᑎᓐᖏᑎᓪᓗᒋᑦ ᐱᒻᒪᑦ. ᐋᓐᓂᐊᖅᑐᓕᕆᓂᒃᑯᑦ ᐱᓕᕆᕝᕕᐅᔪᓪᓘᓐᓃᑦ 

ᐊᒡᒍᑐᓐᖏᒃᑲᓗᐊᖅᑐᑦ ᑭᓯᐊᓂ ᓄᓇᓕᓐᓂ ᐊᑐᓂ. 

 

ᓯᕗᓪᓕᐅᔾᔨᓇᓱᑉᐸᒃᑲᓗᐊᖅᐳᒍᑦ ᑲᔪᖏᖅᓴᐃᓪᓗᑕ ᒪᓂᒪᑎᑦᓯᕌᖓᑕ ᐃᖅᑲᓇᐃᔮᑦᓴᓂᒃ ᐃᒡᓗᑦᓴᒧᓪᓗ ᐱᑕᖃᕌᖓᑦ 

ᐊᑐᐃᓐᓇᐅᑎᒋᓂᖏᑦ ᑐᓴᖅᑎᒋᐊᓲ10ᕆᔭᕗᑦ ᐃᓄᐃᑦ ᑭᓯᐊᓂ ᒫᓐᓇ ᐃᒡᓗᐃᑦ ᐊᒥᒐᖅᑐᒻᒪᕆᐅᒻᒪᑕ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐅᖃᖅᑎ, ᑐᑭᓯᐅᓯᒪᕗᖓ ᓯᕗᓪᓕᐅᔾᔭᐅᓯᒪᓲᖑᒻᒪᑕ ᐋᖅᑭᑦᓯᒪᓪᓗᑎᒃ ᐋᓐᓂᐊᖅᑐᓕᕆᔩᑦ ᑕᒡᕙ 

ᖁᓪᓕᖅᐹᖑᒐᔭᓐᖑᐊᖅᖢᑎᒃ ᑖᒃᑯᐊ ᐱᒻᒪᕆᐅᓛᖑᒻᒪᑕ ᐃᖅᑲᓇᐃᔮᖑᔪᓂᒃ ᓄᓇᓕᑦᑎᓐᓂ. ᑖᑉᑯᐊ 

ᑐᓐᖓᕕᒋᖃᑦᑕᕋᑦᑎᒍᑦ ᐱᐅᓕᐊᖃᖅᐸᑦᑐᑎᒃ ᐃᓄᖕᓂᒃ ᐃᖅᑲᓇᐃᔭᑭᑦᓴᖏᓐᓂᕋᖅᑕᐅᒑᖓᑦ ᐱᐅᓕᐊᖃᓪᓗᐊᖅᑐᒥᒃ 

ᐃᓅᓕᓴᐃᓗᐊᖅᑐᒥᒃ ᑕᒪᓐᓇ ᐃᒪᐃᕚᓪᓕᕈᑎᐅᒍᓐᓇᕐᒪᑦ. ᓂᕈᐊᖅᑎᖁᑎᓐᓄᑦ ᐃᓱᒪᒋᓪᓗᒍ ᐊᐃᑦᑖ ᒐᕙᒪᖁᑎᒍᑦ 

ᐊᑐᐃᓐᓇᖃᖅᑎᑦᓯᓐᖏᓗᐊᕐᒪᑕ ᐋᓐᓂᐊᖅᑐᓕᕆᔨᓂᒃ ᐃᒡᓗᓂᒃ. 

 

ᐊᐱᖅᑯᑎᒪ ᐊᐃᑉᐹ ᒥᓂᔅᑕᒧᑦ ᑖᒻᓇ ᐊᑲᐃᓪᓕᐅᑕᐅᔪᖅ ᓄᑕᐅᕙ? ᐅᕝᕙᓘᕝᕙ ᑕᐃᒪᓐᖓᓂᑦ 

ᐃᖢᐊᓐᖏᕈᑕᐅᖏᓐᓇᖅᑐᑦ ᒐᕙᒪᖃᕐᓂᑐᓂᑦᑎᓐᓂ ᑭᓯᐊᓂ ᐅᕝᕙᓗ ᓇᕝᕚᕈᓐᓇᓐᖏᓗᐊᕋᑦᑕ ᐃᖅᑲᐃᔭᖅᑎᓂᒃ 

ᐅᕝᕙᓗ ᐱᕙᓪᓕᐊᕕᑕ ᐃᒡᓗᖃᖅᑎᑦᑎᕙᖕᓂᑦᑎᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐄ, ᓱᕗᓪᓕᐅᔾᔭᐅᕙᑦᑐᑦ 

ᐋᓐᓂᐊᖅᑐᓕᕆᔨᓂᒃ ᐃᒡᓗᑦᓴᖃᕌᖓᑦ ᑕᐃᒃᑯᓄᖓ ᑐᓂᔭᐅᒡᒍᔪᑦᑕᐅᖅ ᐃᓅᓕᓴᐃᕙᑦᑐᓂᒃ. 

ᓯᕗᓪᓕᖅᐹᖑᖃᑕᐅᑦᓯᐊᖅᑐᑦ ᓇᓪᓕᐊᒃ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᐊᕐᒪᖔᑦ. ᐃᒡᓗᑭᒃᓴᓗᐊᕐᓂᖅ ᑕᒪᓐᓇ 

ᐱᕈᖅᐸᓪᓕᐊᓂᕗᑦ ᒪᓕᑦᑐᒍ ᐊᒻᒪ ᐃᒡᓗᑖᕈᒪᔪᑦ ᐱᕙᓪᓕᐊᑎᓪᓗᒋᑦ. ᐊᕐᕌᒍᒋᔭᑦᑎᓐᓂ ᐃᒫᒃ ᐊᑦᓱᓗᐊᖅ 

ᐃᖅᑲᓇᐃᔮᑦᓴᑦ ᓄᐃᑦᓯᒪᔭᕗᑦ ᐃᒡᓗᑦᓴᐃᓪᓗ ᐊᑐᐃᓐᓇᐅᔪᑦ ᑕᑯᑉᓗᒋᑦ ᐊᓪᓚᐅᓐᖏᑦᑐᖅ ᑭᒃᑯᑐᐃᓐᓇᕐᓄᑦ 

ᐃᒡᓗᖃᖅᑎᑦᓯᓂᐅᕙᑦᑐᓂᒃ ᐃᒡᓗᖃᕐᓂᕆᔭᕗᑦ.  

 

ᐃᒫᑎᒋ ᑭᓯᐊᓂ ᐊᒥᓲᑎᒋᕙᒻᒪᑕ, ᐃᒡᓗᓕᕆᔨᕐᔪᐊᒃᑯᑦ ᒪᑎᒪᑎᑦᓯᕙᑦᑑᒐᓗᐊᑦ ᓄᓇᓕᓗᒃᑖᓂᒃ 

ᐊᑐᖅᑐᐊᕐᕕᒃᓴᒥᓪᓘᓐᓃᑦ ᕿᓂᖅᓱᑎᒃ ᐃᒡᓗᒥᒃ. ᐃᒡᓗᑭᑦᓴᑭᓗᐊᖅᐸᒻᒪᑦ ᓄᓇᓕᑦᑎᓐᓂ ᑕᒪᑦᑐᓴᓐᖓᑦ 

ᑲᒪᑦᓯᐊᒋᐊᖏᑦ. ᑕᐃᒪᐃᒻᒪᑦ ᐃᖅᑲᓇᐃᔭᑭᑦᓴᓗᐊᖅᐸᑉᐳᒍᑦ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᐱᖅᑯᑎᖕᓄᑦ ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᒥᓂᔅᑕ. (ᑐᓵᔨᑎᒍᑦ) ᑮᓇᐅᔾᔭᔅᓵᑦ ᐃᑲᔫᓯᐊᓄᓪᓗ ᐱᓕᕌᖓᑕ ᐃᖅᑲᓇᐃᔭᖅᑏᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᑉᑯᐊ ᐊᔪᓐᖏᓐᓂᖃᖅᓱᑎᒃ ᐱᒻᒪᑕ ᒐᕙᒪᒃᑯᓐᓂ.  

 

ᑕᑯᑦᑕᕌᖓᑦᑕᓗ ᐋᓐᓂᐊᖅᑐᓕᕆᔨᐅᔪᓂᒃ ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᐅᖃᖃᑦᑕᖅᓯᒪᖏᒥᒻᒪᑦ ᑲᓇᑕᒥᒎᖅ 

ᐊᒥᒐᖅᐸᖕᒪᑕ ᐋᓐᓂᐊᖅᑐᓕᕆᔨᓂᒃ. ᐊᓯᖏᓐᓂᓪᓗ ᐊᕕᒃᑐᖅᓯᒪᓂᐅᔪᓂᒃ ᑲᓇᑕᒥ ᐃᒪᐃᒍᑕᐅᓯᒪᓕᖅᐳᖅ, ᓲᕐᓗ 

ᑮᓇᐅᔾᔭᒃᓵᖏᑦ ᐅᓄᖅᓯᒋᐊᖅᖢᑎᒃ ᐃᑲᔫᑎᖏᓪᓘᓐᓃᑦ ᐅᓄᖅᓯᒋᐊᖅᑕᐅᑉᓗᑎᒃ. ᐋᓐᓂᐊᖅᑐᓕᕆᔩᑦ ᐊᓯᖏᓐᓂᒃ 

ᐊᕕᒃᑐᖅᓯᒪᔪᓂᒃ. 

 

ᐊᐱᖅᑯᑎᒐ ᑭᖑᓪᓕᖅᐹᖅ ᒥᓂᔅᑕᒧᑦ, ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᓗᒋᑦ, ᒥᓂᔅᑕᐅᔪᖅ ᐊᖏᕈᓐᓇᖅᐹ 

ᓄᓇᕗᑦ ᑮᓇᐅᔾᔭᔅᓵᑦ ᐃᑲᔫᓯᐊᖏᓪᓗ ᐋᓐᓂᐊᖅᑐᓕᕆᔨᐅᔪᓄᑦ ᐊᑭᑦᑐᕋᐅᑎᐅᒍᓐᓇᑦᓯᐊᕆᐊᖏᑕ 

ᑲᔪᖏᖅᓴᐅᑎᐅᒍᓐᓇᑦᓯᐊᖏᑕ ᐋᓐᓂᐊᖅᑐᓕᕆᔩᑦ ᓄᓇᓕᑦᑎᓐᓄᑦ ᑎᑭᑉᐸᓪᓕᐊᖁᑉᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᖃᑎᒌᑦᓯᐊᖃᑦᑕᖅᑕᕗᑦ 

ᐋᓐᓂᐊᖅᑐᓕᕆᔨᒃᑯᑦ ᐃᓗᐊᖅᑐᒥᒃ ᐋᓐᓂᐊᓯᐅᖅᑎᓂᒃ. ᐊᒥᒐᕐᒪᑕ ᐋᓐᓂᓯᐅᖅᑏᑦ ᑲᓇᑕᓗᒃᑖᒥ ᑕᕝᕘᓇ 

ᑮᓇᐅᔾᔭᒃᓵᑦ ᓇᓕᒧᒋᐊᖃᖅᑕᕗᑦ ᖁᑦᑎᓂᖅᓴᐅᓗᑎᓪᓘᓐᓃᑦ.  

 

ᑭᑐᑦ ᓇᓗᓇᐃᖅᓯᒪᑦᓴᐅᑦᓯᐊᕌᖓᑦ ᐊᒥᒐᖅᑐᖃᕌᖓᑦ ᓇᓕᐊᖕᓂᒃ ᓇᐅᒃᑯᑦ ᐃᖅᑲᓇᐃᔮᖏᑦ 

ᕿᒥᕐᕈᒋᐊᒃᑲᓐᓂᓲᕆᔭᕗᑦ ᖃᓄᖅ ᖁᑦᓯᕆᐊᒃᑲᓐᓂᕈᓐᓇᕐᒪᖔᑦᑎᒍᑦ ᑮᓇᐅᔾᔭᔅᓵᖏᑦ. ᒫᓐᓇᓗ 

ᐊᐃᕙᖃᑎᒌᑉᐸᓪᓕᐊᒻᒥᒐᑦᑕ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐋᓐᓂᐊᓯᐅᖅᑏᑦ ᑕᐃᒪ ᐊᑖᓂ ᐊᖏᕈᑎᐅᔪᖅ 

ᐱᐊᓂᒋᐊᖃᕐᓂᐊᖅᑕᕗᑦ ᓯᕗᒧᐊᒃᐸᓪᓕᐊᓂᐊᕈᑦᑕ. 

 

ᑖᓐᓇ ᐃᓱᓕᒃᓯᒪᓕᕐᒪᐃᓛᒃ ᐊᖏᕈᑎᒋᓯᒪᔭᕗᑦ ᐃᖅᑲᓇᐃᔭᖅᑎᓄᑦ ᐱᐊᓂᒃᓯᒪᓕᖅᐸᑦ. 

ᓇᓗᓇᓐᖏᓂᖅᓴᒦᓕᓛᖅᑐᒍᑦ ᐱᓗᐊᖅᑐᒥᒃ ᑕᒪᒃᑯᓄᖓ ᐋᓐᓂᐊᓯᐅᖅᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᐅᖃᐅᓯᒃᑯᑦ. ᐅᖅᓱᖅᑑᕐᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 1412 - 5(2): ᑐᖁᖓᔪᒃᑯᕖᑦ ᓄᓇᓕᓐᓂ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. ᑖᓐᓇ ᐅᖃᐅᓯᕆᒃᑲᓐᓂᕆᐊᖓ 

ᐊᓕᐊᓇᐃᑦ. ᓄᓇᓖᑦ ᑐᖁᖓᔪᓕᕆᕝᕖᑦ ᐱᓪᓗᒋᑦ, ᐅᖃᖅᑏ, ᐊᐱᖅᑯᑎᒐ ᒥᓂᔅᑕᐅᔪᒧᑦ, ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂᓪᓗ ᑕᒪᒃᑯᐊ ᑐᖁᖓᔪᓕᕆᕝᕖᑦ ᓄᓇᓕᖕᓂ ᐱᓪᓗᒋᑦ. 

 

ᐅᖃᖅᑏ, ᑖᓐᓇ ᐊᕐᕕᓕᓂᕆᓕᖅᑕᖓᑦ ᓴᖅᑭᓕᕋᑉᑯ ᑕᕝᕙᓂ ᒪᓕᒐᓕᐅᕐᕕᒻᒥ. ᓂᕆᐅᒃᑲᓗᐊᖅᐳᖓ ᑖᓐᓇ 

ᑭᖑᓪᓕᖅᐹᕆᓂᐊᓕᑕᐃᓐᓇᕋᑉᑯ ᐅᖃᐅᓯᕆᒋᐊᒥᒃ ᐃᓱᓕᓚᐅᓐᖏᓐᓂᑉᑎᒻᓂᑦ ᑲᑎᒪᔨᐅᓂᑦᑎᒻᓂᒃ. 

 

ᐅᖃᖅᑏ, ᓄᓇᕗᒻᒥ ᓄᓇᓕᓗᑉᑖᑦ ᓈᒻᒪᑦᑐᒥᒃ ᑐᖁᖓᔪᓕᕆᕝᕕᖃᕆᐊᖃᕐᒪᑕ.  

 

ᐅᖃᖅᑏ, ᑕᐃᒪ ᑭᖑᓪᓕᕐᒥᒃ ᐅᖃᐅᓯᕆᒐᒃᑭᑦ ᐅᐱᕐᖔᖅ ᐃᑦᓯᕙᑎᑉᓗᑕ ᖁᕕᐊᓱᓚᐅᖅᐳᖓ ᒥᓂᔅᑕᐅᔫᑉ 

ᐱᓕᕆᕝᕕᖓᑕ ᑎᑎᕋᖃᑦᑕ ᓚᐅᕐᒪᑕ ᓄᓇᓕᖓᓐᓄᑦ ᐅᖅᓱᖅᑑᑉ ᐃᑲᔪᖅᑕᐅᖁᑉᓗᒍ ᑖᓐᓇ ᓄᓇᓕᐅᔪᖅ. 

ᓈᒻᒪᑦᑐᒥᒃ ᑐᖁᖓᔪᓕᕆᕝᕕᖃᓕᖁᑉᓗᒋᑦ. 

 

ᐅᖃᖅᑏ, ᒥᓂᔅᑕᐅᔪᖅ ᐅᖃᕈᓐᓇᖅᐸ ᐅᖅᓱᖅᑑᒥ ᑐᒃᓯᕋᐅᑎᒋᔭᖓᑦ ᑮᓇᐅᔭᓂᒃ ᒥᑭᔫᑎᓄᑦ ᐊᑭᑐᔫᑎᓄᑦ 

ᑐᕌᖓᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᓂᕐᒧᓪᓗ ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨᐅᑉ 

ᐊᐱᖅᑯᑎᐊᓄᑦ. ᖃᐅᔨᒪᑉᓗᒍ ᑖᒻᓇ ᒥᔅᑕ ᐋᖁᐊᖅ ᐊᒃᓱᕉᑎᒋᓯᒪᒻᒪᕆᖕᒪᒍ ᐊᑯᓂᑲᓪᓚᒃ. ᐃᑉᐱᒋᑦᓯᐊᖅᐸᕋ 

ᐃᑉᐱᒍᓱᓐᓂᕆᔮ. 

 

ᓄᓇᓕᖕᓂᑦ ᒐᕙᒪᓕᕆᔨᒃᑯᓪᓗ ᐱᓕᕆᖃᑎᖃᑦᓯᐊᖅᓯᒪᕗᑦ ᐅᖅᓱᖅᑑᑉ ᕼᐊᒻᓚᒃᑯᖏᓐᓂᒃ ᐃᑲᔪᖅᐸᒃᖢᒋᑦ 

ᓄᓇᓕᖕᓂ ᑐᖁᖓᔪᓕᕆᕝᕕᖓᓂᒃ. ᑕᐃᒪ ᐊᑭᑐᔫᑎᓄᑦ ᒥᑭᔫᑕᐅᒐᓗᐊᓄᑦ ᐅᖅᓱᖅᑑᕐᒥ ᑐᒃᓯᕋᕐᓂᖓᑦ ᑭᖑᕙᔪᖕᒪᑦ. 

ᑐᑦᓯᕋᕐᓂᖓᑦ ᑭᖑᕙᓗᐊᕐᓂᖓᓄᑦ ᑖᒃᑯᐊ ᓄᓇᓕᖕᓄᑦ ᒥᑭᔫᑎᓄᑦ ᑐᕌᖓᔪᑦ ᐊᓯᐊᓄᑦ ᑐᖅᑯᖅᑕᐅᓂᕆᐅᖅᖢᑎᒃ 

ᐊᒻᒪᓗ ᑭᒡᓕᖓᓄᑦ ᑎᑭᒌᕐᓂᕐᒪᑦ ᑐᓂᔭᐅᔪᓐᓇᖅᑐᑦ. ᐃᑲᔪᖅᖢᑕ, ᕼᐊᒻᓚᒃᑯᖏᓪᓗ ᐅᖅᓱᖅᑑᑉ ᐃᑲᔪᖅᖢᑎᒍᑦ 

ᑐᒃᓯᕋᖁᓂᐊᖅᑕᕗᑦ ᑮᓇᐅᔭᓂᒃ ᐄᐳᕈᓪ 1 ᑎᑭᓚᐅᖏᓐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑑᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐅᐃᒍᕆᐊᕈᑎ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎ. ᒪᒥᐊᓇᖅ ᑭᖑᕙᖅᑐᕕᓂᐅᖕᒪᑦ ᐊᐃᑦᑖᖑᒐᓗᐊᖅ. ᑕᐃᒪᓐᖓᓂᑦ 

ᒪᓕᒐᓕᐅᖅᑕᐅᓚᐅᕋᒪ 2013-ᒥᓂᑦ ᐃᓗᕕᖃᕐᕕᒃ ᒥᑭᔪᒻᒪᕆᐅᓚᐅᖅᓯᒪᖕᒪᑦ ᑭᓯᐊᓂ ᐅᓪᓗᒥᒧᑦ ᐱᕈᖅᓯᒪᓕᕐᒪᑦ 

ᐃᓄᐃᑦ ᐅᓄᖅᑐᑦ ᐃᓅᔪᓐᓃᖅᓯᒪᖕᒪᑕ ᑕᐃᔅᓱᒪᓂᓂᑦ.  

 

ᒥᓂᔅᑕ ᑕᐃᒪ ᖃᐅᔨᒪᔪᖅ ᑕᐃᓐᓇ ᒥᓂᔅᑕᐅᓚᐅᖅᓯᒪᔪᖅ ᑖᓐᓇ ᐱᓕᕆᕝᕕᖓᒎᖅ ᕼᐋᒪᓚᓂᒃ ᐃᑲᔪᕈᒪᓯᒪᔭᖏᑦ 

ᑕᒪᒃᑯᐊ ᐃᒡᓗᓂᒃ ᐊᑐᖅᑕᐅᔪᓐᓃᖅᑐᓂᒃ ᓴᓂᕐᕙᐃᔪᒪᓪᓗᑎᒃ ᑐᖁᖓᔪᒃᑯᕕᓐᖑᕐᓗᑎᒃ ᐊᒻᒪᓗ 

ᑕᑯᔭᖅᑐᖅᑕᐅᔪᓐᓇᕐᓗᑎᒃ ᑐᖁᖓᔪᑦ ᑖᒃᑯᓄᖓ ᐊᑭᑐᔪᑦ ᒥᑭᔫᑕᐅᓂᖅᓴᐅᑎᓪᓗᒍ, $250,000-ᒧᑦ. 

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᐅᖃᕈᓐᓇᖅᐹ ᓇᓕᐊᒃ ᓄᓇᓕᒃ ᓄᓇᕗᒻᒥ ᑮᓇᐅᔭᖅᑖᖅᑎᑕᐅᓯᒪᖕᒪᖔᑕ ᑕᒪᑐᒧᖓ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᑐᑭᓯᑦᑎᐊᖅᑕᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓ ᒫᓐᓇ ᐊᒡᒍᖅᑐᖅᓯᒪᔪᑦ ᐱᓯᒪᓐᖏᓐᓇᒃᑭᑦ ᑭᓯᐊᓂ ᓇᓂᔪᓐᓇᖅᑕᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ, ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐸ ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᓯᖏᓪᓗ ᐱᓕᕆᔾᔪᑎᒃᓴᐃᑦ ᐊᑐᐃᓐᓇᐅᑎᑕᐅᖕᒪᖔᑕ ᕼᐋᒪᓚᒃᑯᑦ ᐱᓕᒻᒪᒃᓴᐃᓕᖅᑐᑦ ᑕᐃᒪᐃᓛᒃ ᐃᑲᔪᕐᓂᐊᕐᒪᑕ 

ᕼᐋᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑕᒪᑐᒧᖓ ᒪᑭᒪᑎᑦᑎᓂᕐᒧᑦ ᓄᑖᓂᒃ ᑐᖁᖓᔫᑎᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᒋᒃᑲᓐᓂᖅᑕᕋ ᒪᓕᒐᓕᐅᖅᑎ 

ᐊᐱᖅᑯᑎᓂᒃ. ᑕᐃᒃᑯᐊ ᕼᐋᒪᓚᒃᑯᓐᓄᑦ ᐱᓕᒻᒪᒃᓴᐃᔨᑦ ᑎᒥᖁᑎᖓ ᒐᕙᒪᒃᑯᓐᓂᒃ ᐱᓕᕆᖃᑎᖃᖃᑦᑕᖅᑐᑦ 

ᕼᐋᒪᓕᓕᒫᓂᒃ ᐱᓕᒻᒪᒃᓴᐃᓂᕐᒧᑦ, ᐊᐃᑦᑖᖑᒐᓗᐊᖅ ᑎᒍᒥᐊᓐᖏᓐᓇᒃᑭᑦ ᐊᒡᒍᖅᑐᖅᓯᒪᓂᖏᑦ ᑖᔅᓱᒧᖓ. 

ᐱᓕᒻᒪᒃᓴᐃᓂᕐᒥᒃ ᑭᓯᐊᓂ ᓇᓂᔪᓐᓇᖅᑕᒃᑲ ᑐᓴᐅᒪᔾᔪᑎᒃᓴᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 1413 - 5(2): ᖃᓄᐃᓕᖓᓂᖓ ᒥᕐᖑᐃᖅᓯᕐᕕᒃ ᑲᖏᖅᑐᒑᐱᐅᑉ ᖃᓂᒋᔮᓃᑦᑐᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓛᓴᒃᑰᖅᑲᒃᑲ ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ ᕿᑭᑦᑕᕐᔪᐊᕐᒥ 

ᕿᑭᖅᑕᕐᔪᐊᕐᒥ ᑲᖏᖅᑐᒑᐱᖕᒥᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔨ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᑦᑐᒪᓪᓗᒋᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔨ, ᑕᐃᒪ ᑭᒡᒐᑐᖅᑕᕗᑦ ᑕᒪᒃᑯᐊ ᓄᓇᓖᑦ ᐃᖅᑲᓇᐃᔮᒃᓴᓂᒃ ᕿᓂᓪᓚᕆᑉᐸᒻᒪᑕ ᐊᔪᕐᓇᖅᐸᑦᑐᓂᓗ 

ᑕᒫᓂ ᓄᓇᓕᑦᑎᓐᓂ ᐃᖅᑲᓇᐃᔭᕈᒪᔫᒐᓗᐊᑦ ᐃᖅᑲᓇᐃᔮᔅᓴᖅᑕᖃᖃᑦᑕᓐᖏᖕᒪᑦ, ᐊᔪᕐᓇᖃᑦᑕᕐᖓᑦ ᐃᓛᓐᓂᒃᑯᑦ. 

 

ᐅᖃᖅᑎᑦᑎᔨ, ᑕᐃᒪ ᑕᒫᓂ ᑲᖏᖅᑐᒑᐱᐅᑉ ᖃᓂᒋᔮᓂ ᒥᕐᖑᐃᖅᓯᕐᕕᒻᒥᒃ ᓴᖅᑭᑦᑐᖃᕐᓂᐊᓚᐅᖅᓯᒪᒻᒪᑦ ᑕᐃᓐᓇ 

ᐃᖅᑲᓇᐃᔮᒥᒃ ᓴᖅᑭᑎᐊᕐᔪᒃᑲᔭᕆᓪᓗᓂᓗ ᓇᓗᓇᓐᖏᑦᑐᖅ. ᐊᕙᑎᓕᕆᔨᒃᑯᖅᑲᐃ ᒥᓂᔅᑕᖓ ᓇᓗᓇᐃᖅᓯᔪᓐᓇᖅᐸ 

ᑖᓐᓇ ᖃᓄᐃᓕᖓᓕᕐᒪᖔᑦ, ᓇᒦᓕᕐᒪᖔᕐᓗ ᑲᖏᖅᑐᒑᐱᐅᑉ ᖃᓂᒋᔮᓂ ᒥᕐᖑᐃᖅᓯᕐᕕᔅᓴᖅ ᑖᓐᓇ 

ᐱᓕᕆᐊᖑᓂᐊᓚᐅᖅᓯᒪᔪᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧᑦ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ, ᐊᒻᒪ ᒪ’ᓈᖅᐸᒋᑦ ᐊᐱᖅᓱᓪᓗᐊᕋᕕᑦ ᑖᓐᓇ ᓱᕙᓪᓕᐊᖕᒪᖔᑦ ᑖᓐᓇ 

ᐊᒡᒍᑉᑎᓐᓂ ᒥᕐᖑᐃᖅᓰᕕᒃ ᐊᐱᖅᓱᖅᑰᕋᖕᓂᒃ. ᑕᐃᒪ ᑖᓐᓇᐅᓐᓂᖅᐸ ᐊᒡᒍᑦᑎᓐᓂ ᑖᓐᓇ ᓱᓕ ᐱᓕᕆᐊᕆᔭᕗᑦ. 

ᑖᓐᓇ ᐅᑭᐅᖑᔪᒥ 2021-22 $875,000ᒥᒃ ᐊᑐᕐᓂᐊᖅᑕᕗᑦ ᑖᑉᑯᐊ ᐱᖁᑎᕐᔪᐊᕋᓗᖕᓂᒃ ᐃᒡᓗᕐᔪᐊᕋᓗᖕᓄᒃ 

ᓴᓇᓂᐊᕋᑉᑕ ᐊᒻᒪ ᑖᒻᓇ ᑮᓇᐅᔭᖅ ᑕᐃᒻᓇ ᑐᕌᖓᔪᖅ ᐅᑭᐅᑦ ᖁᓕᓄᑦ ᐋᖅᑭᒃᓯᒪᖕᒪᑦ, ᑖᓐᓇ ᖁᓕᐅᑉ ᐃᓗᐊᓂ 

ᐃᖅᑲᐅᒪᑦᓯᐊᕈᒪ $7.5 ᒥᓕᐊᓐᓂᒃ ᐊᑐᕈᒫᖅᑐᒍ ᑕᐃᑯᖓ ᐊᒡᒍᑎᒧᑦ. ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕿᔪᒃᑖᖅ.  



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓗ ᒥᓂᔅᑕ ᓇᓗᓇᐃᖅᓯᖕᒪᑦ. ᐅᖃᖅᑎᑦᑎᔨ, ᒥᓂᔅᑕᖃᐃ 

ᓇᓗᓇᐃᖅᓯᒃᑲᓐᓂᕈᓐᓇᖅᑲᑦ ᑕᐃᒪ ᐅᖃᖅᑲᐅᒐᒪ ᐃᖅᑲᓇᐃᔮᔅᓴᐃᑦ ᑕᒪᒃᑯᐊ ᐊᔪᕐᓇᓪᓚᕆᑉᐸᒻᒪᑕ 

ᐱᑐᖃᖁᒐᓗᐊᖅᑐᒋᑦ. ᑖᓐᓇ ᐃᖏᕐᕋᕙᓪᓕᐊᔪᖅ ᖃᐅᔨᒪᓪᓗᑎᒍᑦ ᐅᖃᐅᓯᕆᕋᑖᖅᑐᓂᐅᒃ ᒥᓂᔅᑕᐅᑉ. 

ᑖᓐᓇᑭᐊᕐᖓᐃᑦ ᐃᖅᑲᓇᐃᔮᓂᒃ ᖃᔅᓯᓂᒃ ᓴᖅᑭᑦᑎᒐᔭᖅᑲ ᒥᕐᖑᐃᖅᓯᕐᕕᐅᓂᐊᖅᑐᖅ ᑕᑉᐹᓂ ᐊᒡᒍᑦᑎᓐᓂ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, ᑖᒃᑯᐊ ᑖᓐᓇ ᓴᓇᕙᓪᓕᐊᔭᐅᑎᓪᓗᒍ ᑕᐃᒪ 

ᐱᓕᕆᐊᒃᓴᖃᕐᓂᐊᖅᖢᓂ, ᑖᒃᑯᐊ ᑳᓐᑐᕌᕋᓗᒃᑐᓄᑦ ᑭᓯᐊᓂ ᒫᓐᓇᐅᔪᖅ ᑖᒻᓇ ᐱᐊᓂᒃᓯᒪᓕᖅᐸᑦ ᖃᑉᓯᓂᒃ 

ᐱᓕᕆᔨᖃᕐᓂᐊᕐᒪᖔᑦ ᑖᓐᓇ ᒥᕐᖑᐃᖅᓯᕐᕕᒃ ᑖᓐᓇ ᓈᓴᐅᑖ ᐱᐊᓂᒃᓯᒪᓐᖏᒻᒪᑦ ᓱᓕ ᑭᓯᐊᓂ ᓇᓗᓇᓐᖏᑦᑐᖅ 

ᑕᐃᑲᓂ ᐱᓕᕆᔨᖃᕐᓂᐊᕐᒪᑦ ᑕᐃᑲᓂ ᐊᐅᓪᓛᓕᖅᐸᑦ ᒥᕐᖑᐃᖅᓯᕐᕕᒃ ᐱᓕᕆᔪᓄᑦ. ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᒪ ᑖᓐᓇᐃᓛᒃ ᐱᕙᓪᓕᐊᖕᒪᑦ ᖁᕕᐊᓇᑦᑎᐊᖅᑐᓂᓗ 

ᑕᑉᐹᓂ ᐃᖅᑲᓇᐃᔮᒃᓴᒥᒃ ᓴᖅᑭᑦᑎᓂᐊᕐᒥᒻᒪᑦ. ᑖᓐᓇᖃᐃ ᐱᓕᕆᐊᖑᑎᓪᓗᒍ ᐃᒡᓗᒃᓴᒥᒃ ᑎᑎᕋᕐᕕᒃᓴᒥᒡᓘᓐᓃᑦ 

ᐱᓕᕆᕕᐅᓂᐊᖅᐸᑦ ᓇᑉᐸᐃᕕᕆᓂᐊᖅᐸᑦ ᑕᕝᕙᓂ ᑲᖏᖅᑐᒑᐱᒻᒥ ᑖᓐᓇ ᐱᓕᕆᐊᖑᓕᖅᑲᑦ 

ᒥᕐᖑᐃᖅᓯᕐᕕᐅᓂᐊᖅᑐᖅ ᒪᑐᐃᖓᓕᖅᑲᑦ. ᑎᑎᕋᕐᕕᒻᒥ ᒪᑐᐃᖅᑐᖃᕐᓂᐊᕆᕕᖃᐃ ᑕᕝᕙᓂ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, ᐄ, ᑖᓐᓇ ᑕᐃᑲᓂ ᑎᑎᕋᕐᕕᖕᓂ ᐃᒡᓗᕐᔪᐊᕐᒥᒃ ᓴᓇᔭᐅᓂᐊᖅ 

ᐊᒻᒪ ᑕᐃᑲᓂᑦᑕᐅᖅ ᒥᕐᖑᐃᖅᓯᕐᕕᒃ ᐃᓗᐊᓂ ᐃᒡᓗᕐᔪᐊᓂᒃ ᐅᖅᑯᐊᖑᔫᓪᓗᐊᖅᑐᒥᒃ ᐊᑐᖅᑕᐅᔫᓪᓗᐊᖅᑐᒥᑦᑕᐅᖅ 

ᓴᓇᒻᒫᕈᒫᑦ ᑭᓯᐊᓂ ᑖᓐᓇ ᐃᒡᓗᕐᔪᐊᖅ ᐊᖏᔪᕐᔪᐊᖅ ᓴᓇᐅᔪᒫᖅ ᑕᐃᒃᑯᓄᖓ ᓄᓇᓕᖕᓄᑦ. ᒪ’ᓇ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1414 - 5(2): ᐆᒻᒪᖅᑯᑎᑦ ᐊᑭᖏᑦ ᐊᒻᒪᓗ ᐃᑲᔫᑎᑦ (ᓯᒪᐃᓚᒃ) 

 

ᓯᓚᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᖃᒪᓂᑦᑐᐊᕐᒥᐅᓪᓗ. ᐅᖃᖅᑎ, 

ᐅᓪᓗᒥ ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᕋ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᒃᑯᓐᓄᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᒪᓕᒐᓕᐅᕐᕕᖕᒥ ᐅᖃᐅᓯᖃᓚᐅᖅᓯᒪᔪᖅ ᔫᓐ 1, 2018ᒥ ᑲᑎᒪᕐᔪᐊᕐᓂᖃᖅᑎᓪᓗᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᒪᒃᑯᐊ ᐊᑭᖏᓐᓄᑦ ᐆᒻᒪᖅᑯᑏᑦ ᑐᒃᓯᕋᐅᑎᖏᑦ.  

 

ᑕᐃᔅᓱᒪᓂᓗ ᐅᖃᓚᐅᖅᓯᒪᖕᒪᑦ ᐅᖃᐅᓯᕆᓪᓗᓂᒋᑦ, “ᑖᓐᓇ ᐋᖅᑭᒃᓯᓂᐊᖅᐳᑦ ᑕᑯᓐᓈᕐᓗᒍ ᒫᓐᓇ 

ᐋᑭᓕᖅᓱᐃᑎᑦᑎᓂᕋᖃᑦᑕᕆᕗᑦ ᓱᑲᓐᓇᖅᑐᒧᑦ ᐊᔾᔨᒌᓐᖏᒻᒪᑕ ᓄᓇᓕᖕᓂ. ᒥᓂᔅᑕᐃᑦ ᐊᖏᖃᑎᒌᓚᐅᕐᒪᑕ 

ᖃᐅᔨᓴᖅᑕᐅᓪᓗᓂ ᒫᓐᓇᐅᔪᖅ ᐃᑲᔪᕈᑎᖃᖅᑐᓄᑦ ᐆᒻᒪᖅᑯᑎᓄᑦ ᑕᐃᒪ ᑮᓇᐅᔭᓕᕆᔨᒃᑯᓐᓄᑦ ᐱᑕᖃᕆᐊᖃᕐᒪᑦ. 

ᑕᐃᒪᓕ ᖃᐅᔨᓴᕐᓂᖅ ᐱᔭᕇᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᑦ ᓄᑖᓐᖑᕆᐊᖅᑎᑦᑎᓂᐊᖅᑐᑦ ᒪᓕᒐᓕᐅᖅᑎᓄᑦ ... 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᓕᓯᒪᔪᐃᒡᒎᖅ ᐱᓕᕆᖃᑎᖃᑦᑎᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓂᒃ ᐱᒋᐊᖅᑎᓪᓗᒋᑦ 

ᑖᓐᓇ ᐱᒻᒪᕆᐅᔪᖅ ᐱᔭᒃᓴᒃᑲᓐᓂᕐᓂᒃ.” 

 

ᓯᑉᑕᒻᐸ 2021ᖑᓕᕐᒪᑦ ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᖃᐅᔨᔭᐅᕙᓪᓕᐊᓯᒪᔪᓂᒃ ᕿᒥᕐᕈᓂᕐᒧᑦ? ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ.  

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᑯᖏᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒋᐊᓲᖑᖕᒪᑕ ᓱᑲᓐᓇᖅᑐᒧᑦ ᐊᑭᓖᔾᔪᑕᐅᔪᓄᑦ ᑖᒃᑯᓄᖓ ᑐᒃᓯᕋᐅᑎᑎᒍᑦ 

ᐊᑭᓕᖅᓱᐃᑎᑦᑎᓪᓗᑎᒃ ᐊᒻᒪᓗ ᐄ, ᔫᓐᒥ ᖁᓪᓕᖅ ᐋᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓚᐅᕐᒪᑕ ᑖᔅᓱᒥᖓ ᑐᒃᓯᕋᐅᑎᒥᒃ 

ᓄᓇᕗᒻᒥ ᓴᖅᑭᑦᑎᔪᒪᓚᐅᕐᒪᑕ ᐃᖅᑲᓇᔭᓕᖅᑎᑦᑎᓂᒃᑯᑦ ᑲᒻᐸᓂᐅᔪᒥᒃ ᐅᓇᐅᓪᓗᓂ, InterGroup, ᖃᐅᔨᒋᐊᖅᑏᑦ 

ᑐᓂᖁᔨᓚᐅᕐᒪᑕ ᐃᑲᔪᖅᓱᐃᔪᒪᓪᓗᑎᒃ ᒪᓕᒐᕋᓛᖏᓐᓂᒡᓗ ᕿᒥᕐᕈᓂᕐᒥᒃ ᖁᓪᓕᖅ ᐆᒻᒪᖅᑯᑎᑦ 2022-23 

ᓯᕗᓪᓕᖅᐹᖓᓂ ᑐᒡᓕᐊᖓᓂᓗ ᑐᒃᓯᕋᐅᑎᒃᓴᓂᒃ ᐊᑐᓕᖁᔨᔪᑦ ᓄᓇᕗᒻᒥ ᓱᑲᓐᓇᖅᑐᒧᑦ ᐊᑭᓕᖅᓱᐃᓂᖏᑦ 

ᐊᓯᔾᔨᖅᑕᐅᔪᓐᓇᕐᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ ᒥᔅᑕ ᓯᒪᐃᓚᒃ.  

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᒥᓂᔅᑕ ᑕᐃᒪ ᖃᐅᔨᔪᒪᒐᒪ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇᐅᔪᖅ ᐱᔭᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑦ ᓯᕗᓪᓕᑎᓯᒪᔭᖏᑎᒍᑦ 

ᐃᓚᒋᖕᒪᒍ 2021-2022 ᐊᕐᕌᒍᖓᓄᑦ ᓴᖅᑭᑦᑎᔪᒪᓪᓗᑎᒃ ᐱᓕᕆᔾᔪᑎᒃᓴᓂᒃ ᐃᑲᔪᖅᓱᐃᓂᕐᒧᑦ ᐱᕙᒌᔭᐃᓂᖅ 

ᑕᐃᒫᒃ ᑐᒃᓯᕋᐅᓯᐅᖅᐸᓪᓕᐊᓐᓂᕐᒪᑦ. 

 

ᒥᓂᔅᑕ ᐅᖃᕈᓐᓇᖅᐸ ᖃᖓ ᖁᓪᓕ ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓂᐊᕐᒪᖔᑕ ᑐᒃᓯᕋᐅᑎᒥᓂᒃ 

ᐊᑭᓕᖅᓱᐃᑎᑦᑎᓂᕐᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐅᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓯᒪᔪᑦ 

ᓯᓚᑖᓄᑦ ᐊᐅᓚᑦᑎᓂᖓᑕ ᐱᓪᓗᒋᑦ. ᑖᓐᓇ ᓄᓇᕗᒻᒥ ᓂᕈᐊᕐᓇᐅᓂᐊᖅᑎᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑐᓕᖁᔪᑦ ᑖᓐᓇ ᐊᑭᓕᖅᓱᐃᑦᑕᕐᓂᕐᒧᑦ ᑐᒃᓯᕋᐅᑎᖓ ᑐᓂᔭᐅᓂᐊᖅ 2022-ᒥ ᑐᓂᓯᔪᒪᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᖃᒪᓂᖅ. 

 

ᐊᐱᖅᑯᑦ 1415 - 5(2): ᐃᒪᓕᕆᓂᕐᒧᑦ ᐱᖁᑎᕐᔪᐊᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓛᓴᒃᑰᖅᐸᒃᑲ ᑐᓄᓂᕐᒥᐅᖑᖃᑎᒃᑲ, ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ 

ᐱᔾᔪᑎᖃᖅᖢᑕ ᐱᒻᒪᕆᐅᔪᒥᒃ ᐃᒥᖅᑕᕐᓂᓕᕆᓂᕐᒧᑦ. 

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᑕᐃᒃᑯᐊ ᑮᓇᐅᔭᓂᒃ ᑐᒃᓯᕋᐅᑎᒃᑲᓐᓂᕐᓄᑦ ᒪᓕᒐᒃᓴᓄᑦ ᐊᔪᖏᖅᑕᐅᓚᐅᖅᑐᑦ 

ᒪᓕᖓᓕᐅᖅᑎᑦ ᑲᑎᒪᕐᔪᐊᖅᑎᓪᓗᑎᒃ ᐱᖃᓯᐅᑎᓪᓗᑎᒃ ᐊᑭᑐᔪᓄᑦ, ᐊᑭᑐᔪᑦ ᑮᓇᐅᔭᓂᒃ ᓄᒃᑎᖅᑎᕆᕆᓂᕐᒧᑦ 

ᐊᕐᕌᒍᒥ ᑖᒃᑯᐊ ᐃᒥᓕᕆᕝᕕᖕᓄᑦ.  

 

ᐋᒐᔅᖑᑎᓪᓗᒍᑦᑕᐅᖅ ᒫᓂ ᐊᕐᕌᒍᑦᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᑦ ᑐᓂᓯᓚᐅᕐᒪᑕ ᑳᓐᑐᕌᒥᒃ 

ᑐᓂᓯᓚᐅᕐᒪᑦ $585,600 ᐱᓕᑕᒃᑯᓐᓄᑦ ᑕᒪᑦᓱᒧᖓ ᐱᔭᒃᓴᓄᑦ. ᒥᓂᔅᑕ ᐅᖃᕈᓐᓇᖅᐸ ᑕᒪᓐᓇ 

ᓈᒻᒪᓈᖅᓯᒪᒐᓗᐊᕐᒪᖔᑦ ᐱᓕᕆᐊᖑᔪᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᓕᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᓪᓗᒍ ᒥᑦᑎᒪᑕᓕᖕᒥ ᐃᒥᓕᕆᕝᕕᒃ 

ᐃᒻᒥᖅᓱᐃᕕᒃ, ᑖᓐᓇ ᐊᑐᕈᓐᓇᐃᓪᓕᓚᐅᕐᒪᑦ 2019-ᒥ ᐅᑭᐊᒃᓵᒃᑯᑦ. ᒪᓕᒐᓕᐅᖅᑎᑦ ᖃᐅᔨᒪᔪᒃᓴᐅᕗᑦ. ᑕᐃᑲᓐᖓᑦ 

ᓄᓇᓕᖕᓂ ᒐᕙᒪᒃᑯᓐᓂᓕᓗ ᐱᔨᑦᑎᖅᑎᒃᑯᑦ ᐃᑲᔪᖅᓱᐃᓪᓗᑎᒃ ᑎᑎᕋᐅᔭᖅᑕᐅᓂᖏᓐᓄᑦ ᐊᒻᒪᓗ ᓯᑰᑉ 

ᖄᖓᓃᑦᑐᒥᒃ ᒥᓪᓗᐊᕈᑎᒥᒃ ᓯᑉᑎᑉᐸ 2020-ᒥ ᐱᔭᕇᖅᑕᐅᔪᖃᓚᐅᖅᑐᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᓪᓗ. ᑖᓐᓇ ᐊᑯᓂᐅᓂᖅᓴᖅ ᐊᑐᖅᑎᑕᐅᓂᐊᖅᑐᖅ ᑖᓐᓇ ᓴᓇᔭᐅᔪᑦ ᑖᒃᑯᐊ ᐊᑐᖅᑕᐅᔪᓐᓃᖅᑐᑦ 

ᐃᖅᑲᖓᔫᖓᔪᑦ.  

 

ᐊᒻᒪᓗ 2021-22-ᒥ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᖅᑎᖏᑦ ᐱᔭᕇᖅᓯᔪᒪᔪᑦ ᓴᓇᔭᐅᖏᑦ ᑖᒃᑯᓄᖓ 

ᐃᒻᒥᖅᓱᐃᕕᖕᒦᖏᓐᓇᕐᓂᐊᖅᑐᑦ. ᑕᒫᓂ ᐊᕐᕌᒍᑦᑕ ᓄᓐᖑᐊᓂ ᐱᔭᕇᖅᓯᒪᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪ ᖁᔭᓐᓇᒦᒡᓗ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᐅᖃᖅᑎ, ᑕᒫᓂ 

ᐋᒐᔅᖑᑎᓪᓗᒍ ᐊᕐᕌᒍᒥ ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑦ $18 ᒥᓕᐊᓐᓂᒃ ᐸᕐᓇᒍᑎᒃᓴᓂᒃ ᑮᓇᐅᔭᓂᒃ ᓄᑖᓄᑦ 

ᐃᒥᓕᕆᕝᕕᒃᓴᓄᑦ ᖃᔅᓯᑲᓪᓚᖕᓄᑦ ᓄᓇᓕᖕᓄᑦ ᓄᓇᕗᒻᒥ ᐱᖃᓯᐅᑎᓪᓗᒍ ᒥᑦᑎᒪᑕᓕᒃ. ᓄᓇᕗᑦ ᒐᕙᒪᖓ 

ᑭᖑᓂᖓᒍᓪᓕ ᑕᐃᒪ ᑐᓂᓯᓕᓚᐅᕆᕗᑦ EXP Servicesᑯᓐᓄᑦ ᐃᒪᓐᓇ ᐱᔭᒃᓴᓄᑦ ᑎᑎᕋᖅᓯᒪᓗᑎᒃ 

ᐃᒥᓕᕆᕝᕕᒃᓴᓂᒃ ᐱᖁᑎᕐᔪᐊᓄᑦ ᒥᑦᑎᒪᑕᓕᖕᒥ.  

 

ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᑭᖑᓪᓕᖅᐹᖅᓯᐅᖅ ᐅᓂᒃᑳᖅ ᐱᓕᕆᐊᖏᑦ ᐱᑕᖃᖅᑎᑕᐅᓂᐊᖅᐸ ᕼᐋᒪᓚᒃᑯᓐᓄᑦ 

ᒥᑦᑎᒪᑕᓕᖕᒥ ᐊᒻᒪᓗ ᓄᓇᓕᖕᓄᑦ ᒪᓕᒐᓕᐅᖅᑎᒧᓪᓗ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ ᖁᔭᒋᒃᑲᓐᓂᖅᐸᕋ ᐊᐱᖅᑯᐊᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᖓᓄᑦ ᑕᐃᒃᑯᐊ ᐅᖃᐅᔾᔨᐅᔪᒪᑦᑎᐊᖅᐸᕗᑦ ᒥᑦᑎᒪᑕᓕᖕᒥᐅᑦ ᑖᒃᑯᐊ 

ᐃᒪᑦᑎᐊᕙᓕᕆᓂᕐᒥᒃ ᒪᓕᒐᕐᒥᒃ ᐊᖑᒻᒪᑎᔪᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑐᑦ ᐸᕐᓇᖕᓂᕐᒥᒃ 

ᐱᒋᐊᖅᓯᒪᓕᖅᑐᑦ ᑕᒪᒃᑯᓄᖓ ᐱᔾᔪᑎᓄᑦ. ᑕᐃᒪ ᓂᕆᐅᒋᔭᐅᔪᖅ ᐱᔭᕇᒃᓴᒪᒐᔭᕆᐊᖓ ᒫᑦᓯ 2022-ᒥ. ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑦ ᑕᐃᒪ ᒫᓐᓇ ᐱᒋᐊᓕᓵᖅᐸᓪᓕᐊᔪᑦ ᑖᒃᑯᐊ ᐃᒥᓕᕆᕝᕕᒃᓴᒥᒃ ᒥᑦᑎᒪᑕᓕᖕᒥ ᐊᒻᒪᓗ 

ᓄᓇᓕᖕᓂ ᒐᕙᒪᒃᑯᓐᓂᓕ ᐱᔨᑦᑎᖅᑎᒃᑯᑦ ᑖᓐᓇ ᕼᐋᒪᓚᒃᑯᑦ ᒥᑦᑎᒪᑕᓕᖕᒥ ᑐᓴᖅᑎᑕᐅᓯᒪᒐᓗᐊᕐᒪᖔᑦ 

ᐱᓕᕆᐊᖏᑦ ᖃᓄᐃᓕᖓᓕᕐᓂᖏᓐᓂᒃ ᐊᖅᑯᑎᒋᓗᒍ ᐃᓂᖏᖅᑕᐅᓂᖓ ᐃᒥᓕᕆᕝᕕᖓᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᑐᒡᓕᐊ, ᑭᖑᓪᓕᖅᐹᕐᓗ ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑭᐅᔪᓐᓇᕐᒪᑦ. ᐅᖃᖅᑎ, 

ᑭᖑᓪᓕᕐᒥ ᑕᒪᓐᓇ ᐊᐱᖅᑯᑎᒋᒐᒃᑯᑦ ᑕᕝᕙᓂ ᒪᓕᒐᓕᐅᕐᕕᕗᑦ ᐃᓗᐊᓂ ᑕᐃᒃᑲᐊ ᓄᓇᓕᖕᓂ ᒐᕙᒪᒃᑯᓐᓂᒡᓗ 

ᐱᔨᑦᑎᖅᑎᑦ ᐃᖅᑲᓇᐃᔭᖃᑎᖃᕐᓂᕋᓚᐅᖅᓯᒪᔪᑦ ᕼᐋᒪᓚᑦᑯᑦ ᑲᑐᔾᔨᖃᑎᒌᖏᓐᓂᒃ ᐋᖅᑭᒃᓱᐃᓂᐊᕐᒪᑕ 

ᖃᓄᐃᑦᑐᓂᒃ ᐱᖁᑎᓂᒃ ᐱᑕᖃᐅᓕᕇᕐᒪᖔᑦ ᐊᒻᒪᓗ ᖃᓄᐃᑦᑐᓂᒃ ᒪᓕᒐᓂᒃ ᐱᑕᖃᕐᓂᐊᕐᒪᖔᑦ ᐃᒥᐅᑉ ᐊᑭᖏᑦ 

ᐱᔾᔪᑎᒋᓪᓗᒋᑦ.  

 

ᑕᐃᔅᓱᒪᓂ ᔫᓂᐅᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᔪᖅ ᑖᒃᑯᐊᒎᖅ ᑐᓴᐅᒪᔾᔪᑏᑦ ᖃᐃᓛᖅᑕᖏᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᕐᓂᐊᖅᐸ ᖃᓄᐃᓕᖓᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐊᑐᐃᓐᓇᕈᐃᔪᓐᓇᖅᑐᖓ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ ᐅᖃᖅᑎ. 

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ ᒥᔅ 

ᑕᐅᑐᓐᖏ. 

 

ᐊᐱᖅᑯᑦ 1416 - 5(2): ᐱᓕᕆᔾᔪᑎᑦ ᐃᓱᒪᓕᕆᓂᕐᒧᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᐅᑉᓛᒃᑰᖅᐸᒃᑲ ᑲᖏᖅᓯᓂᕐᒥᐅᑦ, ᐃᒡᓗᓕᒑᕐᔪᖕᒥᐅᑕᓪᓗ. ᐅᖃᖅᑎ, ᐃᑉᐸᒃᓴᖅ 

ᐅᖃᐅᓯᖃᓚᐅᕋᒪ ᑕᐃᓐᓇ ᐊᕐᓇᖅ ᒪᒃᑯᒃᑐᒃ ᐃᓱᒪᖓᓂᒃ ᐋᓐᓂᐊᖅᑐᖅ. ᐊᐱᖅᓱᕈᒪᔭᕋ ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ.  

 

ᑖᓐᓇ ᒪᒃᑯᒃᑐᖅ ᐃᓱᒪᖓᒍᑦ ᐋᓐᓂᐊᖅᑐᖅ ᐃᑲᔪᖅᑎᒃᓴᒥᓂᒃ ᑕᑉᐱᖅᑐᖅᑎᒃᓴᒥᓂᒃ ᐱᑕᖃᓐᖏᑦᑎᐊᓚᐅᕐᒪᑦ. 

ᑕᒪᑦᑕᓗᒃᑖᖅ ᖃᐅᔨᒪᔪᒍᑦ ᐃᓅᖃᑎᑦᑎᓐᓂᒃ ᑕᐃᒪᓐᓇᐃᑦᑐᓂᒃ ᐃᓱᒪᒥᒍᑦ ᐋᓐᓂᐊᖅᑐᖅᑐᑦ ᓄᓇᑦᑎᓐᓂ 

ᐱᓱᓗᕋᑐᐃᓐᓇᓕᖅᑐᑦ ᐊᒻᒪ ᑕᑉᐱᖅᑐᖅᑎᒃᓴᒥᖕᓂᒃ ᓇᓂᓯᔪᓐᓇᕋᑎᒃ. ᐃᓚᖏᑦ ᐃᓕᐊᕐᔪᐃᑦ, ᐊᓈᓇᖃᕈᓐᓃᖅᓯᒪᔪᑦ, 

ᐊᑖᑕᖃᕈᓐᓃᖅᓯᒪᔪᑦ ᑕᐃᒪᓐᓇᐃᖃᑦᑕᕐᒪᑕ.  

 

ᑕᐃᒪᖃᐃ ᒥᓂᔅᑕ ᓇᓗᓇᐃᕈᓐᓇᖅᐸ ᖃᓄᐃᑦᑐᓂᒃ ᐱᓕᕝᕕᐊ ᐱᓕᕆᓕᕐᒪᖔᑦ ᑕᒪᒃᑯᐊ ᓄᓇᕗᒻᒥᐅᑕᐃᑦ 

ᐃᓱᒪᒥᒍᑦ ᐋᓐᓂᐊᖅᑐᑦ ᐅᕝᕙᓘᓐᓃᑦ ᐃᓕᖅᑯᓯᕐᓗᓕᖅᑐᑦ ᖃᓄᖅ ᐃᑲᔪᖅᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᐃᓱᒫᓗᓗᐊᖅᑐᖃᕐᓂᖅᐸᑦ ᐃᓱᒪᒥᒍᓪᓗ 

ᐋᓐᓂᐊᖅᑐᖅᑕᖃᕐᓂᖅᐸᑦ ᓯᕗᓪᓕᖅᒥᒃ ᐅᖃᐅᑎᓇᔭᖅᐸᕋ ᑕᐃᑯᖓ ᓄᓇᒋᔭᖓᑕ ᐋᓐᓂᐊᕐᕕᖓᓄᑦ 

ᓇᓗᓇᐃᖅᓯᑲᐅᑎᒋᓇᔭᕐᒪᑕ ᐃᑲᔪᖅᑕᐅᔭᕆᐊᖃᕐᓂᕆᔭᒥᓂᒃ. ᑕᐃᑯᖓ ᓇᓗᓇᐃᖅᓯᒃᐸᑕ 

ᐃᑲᔪᖅᑕᐅᔭᕆᐊᖃᕐᓂᕆᔭᖏᑦ ᑕᐃᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᒃ ᐱᓕᕆᔪᑦ ᐋᓐᓂᐊᕐᕕᖕᓂ ᑕᒡᕙᓐᖓᑦ 

ᐱᓕᕆᒋᐊᕋᔭᖅᑐᑦ ᑖᒃᑯᓂᖓ ᑕᒪᑐᒧᖓ ᐱᓕᕆᖃᑦᑕᖅᑐᓂᒃ ᖃᐅᔨᒃᑲᐃᓗᑎᒃ, ᑕᐃᑲᓐᖓᓪᓗ ᑕᒪᓐᓇ 

ᐱᓕᕆᐊᖑᕙᓪᓕᐊᓕᕋᔭᖅᑐᖅ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐊᕐᓇᖅ ᑭᓯᕐᒥᐅᓐᖏᑦᑐᖅ, ᐊᒥᓱᐃᖅᑕᖅᓱᓂ 

ᐋᓐᓂᐊᕐᕕᖕᒨᖃᑦᑕᓚᐅᖅᑐᖅ. ᐊᓂᑎᑕᐅᑐᐃᓐᓇᖃᑦᑕᓚᐅᖅᑐᖅ. ᓇᒧᓐᖓᕐᕕᒃᓴᖃᕈᓐᓃᖅᓱᓂ ᐊᖏᕐᕋᒥᓄᓪᓗ 

ᐅᑎᕈᒪᓐᖏᔅᓱᓂ ᐃᓱᒪᖓ ᓈᒻᒪᓐᖏᒻᒪᑦ. ᑖᓐᓇ ᐃᓱᒫᓗᖕᓇᖅᑐᖅ. ᖃᐅᔨᒪᔪᒍᑦ ᑭᓯᕐᒥᐅᓐᖏᑦᑐᖅ.  

 

(ᑐᓵᔨᑎᒍᑦ) ᐅᖃᖅᑎ, ᐅᐱᕐᖔᖑᓚᐅᖅᑐᖅ ᓄᑖᓂᒃ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᓂᒃ ᓴᖅᑭᑦᑐᖃᓚᐅᖅᓯᒪᖕᒪᑦ 

ᐊᑭᑐᔪᕈᓘᓚᐅᖅᖢᓂᓗ. ᒪᑯᐊᓗ ᑮᓇᐅᔭᖅᑐᓚᐅᖅᖢᑎᒃ ᐅᓄᖅᑐᑲᓪᓚᖕᓂᒃ. ᑕᐃᒃᑯᐊ ᒪᓕᒐᒃᓴᐃᑦ 

ᕿᒥᕐᕈᓇᒃᖢᑎᒃᑯᑦ ᓇᓗᓇᕈᓐᓃᓚᐅᖅᑐᖅ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔭᒃᓴᖃᖅᑐᕐᔪᐊᒻᒪᕆᐊᓘᖕᒪᑕ 

ᐃᖅᑲᓇᐃᔭᖅᑎᑖᖅᑐᖅᑎᓪᓗᑎᒃ ᐊᒻᒪᓗ ᐱᓕᒻᒪᒃᓴᐃᓗᑎᒃ ᐃᓱᒪᓕᕆᔨᐅᓂᐊᖅᑐᓂᒃ ᐱᔨᑦᑎᕈᑎᓂᒡᓗ 

ᓴᖅᑭᔮᖅᑎᑦᑎᓂᐊᖅᑐᓂᒃ 25ᓂ ᓄᓇᓕᖕᓂ.  

 

ᑖᓐᓇ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᓯᔪᓐᓇᖅᐸ ᐱᓕᕆᕕᐊ ᖃᓄᐃᓕᖓᓕᕐᒪᖔᑦ, ᓱᑯᑦᑎᐊᓃᓕᕐᒪᖔᓪᓘᓐᓃᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐱᔾᔪᑎᒋᓪᓗᒍ ᐱᓕᒻᒪᒃᓴᐃᓂᕐᓗ ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᐅᖃᖅᑎᑦᓯᔨ, ᑕᐃᒪᓐᓇ ᐅᖃᖅᑎᓪᓗᒍ ᑲᑎᒪᔨᐅᖃᑎᒐ 

ᐃᓄᑑᓐᖏᓐᓂᖓᓂᒃ ᐊᒻᒪ ᑕᐃᑯᖓ ᐋᓐᓂᐊᕐᕕᓕᐊᓚᐅᖅᑐᖅ ᐊᒥᓱᐃᖅᑕᖅᖢᓂ, ᑕᒪᒃᑯᐊ ᑐᓴᖅᖢᒋᑦ 

ᖁᕕᐊᓇᓐᖏᑦᑐᑦ ᑭᓯᐊᓂ ᐅᖃᐅᑎᓇᔭᖅᐸᖓ ᑕᐃᒻᓇ ᑭᓇᐅᖕᒪᖔᑦ, ᐃᓛᒃ ᑕᒡᕙᓂ ᒫᓐᓇᐅᓐᖏᑦᑐᖅ, ᑭᓯᐊᓂ 

ᑲᑎᒪᕕᐊᑉ ᓯᓚᑖᒍᑦ ᓇᓗᓇᐃᕐᕕᒋᓇᔭᖅᐹᖓ ᑭᓇᐅᖕᒪᖔᑦ ᑕᒪᓐᓇ ᐃᑲᔪᕐᓂᖃᕋᔭᖅᑐᖅ. ᖃᐅᔨᒪᔪᒍᑦ 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓗᒃᑐᓂᒃ ᐃᓱᒪᒥᒍᓪᓗ ᐊᒃᓱᕈᓗᐊᖅᑐᓂᒃ ᐃᑲᔪᖅᑕᐅᔭᕆᐊᖃᖅᑐᓂᒃ ᑕᒪᓐᓇ ᐅᖃᖅᑳᕐᓗᒍ ᑕᒪᓐᓇ 

ᖃᐅᔨᒋᐊᕈᓐᓇᕐᓂᐊᕋᑉᑕ ᑕᓄᐃᑕᐅᓯᒪᓕᕐᒪᖔᑦ ᑖᒻᓇ ᐃᑲᔪᖅᑕᐅᔪᒪᓚᐅᖅᑐᖅ. 

 

ᐊᓯᖔᖓᒍᑦ ᑖᒻᓇ ᐊᐱᖅᑯᑎᒋᔭᖓ, ᓇᓃᓕᕐᒪᖔᑦᑕ, ᐅᖃᓵᕐᒪᑦ ᐅᐱᕐᖔᖅ ᑕᒪᓐᓇ ᐱᓕᕆᐊᕆᕙᓪᓕᐊᓚᐅᕋᑉᑎᒍᑦ 

ᐅᖃᐅᓯᐅᑉᓗᓂᓗ ᑕᒪᓐᓇ ᐃᓱᒪᓕᕆᓂᖅ ᓄᑖᖅ ᓴᖅᑭᓚᐅᖅᑕᕗᑦ ᑕᒡᕙᓂ ᑲᑎᒪᕕᒡᔪᐊᑉ ᐃᓗᐊᓂ. ᑕᐃᑲᓂ 

ᐅᖃᓪᓚᒃᑎᓪᓗᑕ ᐅᖃᐅᓯᖃᓚᐅᕋᑦᑕ ᐅᑭᐅᓗᒃᑖᖑᓂᐊᖅᑐᒃᓴᐅᖕᒪᑦ ᑕᒪᓐᓇ ᐃᓂᓪᓚᒐᓱᖕᓂᕆᔭᖓ ᑖᑉᓱᒪ ᓄᑖᑉ 

ᐱᓕᕆᐊᕆᓂᐊᖅᑕᑉᑕ. ᒫᓐᓇ ᑕᒪᒃᑯᐊ ᐊᐱᖅᑯᑎᒋᔭᖏᑦ ᑕᒡᕙ ᐱᓕᕆᐊᕆᔭᕗᑦ ᐃᓂᓪᓚᒃᓴᕋᓱᒃᖢᑎᒍᑦ ᑕᒪᒃᑯᐊ 

ᐃᓱᒪᓕᕆᔨᑖᕋᓱᒃᖢᑕ, ᐃᓱᒪᓕᕆᔨᐅᓂᐊᖅᑐᓂᒃ ᑕᒪᒃᑯᓄᖓ ᐃᓐᓇᐅᓂᖅᓴᓄᑦ ᐊᒻᒪ ᒪᒃᑯᒃᑐᓄᑦ, ᓄᑕᖅᑲᓄᓪᓗ.  

 

ᑕᒪᓐᓇ ᒫᓐᓇ ᐊᔪᕐᓇᖅᑐᒻᒪᕆᐊᓘᖕᒪᑦ ᑲᓇᑕᓗᒃᑖᕐᒥ ᐊᒡᓛᑦ ᓯᓚᕐᔪᐊᓗᒃᑖᕐᒥ ᐃᓱᒪᓕᕆᔩᑦ, 

ᐋᓐᓂᐊᖅᑕᐃᓕᒪᔪᓕᕆᔩᑦ ᑎᒥᒥᒍᑦ ᐊᔪᕐᓂᖃᖅᑐᓂᒃ ᐃᑲᔪᖅᑏᑦ ᒫᓐᓇ ᐊᒥᒐᑦᓯᐊᒻᒪᕆᖕᒪᑕ ᑭᓯᐊᓂ 

ᐱᓕᕆᐊᕆᔭᕗᑦ ᒫᓐᓇ ᑕᒪᒃᑯᐊ ᐃᓃᑦ ᑕᒡᕘᓇ ᓄᑖᖅ ᓴᖅᑭᑕᐅᔪᖅ ᐃᓱᒪᓕᕆᓂᐅᑉ ᒥᒃᓵᓄᑦ ᐃᓃᑦ 

ᓴᖅᑭᓐᓂᐊᖅᑐᑦ. ᑕᐃᒃᑯᐊ ᒫᓐᓇ ᑕᑕᑎᕋᓱᒃᑕᕗᑦ ᐊᒻᒪ ᐱᓕᕆᐊᕆᑉᓗᑎᒍᑦ ᖃᓄᖅ ᑕᒪᒃᑯᐊ ᐱᓕᕆᐊᕆᑉᓗᑎᒍᑦ 

ᑕᒪᒃᑯᐊ ᐱᓕᕆᐊᕆᓂᐊᕐᒪᖔᑦᑎᒍᑦ. ᑐᑭᖃᑦᓯᐊᖅᑐᒃᑯᑦ, ᒥᒃᓯᖃᑦᓯᐊᖅᑐᒃᑯᑦ ᑕᒪᒃᑯᐊ ᐃᓃᑦ ᐃᓗᓪᓕᕆᐊᖃᕋᑉᑎᒍᑦ 

ᐊᒻᒪ ᑲᔪᓯᑦᓯᐊᕆᐊᖃᖅᖢᑎᒍᑦ ᑖᓐᓇ ᓄᑖᖅ ᑲᑎᒪᔨᐅᖃᑎᒪ ᐊᐱᖅᑯᑎᒋᔭᖓ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ ᐊᒻᒪ ᖁᔭᓐᓇᒦᒃ ᒥᓂᔅᑕᐅᑉ ᑭᐅᑦᓯᐊᕐᒫᖓ ᑭᓯᐊᓂ ᐊᑕᐅᓯᕐᒥᒃ ᐃᓄᖕᒥᒃ 

ᐅᖃᐅᓯᖃᓐᖏᓐᓇᑦᑕ. ᑖᓐᓇ ᐃᓕᖅᑯᓯᐅᔪᖅ, system, ᐃᓂᓪᓚᑦᑎᐊᕆᐊᖃᕐᓂᕆᔭᖓ ᒫᓐᓇ 

ᐃᓂᓪᓚᒃᓴᖅᑕᐅᔭᕆᐊᖃᕐᒪᑦ ᑕᐃᓐᓇ ᐅᖃᐅᓯᕆᔭᕋ ᐱᓕᕆᖃᑎᕆᓪᓗᒍ ᓇᔭᓐᖑᐊᑉ ᐊᖓᔪᖅᑳᖓ 

ᐃᑲᔪᖅᑕᐅᓚᐅᖅᑐᖅ.  

 

(ᑐᓵᔨᑎᒍᑦ) ᐃᓱᒪᓕᕆᓂᐅᑉ ᒥᒃᓵᓄᑦ ᑐᕌᖓᔪᓂᒃ ᐊᐱᖅᑯᑎᖃᖅᑐᖓ ᖃᓄᐃᑦᑐᓪᓗ ᐃᑲᔪᖅᓲᑏᑦ ᐱᑕᖃᕐᒪᖔᑦ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᐱᓕᕆᓯᒪᔭᖓ ᐅᓪᓗᒥᒧᑦ ᑎᑭᖦᖢᒍ. ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ 

ᑕᐃᓐᓇ ᐅᐱᕐᖔᖅ ᐊᓂᒍᖅᑎᑕᐅᓚᐅᖅᑎᓪᓗᒍ ᐊᑐᓕᖅᑎᓯᒪᓐᖏᑦᑐᖅ ᓱᓕ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᖃᓄᐃᓕᐅᕆᐊᖃᕐᓂᐊᕐᒪᖔᑦ ᑖᓐᓇ ᓄᑖᖅ ᒪᓕᒐᕐᔪᐊᖅ 

ᐊᑐᓕᖅᑎᑦᑎᒋᐊᓚᐅᓐᖏᓐᓂᖓᓂᒃ ᐊᒻᒪᓗ ᖃᖓ ᐊᑐᓕᖅᑎᑕᐅᕙᓪᓕᐊᓂᐊᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑐᓴᕐᓂᕐᓗᖅᑲᐅᓐᓂᕋᒪ ᐃᑲᔪᖅᑕᐅᓚᐅᓐᖏᑦᑐᒥᒡᓕ ᑐᓴᖅᑲᐅᒐᒪ. ᖁᕕᐊᓇᖅ 

ᐃᑲᔪᖅᑕᐅᓚᐅᕐᓂᖅᐸᑦ. ᐅᖃᖅᑎᑦᓯᔨ, ᑖᒻᓇ ᐅᖃᐅᓯᕆᓚᐅᕋᑉᑎᒍᑦ ᐅᑭᐅᖅ ᑲᑎᒪᔾᔪᑎᒋᑉᓗᑎᒍᑦ ᑖᒻᓇ 

ᒪᓕᒐᖅᑖᓵᖅ ᓄᑖᖅ ᑕᒪᑐᒧᖓ ᐃᓱᒪᓕᕆᓂᐅᑉ ᒥᒃᓵᓄᑦ ᑐᕌᖓᔪᖅ. ᑕᒪᒃᑯᐊ ᐃᓗᓕᖏᑦ ᐊᒥᓲᖕᒪᑕ, 

ᐋᖅᑭᒃᐸᓪᓕᐊᓂᖏᓐᓂᒃ ᐃᕕᖅᑎᑉᐸᓪᓕᐊᓂᖏᓐᓂᒃ, ᑐᑭᓯᓇᖅᓯᕙᓪᓕᐊᓂᖏᓐᓂᒡᓗ ᒪᓕᒡᓗᒋᑦ ᑖᑉᑯᐊ 

ᐊᑐᓕᖅᑕᐅᕙᓪᓕᐊᖑᔭᕐᓂᐊᕐᒪᑕ ᑕᒡᕙᓂ ᐅᑭᐅᑉ ᐃᓗᐊᓂ.  

 

ᐅᖃᖅᑎᑦᓯᔨ, ᐅᓇ ᐅᑉᓗᖅ ᑎᑭᑉᐸᑦ ᐊᑐᓕᕐᓂᐊᖅᑑᕐᓂᖅ ᐊᔪᖅᑐᖓ ᑭᓯᐊᓂ ᐃᓂᓪᓚᒃᐸᓪᓕᐊᓂᖏᑦ ᒪᓕᒡᓗᒋᑦ 

ᑕᒪᒃᑯᐊ ᓴᖅᑭᑉᐸᓪᓕᐊᓂᐊᖅᑐᑦ ᐃᓗᐊᓂ ᐊᑐᒐᒃᓴᐃᑦ ᑕᒪᑐᒪ ᐃᓱᒪᓕᕆᓂᐅᑉ ᒥᒃᓵᓄᑦ ᐊᑐᒐᓕᐊᕆᓚᐅᖅᑕᕗᑦ 

ᐅᐱᕐᖔᖅ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 1417 - 5(2): ᐋᓐᓂᐊᓯᐅᖅᑎᑭᓗᐊᕐᓂᖏᑦ ᓄᓇᕗᑦ ᓄᓇᓕᖏᓐᓂ (ᕿᓐᖑᖅ) 

 

ᕿᓐᖑᖅ: ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑕᐅᖃᑎᒃᑲ.  

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐅᓪᓗᒥ ᐊᐱᖅᑯᑎᒃᓴᖃᕐᕕᖃᕈᒪᕗᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᒥᒃᓵᓄᑦ.  

 

ᐅᖃᖅᑎᑦᑎᔩ, ᖃᐅᔨᒪᕗᒍᑦ ᐅᐱᕐᖔᖅ ᑕᐃᒪᓕ ᑐᕼᐊᐅᒪᓕᕋᑉᑎᒍ ᐋᓐᓂᐊᖅᑐᓕᕆᔨᒃᑯᑦ ᐃᑭᑦᑐᒻᒪᕆᐅᑎᓪᓗᒋᑦ 

ᑕᒫᓂ ᓄᓇᕗᑦᑕ ᐃᓗᐊᓂ, ᑖᒃᑯᐊᑉᓗ ᒧᓇᖅᓰᑦ ᐊᔪᕐᓇᖅᑑᑉᓗᑎᒃ ᓄᓇᓕᓐᓄᓐᖓᖃᑦᑕᕐᓂᐊᑎᓪᓗᒋᑦ. ᑕᐃᓐᓇᓗ 

ᑐᕼᐊᐅᒪᓐᓇᖅᓯᒪᒌᖅᖢᓂ ᐅᐱᕐᖔᖅ ᑖᒃᑯᐊ ᐋᓐᓂᐊᕕᐅᔪᑦ ᐅᓇᖅᓯᕋᐅᕖ ᐅᒃᑯᐊᖅᕼᐃᒪᓂᐊᖅᖢᑎᒃ, ᐊᕼᐅᐃᓪᓛᒃ 

ᐱᒋᐊᖅᓯᒪᕗᖅ ᔪᓚᐃ ᐃᓗᐊᓂ ᒥᓂᔅᑕ ᐅᖃᐅᓯᕆᒻᒪᒍ ᑖᒃᑯᐊ ᒪᕐᕈᓐᓂ ᐊᕐᕕᓂᓕᐅᔪᑦ ᐋᓐᓂᐊᕐᕖᑦ 

ᐅᒃᑯᐊᖅᕼᐃᒪᓂᐊᕐᒪᑕ. ᐃᓚᖓᓪᓗ ᑎᖅᑭᖅᕼᐃᐅᑎᓪᓗᐊᖅ ᐃᓚᖃᖅᑎᓪᓗᒍ ᐅᒃᑯᐊᖅᕼᐃᒪᓪᓗᓂ.  

 

ᐅᖃᖅᑎᑦᑎᔩ, ᒥᓂᔅᑕ ᑐᑭᕼᐃᒃᑲᐃᔪᓐᓇᖅᐸ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᖃᓄᖅ ᐃᓱᐃᓪᓕᐅᖅᓯᒪᔪᒥᒡᓘᓐᓃᑦ 

ᑖᒃᑯᐊ ᐋᓐᓂᐊᕐᕖᑦ ᐅᒃᑯᐊᖅᕼᐃᒪᑎᓪᓗᒋᑦ ᐊᐅᔭᐅᔪᖅ ᑕᐃᒻᓇᓗ ᐃᕼᐅᒪᓐᓇᓐᖏᑦᑐᖃᑉᑎᓪᓗᒍ 

ᐊᒃᓱᕈᓐᓇᖅᑐᖃᖅᑎᓪᓗᒍᓪᓘᓐᓃᑦ ᑕᐅᑐᓐᓇᖅᑐᒥᒃ ᐅᖃᕈᓐᓇᖅᐸ ᒥᓂᔅᑕ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᓐᓇ ᐅᐱᕐᖔᖅ ᐅᖃᐅᓯᕆᓵᖅᑕᖓ ᑲᑎᒪᔨᐅᖃᑎᒪ 

ᑕᐅᑐᒃᑰᖃᕋᓚᐅᕋᑦᑕᐃᓪᓛᒃ ᒪᑐᓯᒪᑦᑎᐊᕐᓂᐊᖅᑐᓂᒃ ᐋᓐᓂᐊᕐᕕᖕᓂᑦ ᐃᒻᒪᖃ ᐊᕐᕕᓂᓕᖕᓂᑦ ᓄᓇᓕᖕᓂᑦ. ᑭᓯᐊᓂ 

ᖁᕕᐊᓱᒃᐳᖓ ᑕᐃᑯᖓ ᐋᒡᒌᔅ 16-ᒧᑦ ᑎᑭᖦᖢᒍ ᒪᑐᓯᒪᔪᓪᓚᑦᑖᖅᑕᖃᓚᐅᓐᖏᑕᐃᓐᓇᖅᑐᖅ ᐋᓐᓂᐊᕐᕕᖕᓂᑦ 

ᑖᒃᑯᐊ ᐃᓐᓄᒃᑕᐃᓐᓇᐅᔪᓐᓇᖅᓯᒪᔪᑦ ᒫᓐᓇᒧᑦ ᑎᑭᖦᖢᒍ. ᐃᓚᖏᑦ ᓇᔭᓐᖑᐊᓄᑦ ᐃᖢᐊᖅᓴᐃᔨᓄᑦ 

ᐃᓐᓄᒃᑕᐅᖏᒃᑲᓗᐊᖅᖢᑎᒃ ᑭᓯᐊᓂ ᑐᐊᕕᕐᓇᖅᑐᓕᕆᔨᐅᔪᓄᑦ ᑕᒪᒃᑯᐊ ᐃᓕᓐᓂᐊᖅᓯᒪᔪᑦ ᑐᐊᕕᕐᓇᖅᑐᓕᕆᓂᕐᒧᑦ 

paramedics-ᖑᓂᕋᖅᑕᐅᕙᒃᑐᑦ.  

 

ᖃᓪᓗᓈᑉ ᓄᓇᖓᓐᓂ, ᓄᓇᒃᑰᕈᑎᑎᒍᑦ ᐃᖢᐊᖅᓴᐃᕙᒃᑐᑦ ᑐᐊᕕᕐᓇᖅᑐᑕᖃᓕᕌᖓᑦ ᑕᐃᒪᐃᓐᓇᐃᑦᑐᓂᒃ ᓄᓇᓖᑦ 

ᓇᔭᓐᖑᐊᑦᑕᖃᕈᓐᓇᖏᑦᑎᐊᒻᒪᕆᒃᑐᑦ ᐃᓐᓄᒃᑕᐅᓯᒪᑎᑦᑐᓐᓇᓚᐅᕋᑦᑎᒍ.  

 

ᐅᖃᖅᑎᑦᓯᔩ, ᑕᒪᓐᓇ ᖁᕕᐊᓇᖅᑐᖅ ᐃᓐᓄᒃᑕᐅᓯᒪᔪᐃᓐᓇᐅᔪᓐᓇᓚᐅᕐᓂᖏᑦ ᐋᓐᓂᐊᕐᕖᑦ ᐊᒻᒪ ᒫᓐᓇ ᐅᑭᐊᒃᓴᒧᑦ 

ᓵᑉᐸᓪᓕᐊᓕᖅᑎᓪᓗᑕ ᑕᐃᒃᑯᐊ ᓇᔭᓐᖑᐊᓪᓗ ᓄᖅᑲᖓᓚᐅᖅᑐᑦ ᐅᑎᖅᐸᓪᓕᐊᔪᓐᓇᕐᓂᐊᓕᖅᑎᓪᓗᒋᑦ 

ᖃᓱᕙᓪᓕᐊᓕᖅᑎᓪᓗᒍᓗ ᑕᒪᓐᓇ ᓇᔭᓐᖑᐊᑭᓪᓕᐅᕐᓂᖅ.  

 

ᐅᖃᖅᑎᑦᓯᔩ ᐅᖃᕈᓐᓇᖅᐳᖓ ᐅᓗᕆᐊᓇᖅᑐᒻᒪᕆᐊᓗᖕᒧᑦ ᐅᕗᖓ ᑎᑭᓚᐅᓐᖏᑦᑐᒍᑦ. ᐅᖃᖅᑎᑦᑎᔩ, 

ᐱᓕᕆᑦᓯᐊᕈᓐᓇᕐᓂᕆᔭᖏᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒻᒪ ᓇᔭᓐᖑᐊᑦ ᓄᓇᕗᒻᒥ ᐱᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑕᐃᑉᓱᒧᖓ ᑭᐅᑦᓯᐊᕈᓐᓇᕐᒪᑦ. ᑖᒃᑯᐊ ᓇᔭᓐᖑᐃᑦ 

ᐅᓇᖅᓰᑦ ᑖᕙᓐᖓᑦ ᓄᓇᓖᑦ ᐊᕼᐃᐊᓂ ᑎᑭᑦᑕᖅᑐᑦ ᓇᓗᓇᐃᖅᓯᒪᕗᖓ ᐊᑕᐅᓯᐊᖅᑐᖓ ᐊᑐᓕᖅᑐᑦ.  

 

(ᑐᓵᔨᑎᒍᑦ) ᐅᖃᖅᑏ, ᔪᓚᐃ 16-ᒥ ᐱᕙᓪᓕᐊᔪᒃᑰᖅᑎᑦᑎᓚᐅᕐᒪᑦ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓗᓂᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ ᑖᒃᑯᐊ ᒪᑯᓂᖓ ᐊᔾᔨᒌᓐᖏᑦᑐᓂᒃ ᐊᑐᕐᓂᐊᓚᐅᕐᒪᑕ ᑕᓚᕖᓴᒃᑯᑦ 

ᐃᓅᓕᓴᐃᖃᑦᑕᕐᓗᑎᒃ ᑎᑭᑎᑦᑎᖃᑦᑕᕐᓗᑎ ᑐᐊᕕᓐᓇᑐᓕᕆᔨᓂᓪᓗ ᐊᑐᐃᓐᓇᕈᐃᓗᑎᒃ ᑕᐃᒃᑯᓄᖓ ᒪᑐᓯᒪᔪᓄᑦ.  

 

ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᑲᔪᓯᑦᑎᐊᓚᐅᕐᒪᖔᑦ ᐅᕝᕙᓘᓐᓃᑦ ᐋᒃᑲ? ᐃᓱᒪᒋᓪᓗᒋᑦ ᐃᓅᓕᓴᖅᑕᐅᔭᕆᐊᓖᑦ 

ᓄᓇᓕᖕᓂᑦ ᒪᑐᔭᐅᓯᒪᔾᔪᑎᓖᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᑕᒪᒃᑯᐊ ᓄᓇᓕᖕᓄᑦ ᐃᑲᔪᕆᐊᖅᓯᒪᓚᐅᖅᑐᑦ ᓇᔭᓐᖑᐊᑦ 

ᐊᒻᒪ, ᐅᓇᑕᖅᑐᒃᓴᐃᑦ ᑎᖕᒥᓲᖓ ᖁᓚᐅᑦᑐᐊᓘᓕᕐᒪᑦ, ᓇᔭᓐᖑᐊᓂᖅᑲᐃ ᐊᒡᔭᖅᓯᔪᖓᐃᑦ?  



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᑕᐃᒃᑯᐊ ᑎᑭᑦᑕᕆᐊᖃᓚᐅᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᐃᑲᔪᖅᑐ ᖁᔭᒋᔭᕗᑦ 

ᐱᕚᓪᓕᕈᑎᒻᒪᕆᐊᓘᓚᐅᖅᑐᑦ ᓄᓇᓕᓐᓂᑦ. ᐅᕙᓐᓂᓪᓘᓐᓃᑦ ᑐᓵᔪᓐᓃᕋᒪ.  

 

>>ᐃᒡᓚᖅᑐᑦ 

 

ᐱᔮᕆᓐᖏᓚᖓ ᖁᓚᐅᑕᐅᓯᒪᔪᐊᓘᓕᕋᑦᑕ ᖃᓄᐃᔾᔮᔪᒃᓴᐅᓐᖏᓚᒍᑦ ᐅᓇᑕᖅᑐᒃᓴᐃᑦ ᑎᖕᒥᓲᖏᑦ ᒫᓐᓇ 

ᐊᔪᕈᓐᓃᓵᖅᑎᓪᓗᒋᑦ ᑕᒫᓂ ᑲᐃᕙᑕᐅᑐᐃᓐᓇᓕᕋᑉᑕ.  

 

ᐅᖃᖅᑎᑦᓯᔩ ᐱᒋᐊᒃᑲᓐᓂᕐᓚᖓ, ᑕᐃᒃᑯᐊ ᑎᑭᑦᑐᓐᓇᓚᐅᖅᑐᓂᓛᒃ ᓇᔭᓐᖑᐊᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ 

ᐃᖢᐊᖅᓴᐃᔨᐅᕙᒃᑐᑦ ᐃᑲᔪᖅᐸᒃᑐᓪᓗ ᐋᓐᓂᖅᓯᒪᔪᓂᒃ, ᖁᔭᒋᔭᕗᑦ ᐊᖏᔪᒥᒃ ᑖᒃᑯᐊ ᓄᓇᓕᖕᓂᑦ 

ᐊᔪᓐᓇᖅᑐᒃᑰᒃᑲᓐᓂᕋᔭᓚᐅᖅᑐᑦ ᐃᑲᔪᖅᑕᐅᑦᓯᐊᕈᓐᓇᓚᐅᕐᒪᑕ.  

 

ᐅᖃᖅᑎᑦᑎᔩ, ᑕᒪᓐᓇ ᐃᑲᔪᓐᓂᖃᓚᐅᖅᑐᖅ ᑕᐃᒪᐃᓐᓇᐃᑦᑐᒃᑰᓚᐅᖅᓯᒪᓐᖏᒻᓇᑦᑕ ᐊᒥᒐᖅᓯᓪᓚᑦᑖᕐᓗᑕ ᑕᐃᒪᓐᓇ 

ᓇᔭᓐᖑᐊᕐᓂᑦ ᐊᒻᒪᓗ ᐋᓐᓂᐊᕕᓐᓂ ᐱᓕᕆᔪᒃᓴᓂᒃ. ᐃᑲᔪᑦᑎᑦᓯᐊᓚᐅᖅᑐᖅ ᑕᒪᓐᓇ ᐊᒻᒪ ᐅᖃᕈᓐᓇᖅᐳᖓ 

ᐅᖃᓗᒋᐊᖃᕌᖓᑦᑕ ᐊᓯᖏᓐᓄᑦ ᐋᓐᓂᐊᕕᕐᓄᑦ ᐋᓐᓂᐊᕕᔾᔪᐊᓄᕐᓘᓐᓃᑦ ᐅᖃᓘᑎᑎᒍᑦ ᐅᕝᕙᓘᓐᓃᑦ 

ᑕᐅᑐᖃᑎᒌᒃᖢᑎᒃ ᑕᒪᓐᓇ ᐃᑲᔪᕐᓂᖃᑦᓯᐊᓚᐅᖅᑐᖅ ᐊᐅᓪᓛᑦᓯᐊᓚᐅᖅᑐᖅ ᑕᕝᕙᓂ ᓄᓇᕗᑦ ᐃᓗᐊᓂ.  

 

ᐅᖃᖅᑎᑦᓯᔩ, ᑕᐃᒃᑯᐊ ᑕᑯᔭᐅᔭᕆᐊᖃᖅᑐᑦ ᑕᒪᕐᒥᒃ ᑕᑯᔭᐅᔪᓐᓇᖅᓯᓚᐅᖅᑐᐃᓐᓇᐃᑦ ᐊᒻᒪ 

ᐃᑲᔪᖅᑕᐅᔪᑕᕆᐊᖃᕌᖓᑕ ᐊᔪᕐᓇᖏᑦᑕᕌᖓᑦ ᑕᐃᒃᑯᖓ ᓄᓇᓕᖕᓄᑦ ᐊᐅᓪᓚᐃᖃᑦᑕᓚᐅᖅᑐᒍᑦ ᐊᒻᒪ 

ᖁᕕᐊᓱᒃᐳᖓᑦᑕᐅᖅ ᑕᒪᓐᓇ ᑐᐊᕕᕐᓇᖅᑐᒃᑯᑦ ᐊᐅᓪᓚᐃᖃᑦᑕᕐᓂᖅ ᑎᖕᒥᓲᒃᑯᑦ ᐊᔾᔭᖅᓴᐃᖃᑦᑕᕐᓂᖅ 

ᐊᐃᒃᖠᖃᑦᑕᕐᓂᕐᓗ ᐋᓐᓂᐊᓗᐊᖅᑐᓂᒃ ᑐᐊᕕᕐᓇᖅᑐᑎᒍᑦ ᑎᖕᒥᓲᑎᒍᑦ ᑕᒪᓐᓇ ᑲᔪᓯᑦᓯᐊᓚᐅᕐᒥᒻᒪᑦ ᐅᖃᖅᑎᑦᓯᔩᑦ. 

ᖁᔭᓐᓇᒦᒃ ᓂᓪᓕᑎᑉᓇᒻᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᑕᐃᓐᓇ ᒥᓂᔅᑕ ᐅᖃᐅᕼᐃᕆᔭᖓ ᐅᐱᓐᖔᖅ ᑐᕼᐊᐅᒪᓐᓂᓕᖅᑎᒡᓗᒍ 

ᐅᓇᖅᓯ ᐋᓐᓂᐊᕐᕖᑦ ᐃᓚᖏᑦ ᐅᒃᑯᐊᖅᕼᐃᒪᓂᐊᕐᒪᑕ ᕼᐊᐱᓐᓇᓚᐅᐱᓪᓚᒃᑲᓗᐊᖅᕼᐅᓂ ᐊᑐᖅᕼᐃᒪᓕᕐᒥᒐᒥ ᒫᓐᓇ 

ᐊᓂᒍᖅᓯᒪᓕᕐᒥᒻᒪᑦ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᕆᔭᐅᔪᖅ ᔪᓚᐃ 16-ᖑᑎᓪᓗᒍ ᐱᕙᓪᓕᐊᔪᓄᑦ ᐅᖃᐅᓯᖓ ᓇᓗᓇᐃᖅᓯᔪᒻᒥᒻᒪᑦ 

ᐋᓐᓂᐊᖅᑕᐃᓕᓕᕆᔨᒃᑯᒡᒎᖅ ᓄᑖᒥᒃ ᑳᓐᑐᓛᒡᒍᑎᖃᓕᕐᒥᒻᒪᑕ Bayshore-ᑯᓐᓄᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ. 

ᐋᓐᓂᐊᓯᐅᖅᑎᖃᖅᑎᑦᑎᖃᑦᑕᕐᓂᐊᕐᓗᑎᒃ ᐊᒻᒪ ᐃᕐᓂᓱᔅᓰᔨᖃᖃᑦᑕᕐᓂᐊᕐᓗᑎᒃ ᓄᓇᕗᒻᒧᑦ.  

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᕆᕙ ᖃᑦᑎᑦ ᐋᓐᓂᐊᓲᖅᑏᑦ ᓇᔭᓐᖑᐊᑦ ᐊᒻᒪᑦᑕᐅᖅ ᐃᕐᓂᓱᔅᓰᔩᑦ ᑕᕝᕙᓐᖓᑦ 

Bayshore-ᑯᓐᓂᒥᐅᑕᕐᓂᒃ ᓄᓇᕗᒻᒨᓂᕐᒪᖔᑕ ᐃᖅᑲᓇᐃᔭᕆᐊᖅᑐᑎᑦ ᒫᓐᓇ ᐊᐅᔭᐅᓚᐅᖅᑐᖅ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇ ᓱᓕ ᑲᔪᓯᖕᒪᑦ ᓇᔭᓐᖑᐊᓂᒃ 

ᑎᑭᑎᑦᓯᖃᑦᑕᕐᓂᖅ ᑕᒪᓐᓇ ᓱᓕ ᐃᓱᓕᓐᖏᒻᒪᑦ. ᑕᐃᒃᑯᐊ ᓇᔭᓐᖑᐊᓂ ᕿᓂᖅᑏᑦ ᐱᓕᕆᖃᑎᒋᒐᑉᑎᒍ ᓱᓕ 

ᑕᒪᑐᒧᖓ. ᑕᒪᓐᓇ ᓈᓴᐅᑦ ᐊᓯᔾᔨᐸᓪᓕᐊᒻᒪᑦ ᓱᓕ ᐊᓯᔾᔨᐸᓪᓕᐊᔪᓐᓃᖅᐸᑦ.  

 

ᐅᖃᖅᑎᑦᑎᔩ ᑕᐃᒃᑯᐊ ᓈᓴᐅᑎᑦ ᐊᑐᐃᓐᓇᕈᓐᓇᖅᑎᑦᑐᓐᓇᕐᓂᐊᖅᑕᒃᑲ ᑭᓯᐊᓂ ᒫᓐᓇ ᓱᓕ ᑕᒪᓐᓇ ᐊᖅᑯᑉ 

ᐊᑐᕋᑦᑎᒍ ᓇᔭᓐᖑᐊᓂᒃ ᑎᑭᑎᑦᓯᖃᑦᑕᖅᖢᑕ ᑕᐃᒃᑯᐊ Bayshore-ᑯᑦ ᐅᖃᐅᓯᕆᔭᖏᑦ ᐊᑐᖅᖢᑎᒍᑦ ᑕᒪᓐᓇ 

ᑲᑦᑐᕐᔫᒥᑉᐸᑦ ᓈᓴᐅᑎᖏᓪᓗ ᐊᔪᕐᓇᕈᓐᓃᖅᐸᑕ ᓴᖅᑭᓐᓂᐊᖅᐸᕗᖓ ᑲᑎᒪᕕᐅᑉ ᐃᓗᐊᓄᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ. 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᕐᒧᑦ ᒥᔅᑕ ᓇᑦᓯᖅ. 

 

ᐊᐱᖅᑯᑦ 1418 - 5(2): ᓴᓪᓕᓂ ᑐᒃᑐᐃᑦ ᖃᑦᑎᐅᓂᖏᓐᓄᑦ ᖃᐅᔨᓴᐃᓂᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ, ᐅᑉᓛᒃᑰᖅᐸᒃᑲ ᓄᓇᖅᑲᑎᒃᑲ ᓇᐅᔮᕐᒥᐅᑕᐃᓪᓗ.  

 

ᐅᓪᓗᒥ ᐅᖃᖅᑎ ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑐᖓ ᐊᐱᖅᓱᒐᓛᓐᓂᐊᕋᒃᑯ.  

 

ᑕᐃᒪ ᐅᑭᐊᒃᓴᖅᑐᐊᓐᓅᓕᕐᒥᖕᒪᑦ ᑐᑦᑐᓕᐊᕋᔪᕈᓘᔭᖃᑦᑕᓕᖅᓱᑎᒡᓗ ᑕᐃᑲᓂ ᓴᓪᓕᒥ ᑐᓴᕐᓇᖃᑦᑕᕐᒪᑦ 

ᑐᑦᑐᑭᑦᑑᖂᓕᖅᑐᒍᓪᓕ ᐊᒻᒪ ᐃᓚᖏᑦ ᑐᒃᑐᖃᕈᓘᔭᖅᑐᒍᑦ ᓱᓕ ᑐᒃᑐᓕᐊᓘᔪᒍᑦ ᓱᓖᓛᕈᓘᔭᖅᓗᑎᒃ 

ᑕᐃᒪᐃᓘᖅᐸᖕᒪᑕ ᑕᐃᑲᓂᓗ ᑕᑲᓇᓂ ᓴᓪᓕᒥ ᕿᑭᖅᑕᕐᒥ ᑐᒃᑐᖏᑦ ᓈᓴᖅᑕᐅᓇᓵᓕᕐᒪᑕ.  

 

ᐸᕐᓇᓯᒪᒐᓚᓐᖏᓚᖃᐃᑦ ᑖᔅᓱᒪ ᐱᓕᕆᕝᕕᖓ ᑐᒃᑐᐃᑦ ᑕᑲᓇᓂ ᓴᓪᓕᓂᑦ ᓈᓴᖅᑕᐅᓂᒃᓴᖓᓐᓂ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐊᕙᑎᓕᕆᔨᒃᑯᓐᓄᑦ ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᑖᒃᑯᐊ ᕿᑭᖅᑕᓂ ᑐᒃᑐᑦ 2019-ᖑᑎᓪᓗᒍ 

ᓈᕼᐊᖅᑕᐅᓚᐅᕐᒪᑕ ᑖᒃᑯᐊ ᐊᒥᕼᐅᓂᖏᑦ ᐅᓐᓂᕐᓗᐊᖏᖦᖢᑎᒃ 2017-ᒥ ᓈᕼᐊᖅᑕᐅᓚᐅᕐᒪᑕ 

ᒥᑭᖦᖠᒐᔮᒃᑲᓗᐊᖅᖢᑎᒃ ᒫᓐᓇ ᖃᑯᒍ ᓈᕼᐊᖅᑕᐅᑲᓐᓂᕋᔭᕐᒪᖔᑕ ᐃᓱᒪᓕᐅᖅᓯᒪᓐᖏᑦᑐᒍᑦ ᐅᖃᖅᑎ. ᑖᓐᓇ 

ᐱᔾᔪᑎᒋᓗᐊᖅᖢᒍ ᐅᑭᐅᒃ ᐊᑕᐅᕼᐃᖅ ᑖᒃᑯᐊ ᑐᒃᑐᑦ ᓈᕼᐊᖅᑕᐅᓪᓗᐊᕋᔭᕐᒪᑕ ᑖᒃᑯᐊ ᐱᓕᕆᔩᑦ ᐊᕙᑎᓕᕆᔩᑦ 

ᐱᓕᕆᔩᑦ ᓈᕼᐊᐃᒐᔭᖅᑐᓂᑦ ᖃᐅᔨᒪᔫᓂᑦ ᑖᒃᑯᐊ ᖃᑉᓗᓈᑐᑦ biologist ᐊᒥᒐᖅᑕᕐᒪᑕ ᑖᒻᓇ ᐱᔾᔪᑕᐅᒃᖢᓂ 

ᐅᑭᐅᖅ ᐊᑕᐅᕼᐃᖅ ᑐᒃᑑᑉ ᑖᒃᑯᐊ ᐆᑦᑐᕋᐅᑎᒋᑉᓗᒍ ᖃᒪᓂᕐᔪᐊᖑᒃᐸᑦ beverly-ᐅᒃᐸᑦ ᕿᑭᖅᑖᓘᒃᐸᑦ ᑖᒃᑯᐊ 

ᐊᑕᐅᕼᐃᔾᔪᐊᒻᒥᑦ ᐊᔪᓐᖏᑕᕋᑉᑕ ᑖᒻᓇ ᐱᔾᔪᑕᐅᓗᐊᖅᖢᓂ. ᒪᓐᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᑕᒪᑐᒥᖓ ᑐᑭᕼᐃᐊᔪᖓ ᐅᖃᐅᓯᕆᔭᖓᑕ ᒥᓂᔅᑑᑉ ᑭᓯᐊᓂ ᑭᐅᔾᔪᑎᒃᓴᖃᑦᑕᕆᐊᖃᕋᑦᑕ ᐅᕙᒍᑦ 

ᐊᐱᖅᓱᖅᑕᐅᓕᕌᖓᑦᑕ ᒫᓐᓇᒐᓚᒃᑯᑦ ᐸᕐᓇᒃᓯᒪᔫᔭᓐᖏᒻᒪᑦ ᑖᒃᑯᐊ ᑐᒃᑐᐃᑦ ᑕᑲᓇᓂ ᓴᓪᓕᒥᑦ 

ᓈᓴᖅᑕᐅᓂᕆᓇᔭᖅᑕᖓᓐᓂ ᐃᓱᒫᓗᕈᓘᔭᓪᓚᕆᖕᒪᑕ ᐃᓚᖏᑦ ᐃᓚᖏᓪᓕ ᐃᓱᒫᓗᓐᖏᓐᓂᖅᓴᐅᖃᑦᑕᖅᖢᑎᒃ 

ᓇᓗᓇᐃᑦᑎᐊᖅᑐᒥᒃ ᐱᔭᕆᐊᖃᕋᓗᐊᖃᑦᑕ ᖃᐅᔨᒪᓪᓚᕆᓪᓗᑕ ᑐᒃᑐᐃᑦ ᖃᓄᐃᓐᓂᖏᓐᓂᒃ.  

 

ᐃᓄᐃᓴᒃᓯᕙᓪᓕᐊᔪᕕᓂᐅᓂᕋᕐᒪᒋᑦ ᓈᓴᖅᑕᐅᓯᒪᖅᑳᖅᑎᓪᓗᒋᑦ 2017 ᐊᒻᒪ 2019-ᖑᓕᖅᑎᓪᓗᒍ 2017-

ᖑᓚᐅᖅᑐᓂ 2019-ᖑᓕᖅᑐᐃᑦ ᐃᓄᐃᓴᔅᓯᕚᓪᓕᖅᓯᒪᓐᓂᕋᖅᑕᐅᖕᒪᑕ. ᐅᓪᓗᒥᓗ 2021-ᖑᓕᖅᖢᓂ 

ᐸᕐᓇᓯᒪᕙᓗᒃᑑᔮᕋᑎᓪᓗ. ᑕᐃᒪᓕᑭᐊᖅ ᖃᖓ ᓂᕆᐅᒐᓚᕋᔭᖅᐸᖅᑲᐃ ᓴᓪᓕᕐᒥᐅᑕᐃᑦ ᑐᒃᑐᖏᑦ 

ᓈᓴᖅᑕᐅᓂᕆᓇᔭᖅᑕᖏᓐᓂᒃ?  

 

ᐃᒃᓯᒋᔮᓘᖃᑦᑕᕐᒪᑕ ᓇᒥᓗᒃᑖᖅ ᑐᒃᑐᕗᑦ ᑕᑲᓇᓂ ᖁᐃᓂᔫᑕᐅᒻᒪᑕ ᓂᐅᕕᕈᓘᔭᖅᐸᒃᖢᑎᒡᓗ ᑐᒃᑐᕗᑦ 

ᐱᓪᓚᕆᐊᓗᒋᒐᑦᑎᒍ ᓄᖑᑐᐃᓐᓇᖁᓐᖏᒃᑲᓗᐊᕋᑦᑎᒍ ᐃᓚᐃᑎᒍᓂᓛᒃ ᐃᓛᒃ ᑕᒪᑦᑕᑦᑎᐊᖅ ᓇᓗᓇᓐᖏᑦᑐᖅ 

ᑕᒪᑦᑕᓕᒫᖅ ᓄᖑᖁᓐᖏᓐᓇᑦᑎᒍ ᑐᒃᑐᐃᑦ ᓄᖑᑐᐃᓐᓇᖁᓐᖏᓇᑦᑎᒍᓂᓛᒃ.  

 

ᖃᖓᓕᑭᐊᖅ ᑕᐃᒪ ᓂᕆᐅᒐᔭᖅᑑᔭᖅᐸᑦ ᑕᑲᓇᓂ ᓈᓴᖅᑕᐅᓂᕆᓇᔭᖅᑕᖓᓐᓂᒃ ᑕᐃᒃᑯᐊ Bluenose, Beverly, 

ᖃᒪᓂᕐᔪᐊᖅ ᑕᒪᒃᑯᐊ ᐱᓕᕆᐊᖑᓚᐅᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᐅᖅᑎ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, ᑖᓐᓇ ᒫᓐᓇ ᑎᑭᖦᖢᒍ ᖃᑯᒍᑦ ᕼᐊᓪᓕᖅ ᑐᒃᑐᖏᑦ 

ᓈᕼᐊᖅᑕᐅᓂᐊᕐᒪᖔᑕ ᖃᐅᔨᒪᓐᖏᑦᑐᒍᑦ ᑭᕼᐃᐊᓂ ᐅᖃᖅᑐᓪᓘᐊᖅᑐᖓ 1,600-ᓂᒃ ᑐᒃᑐᓂᒃ 

ᐊᔪᓐᖏᓚᐅᖅᕼᐃᒪᖕᒪᑕ 2017-ᒥᑦ ᓈᕼᐊᖅᑕᐅᖕᒪᑕ ᒥᒃᖠᕙᓪᓕᐊᒻᒪᑕ 1,000-ᒧᑦ ᑐᒃᑐᓂᒃ ᐊᔪᓐᖏᒃᖢᑎᒃ 1,000-

ᒧᑦ ᐃᓕᔭᐅᓚᐅᕐᒪᑦ ᑖᓐᓇ ᓇᕼᐊᒃᑕᐅᑲᓐᓂᕐᒪ ᑖᓐᓇ ᑐᒃᑐᑦ ᐊᒥᕼᐊᓂᖏᑦ ᕼᐅᓐᓂᕋᓗᐊᖅᑐᑎᑦ 

ᕼᐅᓐᓂᓗᐊᓐᖏᒻᒪᑕ 1,000-ᖑᒻᒪᑕ ᒫᓐᓇᒧᑦ ᐅᓪᓗᒥᒧᑦ ᑎᑭᓪᓗᒍ. ᑖᓐᓇ ᒪᓕᒐᓕᐅᖅᑎ ᐅᖃᐅᑎᔫᓗᐊᖅᑕᕋ 

ᒫᓐᓇᒧᑦ ᑎᑭᓪᓗᒍ ᖃᐅᔨᒪᓐᖏᑦᑐᒍᑦ ᖃᑯᑦ ᓈᕼᐊᖅᑕᐅᑲᓐᓂᕋᔭᕐᒪᖔᑕ ᑖᓐᓇ ᐆᑦᑐᕋᐅᑎᒋᓗᒍ ᑖᒃᑯᐊ 

ᓈᕼᐊᐅᑎᖏᑦ ᐊᒥᕼᐆᓂᖏᑦ ᑲᑖᓪᓚᕋᔭᓐᖏᒻᒪᑕ ᑕᐃᒪ ᓈᕼᐊᕋᔭᖅᐸᕗᑦ ᑖᓐᓇ ᑲᑕᑉᐸᓪᓕᐊᕋᐅᔭᖅᖢᑎᒃ 

ᕼᐅᓐᓂᓗᐊᖅᑕᖏᖦᖢᑎᒃ ᒫᓐᓇ ᑎᐊ’ᓇ ᐱᖕᒪᑕ ᑕᐃᑲᓂ. ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᓪᓗ ᒥᓂᔅᑕ. ᑕᐃᒪᓕ ᖃᓄᐃᓕᐅᕋᔭᓕᖅᐸᔭᓕᑭᐊᖅ ᑕᒪᒃᑯᐊ ᐊᖑᓇᓱᑦᑏᑦ 

ᐅᑯᐊ ᑐᒃᑑᑎᕗ ᐃᓱᒫᓗᒋᒻᒪᕆᓕᕋᑉᑎᒍ ᖃᐅᔨᒪᓪᓚᕆᒋᐊᖃᕋᓗᐊᕋᑦᑕ ᐅᓄᖅᑑᓂᖏᓐᓂᒃ, 

ᐃᓄᐃᓴᔅᓯᕙᔾᓪᓕᐊᓂᖏᓐᓂᒃ ᑐᑭᓯᔪᒪᓪᓚᕆᒃᑲᓗᐊᕋᑦᑖᓛᓕᖅᐸᑕ ᐊᐅᓚᔾᔭᕆᐊᕋᔭᖅᐸᖃᐃ? ᐅᖃᖅᑎ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪᑦᓇ ᐅᖃᖅᑎ. ᐄ, ᑖᓐᓇ ᐃᓛᒃ ᑕᑯᒋᐊᕋᔭᖅᑕᕗᑦ ᑖᒃᑯᐊ ᑐᒃᑐᑦ ᕼᐊᓪᓕᕐᒥᐅᑦ 

ᐃᕼᐅᒫᓗᓗᐊᕐᓂᖅᐸᑕ ᑖᒃᑯᐊ ᑐᒃᑐᖁᑎᖏᑦ ᐊᒥᕼᐅᓐᖏᓂᖅᕼᐊᐅᕙᓪᓕᐊᔪᐊᖅᑑᔮᕐᓂᖅᐸᑕ ᑖᓐᓇ 

ᑕᑯᒋᐊᖅᑑᓪᓗᐊᕋᔭᖅᑕᕗᑦ. ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᑉᐱᓇᖅᑐᖅ ᒪᓕᒐᓕᐅᖅᑎ ᐊᒥᑦᑐᕐᒧᑦ ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 1419 - 5(2): ᐃᓄᒃᓯᐅᑎᑦ ᐸᖅᑭᔭᐅᕝᕕᓐᓂ (ᖃᐃᕐᓂᖅ) 

 

ᖃᐃᕐᓂᖅ: ᐅᓪᓛᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ ᐅᓪᓛᓴᒃᑯᑦ. ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᓐᓂᐊᖃᖅᑕᕋᑦᑕᐅᖅ 

ᐋᓐᓂᐊᖃᑦᑕᐃᓕᔨᒃᑯᑦ ᒥᓂᔅᑐᖓᓄᑦ, ᐅᓪᓛᖑᔪᖅ ᐊᐱᖅᓱᐊᓚᓪᓚᑦᑎᒃ. 

  

ᐅᖃᖅᑏ, ᑕᐃᒪᓕ ᐆᒥᖓ ᐱᔾᔪᑎᖃᖅᐳᖓ. ᑕᐃᒪ ᐃᒡᓗᓕᖕᒥᑦ ᐃᓱᒫᓘᑕᐅᔪᒥᑦ ᓴᖅᑭᑕᐅᔪᖃᓚᐅᕐᒪᑦ, ᑕᑉᐱᑲᓂ 

ᑕᐃᒪ ᑕᒪᒃᑯᓂᖓ ᐊᔪᓗᐊᖅᑐᓄᑦ, ᐃᓛᒃ ᑎᒥᖏᑦᑎᒍᑦ ᐊᔪᕈᑎᓕᖕᓂᒃ ᑕᑉᐱᑲᓂ ᐸᖅᑭᕝᕕᑦᑕᖃᕐᒪᑦ, 

ᐸᖅᑭᔭᐅᖏᓐᓇᕆᐊᖃᖅᑐᓄᑦ ᐃᓂᐅᔪᒥᒃ. 

 

ᑕᐃᒪᓕ ᐅᓇ, ᒥᒃᓯᖃᔾᔮᖏᑦᑑᒐᓗᐊᖅ ᐃᒪᓐᓇ, ᓄᓇᕘᒥᐅᑕᕐᒥᑦ ᑕᑉᐱᑲᓃᑦᑐᖃᕐᒪᑦ ᓄᓇᕘᒥᓐᖔᖅᓯᒪᔪᒥᑦ. 

ᐃᕐᓂᖏᓪᓗ ᑕᑯᔭᖅᑐᕋᓗᐊᕋᒥᒃ ᐊᖓᔪᖅᑳᖓᓂ, ᓂᕆᓂᐊᖅᑕᖓᓂ ᓂᑭᒡᓚᑦᑖᒥᒃ ᓇᒃᓴᖅᖢᓂ ᐊᑖᑕᖓ, ᑭᓯᐊᓂᓕ 

ᑕᑉᐱᑯᓐᖓᕋᒥ ᐅᖃᐅᔾᔭᐅᓚᐅᕐᒪᒡᒎᖅ “ᑖᓐᓇ ᓂᕿ ᓇᑦᓴᖅᑕᐃᑦ, ᐱᓇᓱᐊᕈᓰᓐᓄᑦ ᒪᕐᕉᓐᓄᑦ 

ᖁᐊᒃᑯᕕᒻᒦᒋᐊᖃᕐᓂᐊᕐᒪᑦ” ᑖᓐᓇᒎᖅ ᐱᔾᔪᑎᖃᖅᖢᓂ ᓄᕙᒡᔪᐊᓇᕐᒧᑦ. 

 

ᒥᒃᓯᖃᔮᖏᑦᑐᖅ, ᓄᓇᕗᒻᒥᐅᑕᐅᑎᓪᓗᒋᑦ. ᑕᐃᑲᓂᓗ ᐃᓐᓇᕐᒥᒃ ᐊᔾᔭᖅᓯᓇᓱᒃᖢᑎᒃ ᓂᕆᓂᐊᖅᑕᖓᓂᑦ 

ᓂᕿᓪᓚᑦᑖᒥᒃ, ᑐᓴᖅᖢᒍ ᐊ’ᐋ. 

 

ᑕᐃᒪᓕᖃᐃ ᑖᓐᓇ ᒥᓂᔅᑐ ᓇᓗᓇᐃᖅᓯᔪᓐᓇᖅᐳᖅ, ᐊᑐᐊᒐᑦᑕᖃᖅᐹ ᑕᐃᒪᓐᓇᐃᑦᑐᒥᒃ. ᑖᒃᑯᐊ ᑕᑉᐱᑲᓂ 

ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᓂᕿᒧᑦ ᑕᐃᒪᓐᓇ ᐊᑐᐊᒐᖅᑕᖃᕐᒫᑦ? ᐱᓇᓱᐊᕈᓰᓐᓄᑦ ᒪᕐᕉᓐᓄᑦ 

ᖁᐊᖅᓰᑯᕕᒻᒦᑎᑕᐅᓗᓂ, ᑕᐃᒪᓐᓇ ᐊᑐᐊᒐᖅᑕᖃᖅᐹ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑲᒪᔨᐅᔪᖅ ᐋᓐᓂᐊᑦᑕᐃᓕᓕᕆᔨᒃᑯᓐᓄᑦ, ᒥᓂᔅᑐ ᑯᓱᒐᖅ. 

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ : ᐄ. ᐅᖃᖅᑎᑦᑎᔩ, ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑎᑎᕋᓚᐅᕐᒪᑦ ᑖᑉᓱᒪ ᒥᒃᓵᓄᑦ, ᑎᑎᖅᑲᖅᑖᕋᑉᑕ ᑕᐃᑲᓐᖓᑦ, ᐱᓕᕆᔨᕗᑦ ᑕᒪᑐᒥᖓ ᖃᐅᔨᓇᓱᓕᖅᑐᑦ ᑕᒪᓐᓇ 

ᓱᓕᒻᒪᖔᑦ ᐊᒻᒪ ᖃᓄᓪᓚᑦᑖᖅ ᑕᒪᓐᓇ ᐊᐅᓚᑕᐅᖕᒪᖔᑦ. 

 

ᖃᐅᔨᒪᔭᑐᐊᕋᓕ, ᑕᐃᒪ ᑕᒪᑐᖓ ᒥᒃᓵᓄᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ. ᐃᓚᖏᑦ ᓂᖀᑦ 

ᖃᐅᔨᓴᖅᑕᐅᔭᕆᐊᖃᓲᖑᖕᒪᑕ ᓂᕆᔭᐅᓚᐅᖏᓐᓂᖏᓐᓂᒃ. ᐆᒃᑑᑎᒋᓗᒍ, ᐊᐃᕕᕕᓃᑦ, ᐊᐃᕖᑦ ᑕᒪᒃᑯᐊ 

ᖁᐱᕐᕈᖃᓐᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᖃᑦᑕᕐᒪᑕ, ᐅᖃᖏᑎᒎᖅᑰᖅᑐᖏᒃᑯᐊ, ᑕᒪᓐᓇ 

ᖃᐅᔨᓴᖅᑕᐅᖃᑦᑕᕐᓂᐊᓕ ᖃᐅᔨᒪᔭᑐᐊᕆᑉᓗᒍ. ᐊᓯᖏᑦ ᑕᒪᒃᑯᐊ ᐃᓄᐃᑦ ᓂᕿᖁᑎᖏᑦ 

ᖃᐅᔨᓴᖅᑕᐅᔭᕆᐊᖃᕐᓂᖏᑦᑕ ᒥᒃᓵᓄᑦ, ᐊᒻᒪ ᖃᓄᖅ ᐊᑯᓂᐅᑎᒋᔪᖅ ᐱᑦᑕᐃᓕᔭᐅᔭᕆᐊᖃᕐᓂᖏᓐᓂᒡᓕ 

ᖃᐅᔨᒪᔭᖃᓐᖏᑦᑎᐊᖅᖢᖓ.  

 

ᑭᓯᐊᓂ ᐅᖃᐅᑎᔪᓐᓇᖅᐸᕋ ᑲᑎᒪᔨᐅᖃᑎᒐ, ᒫᓐᓇ ᑕᐃᒃᑯᐊ ᑕᒪᑐᒪ ᒥᒃᓵᓄᑦ ᑎᑎᕋᕈᑎᒋᓚᐅᕐᒪᒍ. 

ᖃᐅᔨᓇᓱᑦᑕᕗᑦ ᑕᒪᓐᓇ ᓱᓕᔫᓐᓂᕐᒪᖔᑦ ᐊᒻᒪ ᑕᐃᑲᖓᑦ ᓲ ᑕᐃᒪᓐᓚᐃᑦᑐᕕᓂᐅᓐᓂᕐᒪᖔᑕ. ᒫᓐᓇ 

ᐱᓕᕆᐊᕆᔭᕗᑦ ᑎᑎᕋᕈᓯᕆᓚᐅᖅᑕᐃᑦ ᒪᓕᒃᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭ23ᓇᒦᒡᓗ ᒥᓂᔅᑐ, ᑖᔅᓱᒥᖓ ᑕᑯᒋᐊᒃᑲᓐᓂᕈᓐᓇᕐᓂᐊᓕᕐᒪᑦ. ᐃᓛᒃ, ᑕᒪᓐᓇ. 

ᓱᓕᔪᑦ ᑕᐃᒃᑯᐊ, ᓂᕿᑯᑎᑦᑎᓐᓂᒃ ᖃᐅᔨᒪᒐᑦᑕ, ᓱᓕᔪᖅ ᑕᒪᓐᓇ. ᐃᓐᓇᐅᓪᓗᑎᒡᓗ ᑕᐃᒃᑯᐊ.  

ᑕᐃᒪᓐᖓᑦ ᑕᕝᕗᖓᕋᒪ ᐃᓐᓇᕐᓂᑦ ᑭᒡᒐᖅᑐᐃᓪᓚᑦᑖᕋᓱᒃᐳᖓ, ᑖᓐᓇᓗ ᓴᖅᑭᑕᐅᓚᐅᕋᒥ ᓱᓕᒐᒥ ᑕᐃᒪ 

ᑎᑎᕋᓚᐅᖅᐳᖅ ᑖᓐᓇ ᐃᓱᒫᓘᑎᖃᖅᑐᖅ.  

 

ᑕᐃᒪᓕᖃᐃ, ᐆᒥᖓ ᐊᐱᕆᔪᒪᓯᑳᓪᓚᒃᐳᖓ, ᐅᖃᖅᑎᑦᑎᔩ. ᑕᐃᒪ ᒪᑯᐊ ᐊᖓᔪᖅᑳᖑᕙᑦᑐᑦ, ᐃᓛ 

ᐃᓱᒪᑕᐅᕙᒃᑐᐃᑦ ᑕᒪᒃᑯᓂᖓ ᐃᖅᑲᓇᐃᔭᕐᕕᖏᓐᓂᒃ, ᐊᐅᓚᑦᓯᔩᑦ, ᑐᑭᒧᐊᑦᑎᑦᓯᔩᑦ, ᐊᖏᔪᖅᑲᐅᑎᐅᕙᒃᑐᐃᑦ. 

ᑕᐃᒪᓗ ᐃᓕᖅᑯᓯᕗᒡᒎᖅ ᑲᓇᑕᒥ ᐊᔾᔨᐅᓐᖏᓛᖑᓂᕋᖅᑕᐅᖕᒪᑦ, ᐄ, ᐅᒃᐱᕐᓇᖅᑐᖅ ᑕᒪᓐᓇ. 

 

ᑕᐃᒪᓕ, ᖃᓄᕐᓕᑭᐊᖅ ᑕᐃᒪ ᐋᖅᑭᒋᐊᕈᓐᓇᑲᓐᓂᖅᐸ ᑕᒪᓐᓇ, ᓂᖀᑦ (ᑐᓵᔨᑎᒍᑦ) ᐃᒫᖔᖃᐃ ᐅᖃᕈᒃᑯ ᐅᖃᖅᑏ. 

 

ᑕᐃᒃᑯᐊ ᐃᓐᓇᕐᒪᕇᑦ ᐃᓄᔅᓯᐅᑎᑖᖃᑦᑕᖅᑐᑦ ᓂᕿᓃᑦ, ᐊᑐᐊᒐᕐᒥᒃ ᑭᓂᖅᑐᔅᓴᐅᒐᓗᐊᖅᑐᑎᑦ 

ᐊᑐᐊᒐᖅᑕᖃᖏᒻᒪᓂᓛᒃ ᐃᓅᑎᑕᐅᑲᐃᓐᓇᕆᐊᖃᕐᓂᖏᓐᓂᒃ ᓂᕿᑦ ᐃᓄᔅᓯᐅᑎᑦ. 

 

ᑕᒪᒃᑯᐊ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖏᑦ ᐃᓕᓴᑎᑕᐅᕌᕐᔪᒍᓐᓇᖅᑳᑦ ᐃᖅᑲᓇᐃᔮᒧᑦ ᐃᖅᑲᓇᐃᔭᕐᕕᒻᒧᑦ 

ᑕᐃᒪᐃᑦᑐᓄᑦ ᐃᓐᓇᒃᑯᕕᒻᒨᖅᑕᐅᕋᐃᑉᐸᑖ? ᑕᒪᒃᑯᓄᖓ ᐸᖅᑭᕕᐅᔪᓄᑦ ᐃᓕᑉᐹᓪᓕᖅᑎᑕᐅᕌᕐᔪᖃᑦᑕᖅᑲᑕ 

ᖃᓄᐃᑦᒥᒃ ᐃᓕᖅᑯᓯᖃᕐᒪᖔᑦᑕ ᓄᓇᕗᒻᒥ. 

 

ᒥᓂᔅᑐ, ᓇᓗᓇᐃᕈᓐᓇᖅᑳ ᐅᕙᓐᓄᑦ. ᑕᐃᒫᑦ ᐃᓕᑉᐹᓪᓕᖅᑎᑕᐅᖃᑦᑕᕈᓐᓇᕋᔭᕐᒪᖔᑦ, ᐃᓕᖅᑯᓯᑦᑕ ᒥᔅᓵᓄᑦ, 

ᑕᐃᒪᐃᒍᓐᓇᖅᑳᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑲᐅᒐᒪ, ᖃᐅᔨᓴᖅᑕᐅᖕᒪᑦ ᒫᓐᓇ ᑕᐃᒪᓐᓇᐃᑦᑐᕕᓂᐅᖕᒪᖔᑕ, 

ᑕᐃᒪᓐᓇᐃᑦᑐᕕᓂᐅᓐᓂᖅᐸᑕ ᖃᓄᐃᓕᐅᕆᐊᖃᕐᓂᕆᔭᖏᓐᓂᒃ ᑕᐃᑯᖓ ᐃᖏᕐᕋᓂᐊᖅᐳᒍ ᐅᖃᖅᑎᑦᓯᔩ. 

ᑕᒪᒃᑯᐊ ᐱᓕᕆᔪᑦ ᑕᐃᑲᓂ, ᓇᓂᓗᒃᑖᕐᖏᓛᒃ ᓄᓇᕗᑦ ᐃᓗᐊᓂ ᐃᓕᓐᓂᐊᕐᓂᖅᑕᖃᕆᐊᖃᖅᐸᑕ ᐃᓄᐃᑦ 

ᒥᒃᓵᓄᑦ, ᑕᒪᓐᓇ ᑲᔪᓯᖃᑦᑕᖅᑐᖅ. ᐊᒻᒪ, ᑕᐃᑲᓂᑦᑕᐅᖅ ᐃᓐᓇᐅᓯᕝᕕᖕᒥ ᐃᓄᖕᓂᒃᑕᐅᖅ ᑕᐃᑲᓂ ᓄᓇᖃᖅᑐᑦ, 

ᐃᓄᒻᒪᕇᑦ ᑕᐃᑲᓂᑦᑕᐅᖅ ᐱᓕᕆᖕᒥᖕᒪᑕ, ᑕᐃᒃᑯᐊ ᐱᓕᕆᖃᑎᒋᔭᐅᔪᓐᓇᑦᓯᐊᖃᑦᑕᕐᒪᑕ. 

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᕐᒥ ᐅᖃᖅᑎᑦᓯᔩ, ᕿᒥᕐᕈᐊᓪᓚᑦᑕ ᑕᒪᓐᓇ ᑕᐃᒪᓐᓇᐃᑦᑐᕕᓂᖅ ᐅᓂᑉᑳᕆᔭᖓ. 

ᑕᐃᒪᓐᓇᐃᓚᐅᖏᑦᑑᕈᒪᓐᖏᑦᑐᖓ, ᑭᓯᐊᓂ ᑕᐃᒪᓐᓇᐃᑦᑐᕕᓂᐅᓐᓂᖅᐸᑦ, ᓲ ᑕᐃᒪᓐᓇᐃᓚᐅᕐᓂᕐᒪᖔᑦ, ᑕᒪᒃᑯᐊ 

ᑐᑭᓯᔅᓯᐊᓚᐅᕐᓗᑎᒍ ᓯᕗᒧᑦ ᑕᒪᓐᓇ ᐱᓕᕆᐊᕆᕙᓪᓕᐊᓂᐊᖅᐸᕗᑦ.  

 

ᐅᖃᖅᑎᑦᓯᔩ, ᑕᐃᒃᑯᐊ ᐃᓄᐃᑦ ᐃᓄᖁᑎᕗᑦ ᐃᓄᑐᖃᖁᑎᕗᓂᓛᑦ ᓂᕆᔪᓐᓇᖅᑕᒥᓂᒃ ᓂᕆᔪᒪᔭᒥᓂᒡᓗ 

ᓂᕆᖃᑦᑕᕆᐊᖃᕐᓂᖏᑦ, ᑕᒪᓐᓇ ᑐᑭᓯᐅᒪᑦᓯᐊᖅᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓂᕋᔭᕐᒧᑦ ᒪᓕᒐᓕᐅᖅᑎ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 1420 - 5(2): ᐱᓕᕆᐊᕆᔭᐅᓂᖓ ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓄᑦ ᓄᓇᕘᓕᒫᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒪ ᐃᓚᖓᑦ ᐃᓄᓕᕆᔨᒃᑯᓐᓄᑦ ᐊᑦᑐᐊᓂᖃᕐᒥᔪᖅ 

ᐅᓂᒃᑳᓕᐊᖑᕋᑖᓚᐅᑐᓂᑦ ᑭᒡᒐᑐᖅᑐᓂᑦ ᓄᑕᖅᑲᓂᑦ ᐃᓅᓱᒃᑐᓂᓪᓗ. 

 

ᐅᖃᕈᒪᓪᓗᒍ, ᐅᖃᐅᓯᐅᓯᒪᔪᑦ ᑕᕝᕙᓂ ᑭᒡᒐᑐᖅᑎᒧᑦ, ᑖᒃᑯᐊ ᑎᑎᕋᖅᓯᒪᔪᑦ, “ᐋᓐᓂᐊᖅᑐᓪᓗ, ᑐᖁᖓᔪᓪᓗ 

ᐃᓅᓱᑦᑐᑦ, ᐊᕐᕌᒍᑦ ᑕᓪᓕᒪᓂᒃ ᐃᓚᒌᑦᑐᓕᕆᔨᒃᑯᑦ ᐅᖃᖃᑎᖃᖅᑯᔨᓗᖓ ᑕᒪᒃᑯᐊ ᐱᓂᕐᓗᓐᓂᐅᕙᑦᑐᑦ, 

ᖁᓄᔪᓐᓂᐊᕐᓂᐅᕙᑦᑐᓪᓗ ᐱᔾᔪᑎᒋᓗᒋᑦ.” ᑕᒪᓐᓇ ᓴᖅᑭᖃᑦᑕᖅᓯᒪᓕᕋᒃᑯ, ᐅᖃᖅᑏᑦ ᐃᓱᒫᓘᑕᐅᓯᒪᓕᕐᒪᑦ 

ᑕᐃᒪᓐᖓᓂᑦ ᐱᒋᐊᓕᓚᐅᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᒻᒥ. 

 

ᐅᖃᖅᑏ, ᐅᒃᐱᕆᑉᓗᒍ, ᒫᓐᓇᐅᔪᖅ ᑕᒪᑯᐊ ᖁᓄᔪᕐᓂᐊᖅᑕᐅᕙᑦᑐᑦ ᖃᑦᓯᐅᓂᖏᑦ ᓈᒻᒪᖏᒻᒪᑕ, ᐊᒻᒪᓗ 

ᐅᓗᕆᐊᓇᖅᑐᒦᓕᖅᖢᓂ. ᐊᐱᕆᔪᒪᓪᓗᒍ, ᒥᓂᔅᑕᐅᔪᖅ ᐊᖏᖃᑎᖃᖅᐹ ᑖᑉᓱᒪ ᐱᓗᐊᓕᕐᓂᕆᔭᖓᓂᑦ ᓄᑕᖅᑲᑦ 

ᖁᓄᔪᕐᓂᐊᖅᑕᐅᕙᑦᑐᑦ. ᖁᔭ24ᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᑖᑦᓱᒧᖓ ᐊᐱᖅᓲᑎᖃᕋᕕᑦ. ᐅᒡᒍᐊᓇᖏ. 

ᐊᑦᓱᕈᕐᓇᕋᓗᐊᖅᑎᓪᓗᒍ. ᑕᒃᑲᑐᖅ ᑕᐃᒫᒃ ᐋᔩᖃᑎᒌᑦᓯᐊᖃᑦᑕᓂᐊᖅᑯᒍ. 

 

(ᑐᓵᔨᑎᒍᑦ) ᐅᖃᖅᑏ ᐄ, ᐊᑯᓂ ᐅᓗᕆᐊᓇᖅᑐᒦᓯᒪᓕᕐᒪᑦ ᐊᑯᓂᐅᓕᖅᑐᖅ. ᑕᐃᒪᐃᖏᑉᐸᑦ, ᐅᓪᓗᒥᒧᑦ 

ᓴᖅᑭᒐᔭᓚᐅᓐᖏᑕᕗᑦ ᓄᑕᐅᖏᒻᒪᑦ ᐱᑕᖃᐃᓐᓇᕐᒪᑦ, ᐄ ᐱᑕᖃᖅᓱᓂ ᐅᓗᕆᐊᓇᖅᑐᒦᓕᕐᓂᖓ, ᐊᒻᒪ 

ᖁᕕᐊᒋᓪᓗᒍ ᓴᖅᑭᒐᕕᐅ ᑕᕝᕗᖓ ᐃᓪᓗᒧᑦ. ᑕᐃᒪᐃᑦᓴᕌᖓᕕᑦ, ᑕᑯᔪᒪᓃᑦ ᑕᑯᑎᑦᑎᐊᕋᕕᐅᒃ, ᐃᑉᐱᒍᓱᓐᓃᑦ 

ᐱᓗᐊᖅᑐᒥᒃ ᐃᓅᓱᑦᑐᓂᒃ. ᐄ, ᑕᐃᒪᐃᑦᑑᓕᖅᑐᖅ ᐊᑯᓂ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐸᖅ ᐃᓚᒋᐊᕈᑎᖕᓄᑦ, ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ, ᒥᓂᔅᑕᐅᑉ ᑭᐅᔾᔪᑎᒋᔮ. 

 

ᐅᖃᖅᑏ, ᐅᖃᖃᑦᑕᖅᓯᒪᒐᒪ, ᑕᒪᒃᑯᐊ ᖃᓄᐃᑦᑐᒃᑰᖃᑦᑕᖅᓯᒪᔪᑦ ᓄᑕᖅᑲᑦ, ᐊᒃᓱᕈᕐᓇᑐᒃᑰᖅᑐᑦ ᐃᓅᓯᕐᒥᓄᑦ 

ᐊᒃᑐᐊᔭᐅᖏᓐᓇᓚᖓᒻᒪᑕ, ᑖᑉᑯᐊᓗ ᐃᑲᔪᖅᑕᐅᓂᖃᓗᐊᖅᐸᖏᖦᖢᑎᒃ ᒪᒥᓴᑦᓯᐊᓂᕐᒧᑦ. 

 

ᑖᓐᓇ ᒥᓂᔅᑐ ᐊᐱᕆᔪᒪᑉᓗᒍ, ᖃᑦᓯᐊᖅᑎᖃᑦᑕᖅᓱᓯ ᐃᓄᓕᕆᔩᑦ, ᒪᑯᐊ ᓄᑕᖅᑲᓂᑦ ᓴᐳᔾᔨᓇᓱᑦᑏᑦ 

ᐅᖃᐅᓯᖃᖅᐸᑉᐸᑦ ᖁᓄᔪᕐᓂᐊᖅᑕᐅᓂᑯᒥᒃ ᓄᑕᖅᑲᓂᑦ, ᑕᒪᒃᑯᓄᖓ ᐃᓱᒪᓕᕆᔨᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᖁᔭᓐᓇᒦᒃ ᐊᐱᖅᑯᑎᓐᓄᑦ. ᑕᒪᒃᑯᐊ 

ᐃᓗᓕᖏᑦ ᐱᓯᒪᓐᖏᑕᐃᓐᓇᕋᒃᑭᑦ.  

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

25 

ᐅᖃᐅᑎᒍᓐᓇᕋᓗᐊᖅᐸᕋ, ᐱᓕᕆᕝᕕᑎᓐᓂ ᐱᓕᕆᒻᒪᕆᑦᓯᒪᕋᑉᑕ, ᐱᓗᐊᖅᑐᒥᒃ ᓄᑕᖅᑲᓄᑦ ᐱᓂᕐᓗᑦᑕᐅᕙᑦᑐᑦ 

ᖃᓄᐃᑕᐅᕙᑦᑐᓄᓪᓗ. ᑖᒃᑯᐊ ᐱᓪᓗᒋᑦ ᐊᖏᕈᑎᓕᐅᖅᓯᒪᒐᑦᑕ, ᑐᓂᓰᓐᓇᖅᐸᑦᓱᑕ ᐅᖃᓕᒫᒐᕐᓂᒃ, ᑕᒪᒃᑯᐊ 

ᐃᖅᑲᓇᐃᔭᖅᑎᖁᑎᕗᑦ ᖃᐅᔨᒪᑦᓯᐊᖁᓗᒋᑦ ᖃᓄᖅ ᐃᓕᖅᑯᓯᖃᓲᖑᒪᖔᑕ ᑕᐃᒪᐃᑕᐅᓂᑰᔪᑦ. ᐅᒥᒻᒪᑦᑎᒍᑦ 

ᑕᒪᑯᐊᑉ ᐱᒋᐊᖅᓯᒪᓪᓗᑎᒃ, ᐅᒥᒻᒪᒃᑯᓪᓗ ᐊᑖᓂ ᐃᓅᓱᑐᓄᑦ, ᓄᑕᖅᑲᓄᑦ ᑮᓇᐅᔭᖃᖅᑎᑦᓯᕙᑉᐳᒍᑦ ᐅᒥᒻᒪᑯᓐᓂᒃ.  

 

ᐸᓖᓯᒃᑯᓗ ᐱᓕᕆᖃᑎᒋᓪᓗᒋᑦ, ᐄᐱᕆᒥᓗ 2021 ᓄᓇᕘᓗᑦᑖᒥ ᐅᓂᒃᑳᕐᕕᐅᔪᒻᒥᔪᑦ ᐸᓖᓯᓗᑦᑖᑦ ᓄᓇᕘᒥ. 

ᐅᖃᐅᓯᕆᕙᕋ ᐱᒻᒪᕆᐊᓘᓂᖓᓄᑦ, ᐅᖃᖅᑏ. ᔮᓐᓄᐊᓕ 2021-ᒥᓗ ᐱᓕᕆᖃᑎᒌᑦ ᑲᑎᒪᔨᕋᓛᑦ 

ᓴᖅᑭᑕᐅᓚᐅᖅᑐᑦ ᐃᓚᐅᔪᖁᑎᓂᒃ, ᐸᓖᓯᒃᑯᑦ ᐃᓚᒋᔭᐅᓗᑎᒃ ᐅᖃᖃᑎᒌᑦᓱᑎᒃ ᖃᓄᖅ ᐋᖅᑭᒋᐊᕈᑕᐅᔪᓐᓇᕐᒪᑕ 

ᑕᒪᒃᑯᐊ ᐃᓚᒌᓄᑦ ᐱᓂᕐᓗᐸᑦᑐᑦ ᐱᔾᔪᑎᒋᓪᓗᒋᑦ. 

 

ᑲᑎᑦᑐᒋᓪᓗ, ᖃᓄᖅ ᐸᓖᓯᒃᑯᑦ, ᐊᓯᖏᓪᓗ ᐱᓕᕆᖃᑎᒌᒃᑲᓐᓂᕈᓐᓇᕐᒪᖔᑕ ᐅᓗᕆᐊᓇᖅᑐᒦᒍᓐᓇᕐᖓᑦ, 

ᐊᑦᑕᓇᖅᑐᒦᑦᑐᖃᖁᓇᒋᑦ ᓄᑕᖅᑲᑦ ᐃᓚᒌᖑᔪᓂᒃ ᓄᓇᕘᓗᑦᑖᒥ. ᐱᓕᕆᔨᑦᓴᕐᓂᐊᖅᐳᒍᑦ ᐃᑲᔪᐃᓐᓇᖅᐸᓪᓗᒋᑦ 

ᓄᑕᖅᑲᑦ, ᐃᓅᓱᑦᑐᓪᓗ. ᐱᔾᔪᑎᕗᑦ ᒪᓕᒃᖢᒋᑦ ᐸᓖᓯᒃᑯᓪᓗ ᖃᓄᖅ ᐊᐱᖅᓱᓲᖑᓂᖏᑦ ᖃᐅᔨᒪᔭᐅᒋᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ, ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑏᑦ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑐ ᑭᐅᔾᔪᑎᒋᔭᕐᓄᑦ, 

ᐱᕙᓪᓕᐊᑦᓴᐃᓐᓇᕐᓂᕋᕐᓂᖓᓂᒃ. ᐊᑕᐅᓯᖅᑕᐅᖅ, ᐃᓄᓕᕆᔨᒃᑯᑦ ᑕᒪᒃᑯᐊ ᓇᕝᕚᖅᑕᐅᓗᐊᖅᐸᖏᓐᓂᖏᑦ 

ᓈᓴᐅᑏᑦ, ᐃᒻᒥᒃᑰᖅᑐᓄᑦ, ᐃᓄᓕᕆᔨᒃᑯᓪᓗ ᐅᐸᑦᑕᐅᖃᑦᑕᖅᓯᒪᓪᓗᑎᒃ. ᐃᓛᒃ ᐊᑯᓂᐅᓂᖅᓴᖅ 

ᐱᓕᕆᐊᖑᓯᒪᓕᕐᓂᖓᓂᑦ ᐅᕙᒍᑦ ᒪᓕᒐᓕᐅᖅᑎᐅᑎᓪᓗᑕ. ᑕᒪᒃᑯᐊ ᓄᑕᖅᑲᓄᑦ ᑭᒡᒐᑐᖅᑐᖅ, 

ᒫᓐᓇᓵᖑᓚᐅᖅᑐᓪᓗ ᑕᕐᕆᔭᐅᑎᒃᑯᑦ ᓈᓚᔪᒐᑦᑕ ᑭᒡᒐᑐᖅᑎᐅᔪᒥᒃ ᐃᓅᓱᑦᑐᓂᒃ ᒪᒃᑯᑦᑐᓂᓪᓗ.  

 

ᔮᓐᓄᐊᓕᒥᑦ ᓈᓚᓐᓂᖃᖅᑎᓪᓗᑕ ᑐᓴᔪᕗᖑᑦ, ᓯᕗᓂᐊᓂᒎᖅ ᑕᒪᒃᑯᐊ ᐅᐊᔭᒨᓕᕆᓂᕐᒧᑦ ᓇᐅᑦᓯᖅᑑᑎᑦ 

ᐱᓚᐅᖅᑎᓐᓇᒋᑦ. ᒐᕙᒪᒃᑯᑦ ᐱᔪᓐᓇᑦᓯᐊᓚᐅᖅᑐᑦ ᓈᓴᐅᑎᓂᒃ ᓴᖅᑮᒍᓐᓇᑦᓯᐊᖅᓱᑎᒃ ᓯᕗᓕᐅᖅᑎᐅᔪᓄᑦ, 

ᑐᓴᐅᒪᓂᖃᑦᓯᐊᖅᓱᑎᓪᓗ. 

 

ᒥᓂᔅᑐ ᐊᐱᕆᔪᒪᓪᓗᒍ, ᐅᓪᓗᒥ ᑐᓴᖅᑎᑦᓯᔪᓐᓇᕐᒪᖔᑦ, ᖃᓄᖅ ᓯᕗᐊᕈᑎᑦᓯᓯᒪᒻᒪᒑᑉᓯ ᑕᒪᒃᑯᐊ 

ᓇᐅᑦᓯᖅᑐᖅᑕᐅᖃᑦᑕᖁᓪᓗᒋᑦ ᖃᓰᑦ ᐃᒪᐃᑉᐸᑦᑐᑦ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒻᒧᑦ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐅᐱᒋᑦᓯᐊᖅᓱᒍ, ᖁᕕᐊᒋᑦᓯᐊᖅᓱᒍ ᐊᐱᖅᑯᑎᒋᔮ. ᖃᐅᔨᒪᒐᕕᑦ 

ᐱᓕᕆᖃᑦᑕᖅᓯᒪᓕᕋᑦᑕ ᐱᓕᕆᐊᕆᔭᕗᑦ ᐊᐅᓚᔾᔪᓯᒥᒃ, ᖃᕆᑕᐅᔭᖅ ᐱᓪᓗᒍ ᑭᖑᕙᕈᑕᐅᓯᒪᒻᒪᑦ, ᑕᐃᒪᐃᒻᒪᑦ 

ᑳᓐᑐᕌᕆᒋᐊᓐᖓᓚᐅᖅᑕᑎᓐᓂᑦ ᐃᓱᓕᑦᓯᒋᐊᖃᓚᐅᖅᓯᒪᔪᒍᑦ. ᒫᓐᓇᓕ ᐱᓕᕆᖃᑎᖃᖅᐳᒍᑦ ᓄᓇᕗᒻᒥ 

ᓄᓇᑦᓯᐊᑯᓐᓃᓛᒃ, ᓂᕆᐅᑦᓱᑕ ᐃᓱᒪᓕᐅᖅᑐᖃᓛᕐᓂᖓᓂᒃ ᓅᕕᑉᐱᕆ ᑎᑭᓚᐅᖏᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 1421 - 5(2): ᓄᕙᕐᓇᕐᔪᐊᖅ-19-ᒧᑦ ᑲᐱᔭᐅᓂᕐᒧᑦ ᑐᓴᕐᓂᓗᒃᑎᑦᑎᓂᖅ ᓄᓇᕗᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑎᑎᕋᒃᑲᓐᓂᕋᖕᒪᑦ. ᐊᐱᖅᑯᑎᒃᓴᖃᖅᑐᖓ, ᒥᓂᔅᑐ ᐋᓐᓂᐊᖅᑕᐃᓕᑎᑦᓯᔪᒃᑯᓐᓄᑦ, ᐃᓛᒃ 

ᒥᓂᔅᑐᒧᑦ. 

 

ᓯᕗᓪᓕᖅᐹᒥᒃ, ᒥᓂᔅᑐ ᒪ’ᓈᕈᐊᖅᖢᒍ ᐅᖃᐅᓯᒃᓴᖃᓚᐅᖅᑎᓪᓗᒍ ᐅᑉᓛᖅ, ᑲᐱᔭᐅᒋᐊᖃᕐᓂᐅᑉ ᒥᒃᓵᓄᖅ, 

ᓄᕙᓐᓇᕐᔪᐊᖅᑖᕇᒃᑯᑦ ᑕᒪᓐᓇ ᐊᑐᕐᓂᖃᓪᓚᕆᒻᒪᓂᓛᑦ ᓄᓇᕘᒃ ᐃᓗᐊᓂ. 

(ᑐᓵᔨᑎᒍᑦ) ᐅᖃᖅᑏ, ᖃᑦᑎᐊᖅᑎᑭᐊᖅ ᑐᓴᖅᓯᒪᓕᖅᐳᖓ ᒥᓂᔅᑕᐅᔪᒥᒃ ᓯᕗᓕᖅᑎᑎᓐᓂᓪᓗ ᒐᕙᒪᒃᑯᓂᓪᓗ 

ᒐᕙᒪᑐᖃᒃᑯᑦ ᓯᕗᓕᖅᑎᖓᓂᒃ ᐅᓄᖅᑐᓪᓗ ᒐᕙᒪᑐᖃᒃᑯᓐᓂ ᓂᕈᐊᒐᔅᓴᐅᔪᑦ ᑲᑎᓐᖓᖅᑐᐃᓐᓇᐅᓚᐅᖅᑐᑦ 

ᐅᖃᖅᑐᐃᓐᓇᐅᓪᓗᑎᒃ ᑲᐱᔭᐅᖁᔨᖃᑦᑕᖅᑐᑎᒃ ᓯᕗᓕᖅᑏᓪᓗ ᐃᓄᐃᑦ ᑎᒥᐅᔪᓪᓗ ᑲᐱᔭᐅᖁᔨᓪᓗᑎᒃ. ᑕᕝᕙᐅᕗᒍᑦ 

ᓈᓴᐅᑏᑦ ᑕᑯᓪᓗᒋᑦ ᓄᓇᕗᒻᒥ ᑲᐱᔭᐅᕙᑦᑐᑦ. ᒥᓂᔅᑕ ᐅᖃᖅᑲᐅᒻᒪᑦ ᐱᑦᑎᐊᓂᖅᓴᐅᑲᓐᓂᕈᓐᓇᕋᓗᐊᖅᑐᒍᑦ. 

ᐃᓱᒫᓗᑎᕗᑦ ᑕᒪᒃᑯᐊ ᑐᓴᕈᑎᒋᕙᑦᑕᕗᑦ ᓯᕗᓕᖅᑎᒧᑦ ᑐᓴᖅᑕᐅᕙᓐᖏᒻᒪᑕ.  

 

ᑲᒪᒋᓪᓗᒍ ᓱᒻᒪᑦ ᓄᓇᕗᑦ ᐅᓄᓗᐊᕌᓗᓐᖏᒻᒪᖔᑕ ᑲᐱᔭᐅᓯᒪᔪᓂᒃ ᐅᑭᐅᖅᐸᓪᓕᐊᓕᖅᑐᓂ ᖃᐅᔨᒪᓪᓗᑕ 

ᐅᓗᕆᐊᓇᓲᖑᒻᒪᑦ ᓄᕙᓐᓇᖅ ᐱᓪᓗᒍ ᓄᕙᓐᓇᕐᔪᐊᖅ ᐱᒐᓗᐊᕐᒥᑎᓪᓗᒍ. ᐃᓱᒫᓘᑎᒋᓪᓗᒍ 

ᑐᓴᖅᑎᑎᓐᖏᓗᐊᓕᕋᑦᑕ ᓄᓇᕗᒻᒥᐅᓄᑦ. ᓄᓇ ᓂᕈᐊᖅᑎᖁᑎᒃᑲ ᐅᖃᖃᑎᒋᓪᓗᒋᑦ ᑲᐱᔭᐅᖃᑦᑕᖁᕌᖓᑎ 

ᑐᓴᖅᐸᑉᐳᖓ ᑲᖐᓴᐅᑎᑐᐃᓐᓇᕐᓂᒃ ᐃᓱᐊᓐᖏᑦᑑᒍᓐᓇᕐᓂᖓᓂ ᑲᐱᔭᐅᒍᕕᑦ. ᐆᒃᑑᑎᒋᓗᒍ ᐅᓇᒎᖅ ᐃᓄᒃ 

ᑐᓴᖅᑲᐅᕗᖓ ᓴᓂᓪᓕᒻᒪ ᐃᓪᓗᑯᓗᐊ ᐱᓱᒍᓐᓇᐃᓪᓕᓚᐅᖅᑐᖅ ᑲᐱᔭᐅᓚᐅᖅᑎᓪᓗᒍ ᐅᓪᓗᓄᒡᒎᖅ ᒪᕐᕉᓐᓄᒃ 

ᐱᓱᑦᑐᓐᓇᓚᐅᓐᖏᑦᑐᖅ. ᑕᕝᕙ ᓴᓂᓪᓕᒻᒪ ᐃᓪᓗᑯᓗᐊ ᑕᐃᒪᓐᓇ ᑕᐃᒪᓐᓇᐃᓂᕐᒪᑦ. ᑕᐃᒪᐃᒻᒪᑦ 

ᑲᐱᔭᐅᒍᒪᓐᖏᓚᖓ. 

 

ᑕᐃᒪᐃᒻᒪᑦ ᑕᒪᒃᑯᐊ ᑲᖐᓴᐅᑎᑐᐃᓐᓇᐃᑦ ᓯᐊᒻᒪᐸᑦᑐᑦ ᓄᓇᓕᓐᓂ ᐃᓱᒫᓘᑎᒋᓪᓗᒋᑦ ᐊᑦᑐᐃᓂᖃᓕᕐᒪᑕ 

ᑲᐱᔭᐅᒐᔭᓐᖑᐊᖅᑑᒐᓗᐊᓂᒃ. ᓇᐃᓈᕆᐊᕐᓗᒍ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᓚᐅᕐᓚᒍ, ᑭᓱ 

ᐅᓗᕆᐊᓇᕐᓂᖅᓴᐅᕙ ᓄᕙᕐᔪᐊᕐᓇᖅ 19 ᐅᓗᕆᐊᓇᖅᐹ ᓄᓇᕗᒻᒥᐅᓄᑦ ᐅᕝᕙᓗ ᑖᓐᓇ ᑲᐱᔭᐅᓂᖅ? ᓇᓪᓕᐊ 

ᐅᓗᕆᐊᓇᕐᓂᖅᓴᐅᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᐱᔭᐅᓐᖏᓐᓂᖅ 

ᐅᓗᕆᐊᓇᖅᑐᓪᓚᕆᐅᒻᒪᑦ ᐊᑦᑕᓇᖅᑑᒻᒪᑦ. ᖃᐅᔨᒪᒐᓗᐊᖅᑐᒍᑦ ᑲᐱᔭᐅᖃᑦᑕᖁᔨᓐᖏᑦᑐᑦ ᑕᖅᑳᓂ ᓂᓪᓕᐊᕙᑦᑐᑦ 

ᑕᕝᕙ ᐃᓚᖏᓪᓕ ᐃᓱᒪᓪᓗᑎ ᓄᕙᓐᓇᕐᔪᐊᖃᕇᕐᓂᕋᒥᒎᖅ ᖃᓄᐃᑦᑐᓐᓃᖅᑐᑦ ᖃᓄᐃᖃᑦᑕᔾᔮᔪᓐᓃᖅᑐᑦ. 

ᖃᓄᑭᐊᕐᓗ ᐃᓱᐊᖅᓴᐃᔨᓗᑭᐊᖅ ᓯᕗᓕᐅᖅᑏᓪᓗᑭᐊᖅ ᐅᖃᕐᓂᖅᓴᐅᒍᓐᓇᖅᐸᑦ ᑲᐱᔭᐅᒍᕕᑦ ᐋᓂᑕᐅᔾᔮᓐᖏᑦᑐᐃᑦ 

ᐃᑲᔪᖅᑕᐅᓂᖅᓴᐅᓂᐊᖅᑐᑦ.  

 

ᑭᐅᔾᔪᑎᒋᓗᒍ ᐊᐱᖅᑯᑎᖓ, ᐊᑦᑕᓇᓐᖏᓂᖅᓴᐅᔪᖅ ᐃᓱᐊᕐᓂᖅᓴᐅᓪᓗᓂ ᐃᓕᓐᓄᑦ ᑲᐱᔭᐅᒍᕕᑦ. 

ᑲᐱᔭᐅᓐᖏᑦᑑᒍᕕᓪᓕ ᓈᒻᒪᓐᖏᓂᖅᓴᐅᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎᓐᓂ ᓯᕗᓪᓕᖅᐹᖅ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᓇᑕᒥ ᑲᐱᔭᐅᕙᑦᑐᑦ ᑕᑯᓪᓗᒋᑦ ᐊᐃᑦᑖ ᓄᓇᕗᑦ 

ᐊᑦᑎᓛᖑᖃᑕᐅᒻᒪᑦ. ᑭᒃᑯᑦ ᑲᐱᔭᐅᒍᓐᓇᓪᓗᐊᖅᑑᒐᓗᐊᑦ ᐊᒻᒪ ᑲᐱᔭᐅᓯᒪᓪᓚᑦᑖᖅᑐᑦ. ᐃᓚᖓᑦᑕᖅ 

ᐊᑦᑎᓛᒥᖃᑕᐅᒻᒥᔪᖅ ᐊᐃᓪᐴᑕᒥᐅᑦ. ᒐᕙᒪᒃᑯᑦ ᐊᐃᑉᐴᑕᒥ $100-ᒥᒎᖅ ᒪᓂᒪᑎᑦᑎᖃᑦᑕᕐᓂᐊᓕᕐᒪᑕ 

ᑲᐱᔭᐅᓯᒪᓐᖏᑦᑐᓄᑦ. ᑕᕝᕙ ᑲᐱᔭᐅᒍᕕᑦ ᑕᕝᕙ $100-ᒥᒎᖅ ᑐᓂᔭᐅᓂᐊᖅᐳᑎᑦ ᓂᐅᕕᕈᑎᔅᓴᒥᓪᓘᓐᓃᑦ. 

ᐆᒃᑑᑎᒋᓗᒍ ᑲᔪᖏᖅᓴᐅᑎᐅᔪᓐᓇᖅᑐᑦ ᐅᓄᕐᓂᖅᓴᑦ ᑲᐱᔭᐅᒋᐊᖅᑐᖃᑦᑕᖁᓪᓗᒋᑦ ᑕᓕᕐᒥᒍᑦ.  

 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᓪᓘᓐᓃᑦ ᑲᔪᖏᖅᓴᐅᑎᒥᒃ ᐃᓱᒪᔅᓴᖅᓯᐅᕈᑎᖃᖅᓯᒪᕙᑦ ᐊᒧᓯᓂᐊᕈᑎᑦ 

ᐅᕝᕙᓗ ᑮᓇᐅᔭᒥᒃ ᒪᓂᒪᑎᑦᑎᓂᐊᕈᑎ ᓄᓇᕗᒻᒥ ᑲᐱᔭᐅᕙᑦᑐᑦ ᐅᓄᕐᓂᖅᓴᐅᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕆᓯᒪᒻᒪᕆᓐᖏᑕᕗᑦ ᓱᓕ 

ᑲᔪᖏᖅᓴᐅᑎᐅᔪᓐᓇᖅᑐᓂᒃ ᑲᐱᔭᐅᖃᑦᑕᖁᓪᓗᒋᑦ. ᐃᓇᒃᑲᓗᐊᖅᐸᕗᑦ ᐃᓄᐃᑦ ᑲᐱᔭᐅᒋᐊᖅᑐᖃᑦᑕᖁᓪᓗᒋᑦ 

ᒫᓐᓇᐅᔪᖅ.  

 



ᐅᓪᓗᑐᐃᓐᓇᖅ, ᓯᑎᐱᕆ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᐊᕐᓗᖓ ᐱᒻᒪᕆᐊᓘᒻᒪᑦ ᑲᐱᔭᐅᖃᑦᑕᓕᕈᑎᑦ ᒫᓐᓇᐅᔪᖅ. ᓈᒻᒪᑦᑐᓂ ᑲᐴᑎᖃᑦᑎᐊᓕᕋᑦᑕ 

ᓄᓇᕗᒻᒥᐅᓗᑦᑖᓄᑦ ᒫᓐᓇ ᑲᐱᔭᐅᓪᓗᐊᓕᖅᑐᑦ. ᓄᕕᐱᕆ ᑎᓯᐱᕆᒥ ᐃᒻᒪᖃ ᑕᐃᒪᐃᓕᒍᓐᓇᔾᔮᓐᖏᓚᖓ ᑕᒪᒃᑯᐊ 

ᐃᓱᓕᕝᕕᖃᕐᒥᒻᒪᑕ ᑲᐴᑏᑦ.  

 

ᑕᐃᒪᐃᒻᒪᑦ ᐱᒻᒪᕆᐅᕗᖅ ᐃᓄᐃᑦ ᐃᓱᒪᔅᓴᖅᓯᐅ ᑲᐱᔭᐅᒋᐊᖃᖅᑐᒋᒻᒪᖔᑕ ᒫᓐᓇ ᑲᐱᔭᐅᒋᐊᖅᑐᒋᐊᖃᖅᑐᑦ. 

ᑕᒪᒃᑯᐊ ᑲᐴᑏᑦ ᐃᓚᖏᑦ ᐱᑐᖃᕈᖅᐸᓪᓕᐊᓕᕇᕐᒥᒻᒪᑕ. ᓂᕆᐅᒃᑲᓗᐊᖅᐳᖓ ᐅᑭᐅᖅ ᐱᓇᓱᐊᕈᓯ ᒪᕐᕉᒃ 

ᐊᓂᒍᕐᓂᐊᖅᑐᓂ ᑕᒪᒃᑯᐊ ᑲᐱᔭᐅᒋᐊᖅᑐᑲᓐᓂᕈᓐᓇᖅᓯᓂᐊᕐᒪᑕ ᐊᐅᓪᓚᕐᓇᐅᑏᑦ ᖃᖓᑦᑕᕈᓐᓇᐅᑏᑦ 

ᓇᓕᐊᓐᓄᕋᕈᓐᓇᕈᑎᐅᓚᖓᒻᒪᑕ ᑲᓇᑕᒥ ᓯᓚᕐᔪᐊᕐᒥᓘᓐᓃᑦ. ᐃᓇᑉᐸᔅᓯ ᑲᐱᔭᐅᓯᒪᓐᖏᑦᑐᓯ ᑲᐱᔭᐅᔭᖅᑐᕆᔅᓯ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎᑦ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ 

ᑐᑭᓯᑦᑎᐊᖅᑕᕋᓗᐊᕋ ᑭᓯᐊᓂ ᐃᓱᒫᓗᒃᑲᒪ ᑐᓴᖅᑕᐅᕙᓪᓕᐊᖏᓐᓇᑦᑕ ᑮᓇᐅᔭᖅ ᓈᓚᑦᑕᐅᓂᖅᓴᐅᒻᒪᑦ. ᑕᐃᒪ 

ᐃᐊᓪᐴᑕ ᒐᕙᒪᒃᑯᖏᑦ ᑕᐃᒫᒃ ᐱᔪᒪᓂᔪᒻᒪᕆᐅᓂᖅᑲᖅᑰᔨᒻᒪᑕ ᑲᐱᔭᐅᖁᔨᓪᓗᑎᒃ.  

 

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒻᒥᔭᕋ ᑲᑎᒪᕐᔪᐊᕐᓂᖅ ᑕᐃᒪ ᑲᔪᖏᖅᓴᖅᐸᒃᑲ ᒐᕙᒪᒃᑯᑦ ᕼᐋᒻᓚᒃᑯᓐᓂ ᐊᕐᕕᐊᓂ 

ᑎᑭᕋᕐᔪᐊᕐᒥᓗ ᕼᐋᒻᓚᒃᑯᓐᓂ ᑲᒪᒋᔭᐅᓯᒪᔪᑦ ᑲᔪᓯᑦᑎᐊᓂᖅᓴᐅᓯᒪᓪᓗᓂ ᖃᐅᔨᒪᔭᒃᑯᓪᓕ. 

 

ᐊᐱᖅᑯᑎᒐᓕ ᑭᖑᓪᓕᖅᐹᖅ, ᓇᓗᓇᐃᒃᑯᑕᖃᕆᐊᖃᕐᓂᖅ ᑲᐱᔭᐅᓯᒪᓂᖏᑦ ᑕᐃᒪ ᒐᕙᒪᖃᕐᕖᑦ ᑕᐃᒪᐃᓕᐅᕐᒪᑕ 

ᑲᓇᑕᒥ. ᑖᓐᓇ ᐃᑲᔫᑎᒐᔭᖅᑐᖅᓴᐅᔪᖅ ᑲᐱᔭᐅᓂᖅᓴᐅᖁᓪᓗᒋᑦ ᐊᒥᓲᓂᖅᓴᐃᑦ. ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓱᒪᒋᔭᖃᖅᐸᑦ ᓴᖅᑭᑦᑎᔭᕆᐊᔅᓴᖅ ᐱᑕᖃᕆᐊᖃᕐᓂᕐᒥᒃ ᑲᐱᔭᐅᓯᒪᓂᕐᒥᒃ 

ᓇᓗᓇᐃᒃᑯᑕᕐᒥᒃ ᒪᑯᓄᖓ ᐱᒪᔾᔩᕆᐊᖃᖅᑐᒻᒪᕆᐅᔪᓂᒃ ᑕᒪᒃᑯᐊ ᑲᐱᔭᐅᔪᑦ ᐊᒥᓲᓂᖅᓴᐅᖁᓪᓗᒋᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒫᓐᓇ 

ᐅᖃᖃᑎᒌᒍᑎᒌᓐᓇᖅᑕᕗᑦ ᐱᓕᕆᕝᕕᐅᑉ ᐃᓗᓕᖏᓐᓂᒃ ᐊᒻᒪᓗ ᓄᕙᖕᓄᐊᕐᔭᓕᕆᓂᖅ ᑖᓐᓇ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᐅᖃᖃᑎᒌᒍᑎᒋᓪᓗᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒋᐊᕐᓗᒋᑦ ᑖᒃᑯᐊ ᐊᐱᖅᓱᕐᓂᖅ ᐃᓱᓕᒻᒪᑦ. ᑲᔪᓯᓗᑕ ᑲᑎᒪᔾᔪᑎᔅᓴᓂ. 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓂᒃ. 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 12. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 13. 

ᑎᑎᖅᑲᑦ ᓴᖅᑭᑕᐅᓂᖏᑦ. 14. ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ. 15. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ. 16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒥᔅᑕ ᐋᖁᐊᖅ.  

 

ᐱᒋᐊᖅᑎᑕᖅ 123 - 5(2): ᓄᖅᑲᖅᓴᕋᐃᓐᓂᖅ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᓪᓗᒍ ᒪᓕᒐᖅ 46, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ-ᓯᓈᒧᑦ, ᑖᓐᓇ ᒫᓐᓇ ᓄᖅᑲᑲᐃᓐᓇᖁᓪᓗᒋᑦ ᑲᑎᒪᕐᔪᐊᕐᓂᖅ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ ᐊᐃᕙᔾᔪᑎᔅᓴᐅᓇᓂ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᖁᑦ ᑲᔪᓯᕗᖅ ᐊᒻᒪᓗ ᑲᔪᓯᓂᐊᖅᐳᒍᑦ 22-ᒧᑦ. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᒥᔅᑕ ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒋᐊᑐᐃᓐᓇᕐᓗᓯ ᑲᑎᒪᓂᖅ ᐅᓐᓄᓴ, 1:30-ᒥ, 

ᑲᑎᒪᔨᕋᓛᑦ ᓇᐅᑦᑎᖅᓱᓂᕐᒧᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᑲᑎᒪᓂᐊᖅᑐᑦ ᐊᒻᒪᓗ ᑭᖑᓂᐊᒍᑦ ᑖᒃᑯᐊ 

ᒪᓕᒐᓕᐅᖅᑎᖏᑦ ᓇᓄᖅ ᑲᑎᒪᕕᖓᓂ 3:30-ᐸᑦ ᐊᒻᒪᓗ ᓯᕙᑖᕐᕕᒻᒥ, 9-ᒥ ᐅᓪᓛᒃᑯᑦ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ ᓇᓄᖅ ᑲᑎᒪᕕᖓᓂ ᐊᒻᒪᓗ ᐅᓐᓄᓴᒃᑯᑦ 1:30 ᑲᑎᒪᔨᓕᕆᔨᒃᑯᑦ.  

 

ᑲᑎᒪᔾᔪᑎᒃᓴᐃᑦ ᓯᑎᐱᕆ 13-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᖅ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔾᔭᐅᖑᕋᓱᓐᓂᖓᓂ, 

ᓯᑎᐱᕆ 13, 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖅᑐᖅ 10:50-ᒧᐊᖅᑎᓪᓗᒍ 



 

 

 


